
የበረን
ዳ ታይልስ

ኤጋ መደበኛ ኮልሞ

በአሸባሪው ሸኔ  ... ወደ ገጽ 4 ዞሯል

ዘላለም ግዛው 

አዲስ አበባ:- በመጪው መስከረም ራስ ገዝ 
የሚሆነውን የአዲስ አበባ ዩኒቨርሲቲን ሳይጨምር 
በቀጣዮቹ ሁለት ዓመታትም 10 ዩኒቨርሲቲዎችን ራስ ገዝ 
ለማድረግ መንግሥት አቅጣጫ ማስቀመጡን ትምህርት 
ሚኒስቴር ገለጸ፡፡  

የትምህርት ሚኒስቴር የከፍተኛ ትምህርት ልማት 
ዘርፍ ሚኒስትር ዴኤታ ዶክተር ሳሙኤል ክፍሌ 
ለኢትዮጵያ ፕሬስ ድርጅት እንደገለጹት፤ በቀጣዮቹ 
ሁለት ዓመታት 10 ዩኒቨርሲቲዎች ራስ ገዝ እንዲሆኑ 
መንግሥት አቅጣጫ አስቀምጧል፡፡ 

ትግበራው ለትምህርት ጥራት፣ በተቋማቱ መካከል 
የትብብር እና የፉክክር መንፈስ በማምጣት ልሕቀትን 
ለማረጋገጥ እንደሚያግዝ ጠቁመው፤ በዚህ ምክንያትም 
በዓለም አቀፍ ደረጃ ተወዳዳሪ የሆነ የኢትዮጵያ 
ዩኒቨርሲቲን ዕውን ለማድረግ ይረዳል ብለዋል፡፡  

እንደ ዶክተር ሳሙኤል ገልጻ፤ ዩኒቨርሲቲዎችን ራስ 
ገዝ ሲሆኑ ተወዳድረው ከውጭም ሀብት ያገኛሉ፡፡ ከአገር 

በቀጣዮቹ ሁለት ዓመታት 
10 ዩኒቨርሲቲዎችን ራስ ገዝ 

ለማድረግ መወሰኑን 
ሚኒስቴሩ ገለጸ

አስናቀ ፀጋዬ

ደሴ፡- እየደበዘዙ ያሉና ቀደም ሲል የነበሩ 
የመተሳሰብ፣ አብሮ የመኖር፣ የመተጋገዝና የመተባበር 
አገራዊ እሴቶችን መመርመርና ወደነበሩበት መመለስ 
እንደሚገባ የኢትዮጵያ ፕሬስ ድርጅት ‹‹የጋራ እሴቶቻችን 
ስለ ኢትዮጵያ›› በሚል መሪ ሀሳብ ባዘጋጀው የፓናል 
ውይይት ላይ ጽሑፍ አቅራቢዎች  ተናገሩ፡፡ 

የሃይማኖት አስተምህሮ ሊህቅ ኡስታዝ አቡበከር 
አህመድ በፓናል ውይይት ላይ ባቀረቡት ጽሑፍ  በኢትዮጵያ 
ቀደም ሲል የመተሳሰብ፣ አብሮ የመኖር፣የመተጋገዝና 
የመተባበር አገራዊ እሴቶች እንደነበሩ ገልፀው፤ ይሁንና 
በአሁኑ ጊዜ እነዚህ እሴቶች እየተሸረሸሩ መምጣታቸው 
አገር ፈተና ላይ መውደቋን ጠቁመዋል፡፡ 

የቀደምት አባቶችን በጎነትና ቀናነት በመከተል የአሁኑ 
ትውልድ አሁን ላይ የተሸረሸሩትን የመተሳሰብ፣አብሮ 
የመኖር፣ የመተጋገዝ፣ የመተባበርና ሌሎች አገራዊ 
እሴቶችን ወደነበሩበት ለመመለስ ራሱን  መመልከት 
አለበት ብለዋል፡፡ 

የመልካም ሥነምግባር መገለጫ ሆኑ አገራዊ እሴቶች 
እንደነበሩ እንዲቀጥሉም መጠበቅና ከደበዘዙም ጎልተው 
እንዲወጡ መሥራት እንደሚገባ ኡስታዝ አቡበከር 
አህመድ ገልፀዋል፡፡ ለዚህም መፍትሄው የሁሉም ዜጋ 

እየደበዘዙ ያሉ አገራዊ እሴቶችን መመርመርና 
ወደነበሩበት መመለስ እንደሚገባ ተጠቆመ

አዲሱ ገረመው

አዲስ አበባ፡- መንግሥት በተጠና እርምጃ  
በአሸባሪው ሸኔ ላይ በወሰደው አርምጃ  ቡድኑ ላይ 
ኪሳራ በማድረስ ትልቅ ስኬት መመዝገቡን የመንግሥት 
ኮሙኒኬሽን አገልግሎት አስታወቀ።

የኢፌዴሪ  መንግሥት ኮሙኒኬሽን አገልግሎት  
ሚኒስትር ዴኤታ ሰላማዊት ካሳ  ትናንት በሰጡት 
መግለጫ፤ የጸጥታ ኃይሉ የአሸባሪ ኃይሎችን ጥቃት 
ለመከላከልና ሰላምና መረጋጋትን ለማምጣት በርካታ 
ተልዕኮዎችን ሲፈጽም ቆይቷል። በዚህም በኦሮሚያ 
ክልልና አዋሳኝ አካባቢዎች የሽብር ቡድኑ ጥፋት ሲያደርስ 
በነበረው የሸኔ ቡድን ላይ የፌዴራልና ኦሮሚያ ክልል 

በአሸባሪው ሸኔ ላይ 
በተወሰደ እርምጃ ስኬት 
ማስመዝገቡን መንግሥት 

አስታወቀ

እየደበዘዙ ... ወደ ገጽ 4 ዞሯል

«የአገር ብልፅግናን ለማረጋገጥ የግብርና እና 
የኢንዱስትሪ  ዘርፉን  የማስተሳሰር ሥራ ላይ 

ትኩረት ተደርጎ እየተሠራ ነው» 
- አቶ ሽመልስ አብዲሳ
የኦሮሚያ ክልል ርዕሰ መስተዳድር ገጽ 4

በቀጣዮቹ ሁለት ... ወደ ገጽ 4 ዞሯልፎ

ዜና

አዲሱ ገረመው

አዲስ አበባ፡- ደቡብ ምዕራብ ኢትዮጵያ ሕዝቦች 
ክልል በዘንድሮው የአረንጓዴ አሻራ መርሀ ግብር 18ሺህ 
ሄክታር መሬት በችግኝ መሸፈኑን አስታወቀ፡፡ በችግኝ 
ተከላ ሥራው የእቅዱን 95 በመቶ እንዳሳካም ተገልጿል፡፡

በደቡብ ምዕራብ ኢትዮጵያ ሕዝቦች ክልል ግብርና 
ቢሮ የተፈጥሮ ሀብትና መሬት አስተዳደርና አጠቃቀም 
ዘርፍ ኃላፊ አቶ ወብሸት ዘነበ ለኢትዮጵያ ፕሬስ ድርጅት 
እንዳስታወቁት፤ እንደ ክልል በዘንድሮው የአረንጓዴ አሻራ 
ችግኝ ተከላ መርሀ ግብር 229 ሚሊዮን ችግኝ ለመትከል 
ታቅዶ እየተሠራ ቆይቷል፡፡ እስካሁን ድረስም የአንድ 
ጀንበር ንቅናቄን ጨምሮ በበልግና በክረምት ወቅት 
አጠቃላይ 218 ሚሊዮን ችግኞች የተተከሉ ሲሆን በዚህም 
18ሺህ ሄክታር መሬት በችግኝ መሸፈን ተችሏል፡፡

የ2014 አረንጓዴ አሻራ መርሀ ግብር እንደ ክልል 
በጥሩ ሁኔታ እየሄደ ነው ያሉት ኃላፊው፤ ኅብረተሰቡ 
በችግኝ እንክብካቤው እያሳየ ያለውን ጠንካራ ሥራም 
አድንቀዋል፡፡ ከሚያዝያ ወር 2014 ዓ.ም ጀምሮ እስከ ሰኔ 
ማብቂያ ድረስ ብቻ ባሉት የበልግ ወራት 58 ሚሊዮን 
ችግኞችን ለመትከል ታቅዶ ማሳካት እንደተቻለም 
ገልጸዋል፡፡  

ከ229 ሚሊዮን ውስጥ ቀሪውን  171 ሚሊዮኑን  

በክረምቱ መርሀ ግብር ለመትከል ታስቦ ወደ ሥራ 
እንደተገባ አስታውቀዋል፡፡ በአንድ ጀንበር 46 ሚሊዮን 
ችግኖች ለመትከል ታቅዶ 50 ነጥብ 7 ሚሊዮን ችግኝ  
መትከል ተችሏል ብለዋል፡፡ በጠቅላላው እስካሁን ባለው 
ሥራ  ወደ 218 ሚሊዮን ችግኞችን እንደተተከሉም 
ገልጸዋል፡፡ ይህም የእቅዱን 95 በመቶ ማድረስ እንደተቻለ 
ጠቅሰዋል፡፡ ቀሪው የችግኝ ተከላ ሥራም እስከ መስከረም 
ወር አጋማሽ ድረስ እንደሚከናወን ተናግረዋል፡፡ 

በተከላው መርሀ ግብር ወደ አንድ ነጥብ አንድ 
ሚሊዮን የሚሆኑ ዜጎችን ለማሳተፍ ታቅዶ የነበረ ሲሆን፤ 
89 በመቶ የሚሆነው ሕዝብ ተሳትፎ ማድረጉንም  
ኃላፊው አክለው ጠቅሰዋል፡፡ በድህረ ተከላው 
ስለሚኖረው የችግኝ እንክብካቤውን በሚመለከት 
ኅብረተሰቡ የተከላቸውን ችግኞች በአግባቡ እየተንከባከበ 
እንዳለ ተናግረዋል፡፡ በዚህም የችግኝ የጽድቀት መጠኑ 
85 በመቶ እንደሆነ አመላክተዋል፡፡

ኃላፊው፤ በዋናነት የፍራፍሬ፣ የደንና ዘርፈ ብዙ 
ጠቀሜታ ያላቸው ችግኞች መተከላቸውን በመግለጽ፤ 
ይህም የአካባቢውን ስነ ምህዳር ሊያሻሽሉ የሚችሉና 
ተፈጥሮአዊ ሁኔታን ባገናዘበ መልኩ መከናወኑን 
ተናግረዋል፡፡ እስካሁን ባለው መርሀ ግብር በክልሉ 
ወደ 18ሺህ  ሄክታር መሬት በአረንጓዴ አሻራ ችግኝ 
እንደተሸፈነ አስታውቀዋል፡፡  

ክልሉ በዘንድሮው የአረንጓዴ አሻራ መርሀ ግብር 18ሺህ ሄክታር 
መሬት በችግኝ ሸፍኗል

ዘላለም ግዛው 

አዲስ አበባ:- የትምህርት ተቋማት የተማሪዎች 
ምዝገባ ሲያጠናቅቁ የቁጥጥር ሥራ በማካሄድ ከመመሪያ 
ውጪ ያልተገባ ክፍያ አስከፍለው የተገኙ ተቋማት ላይ 
ርምጃ እንደሚወሰድ የአዲስ አበባ ትምህርትና ስልጠና 
ጥራት ቁጥጥር ባለስልጣን ገለጸ። 

የኢትዮጵያ ፕሬስ ድርጅት ዝግጅት ክፍል አላግባብ 
የክፍያ ጭማሪን አስመልክቶ ከወላጆች የቀረቡ ቅሬታዎችን 
መሠረት አድርጎ ለባለስልጣኑ ምክትል ሥራ አስኪያጅ 
ፍቅርተ አበራ ባቀረበው ጥያቄ መሠረት፤ ተቋማት 
የተማሪዎች ምዝገባ ሲያጠናቅቁ ባለስልጣኑ ቁጥጥር 
ለማካሄድ ቅድመ ዝግጅት ማጠናቀቁን ጠቁመዋል።  

‹‹የትምህርት ተቋማት የተማሪዎች ምዝገባ 
ሲያጠናቅቁ ቁጥጥር ይካሄዳል፣ በመመሪያው መሠረት 
ያላግባብ ያስከፈሉ ካሉ ገንዘብ እንዲመልሱ ከማድረግ 
ጀምሮ የተለያዩ አስተዳደራዊ ርምጃዎች ይወሰዳል›› ነው 
ያሉት። 

በተደረገው አጭር ምልከታ 12 የግል ትምህርት 
ቤቶች ጭማሪን አስመልክቶ የወጣውን መመሪያ ጥሰው 
በመገኘታቸው ከመመሪያ ውጪ የሰበሰቡትን ገንዘብ 
ለወላጅ መልሰው ሪፖርት እንዲያደርጉ መታዘዙንም 
ተናግረዋል።

በመመሪያ አተገባበሩ ላይ የተለያዩ ጥቆማዎች እየደረሱ 
ናቸው ያሉት ኃላፊዋ፤ አንዳንድ ተቋማት የምዝገባ ክፍያ 
መጨመር፣ በዓይነት መጠየቅ እና የመሳሰሉ ያልተፈቀደ 
ክፍያ ጭማሪ እያደረጉ እንደሚገኙ ጥቆማ ደርሶናል፤ 
ወርደን እያስተካከልን እንገኛለን ብለዋል።

ለክትትል የሚላኩ ባለሙያዎች አቅጣጫ ተሰጥቶ 
እንደሚላኩ በመጠቆምም፤ ባለሙያዎች የተከፈለበትን 
ደረሰኝ ተመልክተው እንዲያረጋግጡ የሚያደርግ 
የመገምገሚያ ሰነድ ተዘጋጅቷል ነው ያሉት። 

ተግባሩ ባለሀብቶቹን ማነጋገር ብቻ አይደለም፣ ደረሰኝ 
ተመልክተው እንዲያረጋግጡ፣ ከተቻለም በየአንዳንዱ 
ተቋም የተወሰኑ ወላጆችን ማነጋገር የሚቻልበት አሠራር 
ተዘርግቷል፣ የተለያዩ ጥቆማዎች በመኖራቸው አሠራሩን 
እንደሚደግፍም አመልክተዋል።  

ከባለሙያዎች አቅም ጋር ተያይዞ በአዲስ አበባ 
ከተማ ያሉ ተቋማትን ለማየት በቅርንጫፍና በዋና 
መስሪያ ቤት ያሉ ባለሙያዎች በማሰማራት በሚገባ 

የግል ትምህርት ቤቶች የክፍያ ሁኔታ 
ቁጥጥር እንደሚካሄድ ባለሥልጣኑ ገለጸ
- መመሪያውን ጥሰው በተገኙ 12 የግል ትምህርት ቤቶች 
ላይ ርምጃ ተወስዷል

ለመገምገም ዝግጅት ተደርጓል። ከመመሪያው ውጪ 
ወርሃዊ የትምህርት ቤት ክፍያ ጭማሪ ማድረግና ሌሎች 
የአገልግሎት ክፍያዎችን አስከፍለው በተገኙ ተቋማት ላይ 
ርምጃ ይወሰዳል፣ ለሕዝብም ይፋ ይደረጋል። 

እንደርሳቸው ማብራሪያ፤ ትምህርት ቤቶች 
የተማሪዎች ምዝገባ ሲያጠናቅቁ ከከተማ አስተዳደሩ ጋር 
በመቀናጀት በተዘጋጀው ወጥ የመገምገሚያ ዝርዝር ሃሳብ 
በሁሉም ክፍለ ከተሞች በሚገኙ ተቋማት ላይ ምልከታ 
በማድረግ የማስተካከያ ርምጃ ይወሰዳል።  

በአብዛኛው እስከ ሐምሌ 30 ቀን 2014 ዓ.ም ምዝገባ 
የሚጠናቀቅ በመሆኑ ከነሐሴ 01 ቀን 2014 ዓ.ም ጀምሮ 
ተቋማትን በመዘዋወር የሚደረገው ምልከታ ያላግባብ 
ክፍያ የተቀበሉ የትምህርት ተቋማት ገንዘብ እንዲመልሱ 
ከማድረግ ጀምሮ አስተዳደራዊ ርምጃ የሚወሰድ ይሆናል።      

‹‹ከመደበኛ ክፍያ ውጪ በየትኛውም መልኩ ክፍያ 
ማስከፈል አይቻልም፣ አንድ የትምህርት ተቋም ፍቃድ 
የተሰጠው ለማስተማር እንጂ፤ መጽሐፍም ሆነ ደብተር 
መሸጥ አይችልም። ከተሰጠው ፍቃድ ውጪ የተንቀሳቀሰ 
ተቋም ከተገኘ ርምጃ ይወሰድበታል›› ብለዋል።

መመሪያው በ2014 ዓ.ም ጭማሪ ያደረጉ የግል 
ትምህርት ቤቶች በ2015 ዓ.ም የትምህርት ዘመን ምንም 
ዓይነት ጭማሪ እንዳያደርጉ እንደሚያዝ አስታውሰዋል።  

አምና ጭማሪ ያደረጉ ትምህርት ቤቶች ዘንድሮ 
መጨመር እንደማይችሉ ለመቆጣጠር የማስፈጸሚያ 
መመሪያ ተዘጋጅቷል። ዓላማው የኅብረተሰቡ የመክፈል 
አቅም፣ የኑሮ ውድነት ችግርን ታሳቢ ባደረገ መልኩ አምና 
የጨመሩ ተቋማት እንዳይጨምሩ ለማድረግ ነው ሲሉም 
ተናግረዋል። 

ሞገስ ተስፋ 

አዲስ አበባ፡- የኢትዮጵያ ልማት ባንክ ካለፈው አመት 
ጀምሮ ለማህበራዊ አገልግሎት  ከ245 ሚሊዮን ብር በላይ 
ወጪ ማድረጉን  ገለጸ።

የኢትዮጵያ ልማት ባንክ አመራሮችና ሠራተኞች 
በአዲስ አበባ ጉለሌ ክፍለ ከተማ በመለስ ዜናዊ መታሰቢያ 
ፓርክ የአራተኛው ዙር የአረንጓዴ አሻራቸውን አሳረፉ፡፡

የኢትዮጵያ ልማት ባንክ ፕሬዚዳንት ዶክተር 
ዮሐንስ አያሌው፤  ባንኩ ማህበራዊ ኃላፊነቱን እየተወጣ 
ይገኛል። ከ2014 ዓ.ም ጀምሮ በአጠቃላይ ከ245 ሚሊዮን 
ብር  በላይ  ለማህበራዊ አገልግሎቶች  ወጪ  አድርጓል 
ብለዋል፡፡  

ከማህበራዊ ኃላፊነቶቹ መካከል አንዱ በሆነው 
የአረንጓዴ ልማት፣ ለፓርኮችና ለአረንጓዴ አሻራ 100  
ሚሊዮን ብር ወጪ መደረጉንና ለህዳሴ ግድቡ ግንባታ 
የሚውል አምስት ሚሊዮን ብር ድጋፍ መደረጉን 
ገልጸዋል።

በተለይም ባንኩ የአገርን ሉአላዊነት ለሚያስከብረው 
የአገር  መከላከያ ሰራዊት ከ110 ሚሊዮን ብር በላይ ድጋፍ 
ማድረጉን ጠቁመው፤ በተጨማሪነት ባንኩ ለመቅዶንያ 
የአረጋውያንና የአዕምሮ ህሙማን ማዕከል  ከባለፈው 
አመት ጀምሮ እስካሁን 30 ሚሊዮን ብር ድጋፍ ማድረጉን 
ተናግረዋል።

እንደ ዶክተር ዮሐንስ ገለጻ፤ ባንኩ የሚያከናውናቸው 

የማህበራዊ አገልግሎቶች ከሰላም፣ ከልማት፣ ከጤናና 
ከአገር አንድነት ጋር የተያያዙ ናቸው። 

በተጨማሪነትም ባንኩ የአረጋውያንና አቅመ 
ደካሞችን ቤታቸው የማደስ ኃላፊነቱን ይወጣል። በአዲስ 
አበባ ሁለት ክፍለ ከተሞ የሚገኙ 11 የአቅመ ደካሞችን ቤት 
በማደስ በየወሩ እስከ አምስት ሺህ ብር ድጋፍ እያደረገ 
ይገኛል። ባንኩ ይህን የማህበራዊ ኃላፊነቱን አጠናክሮ 
ይቀጥላል ብለዋል።

ባንኩ የአየር ንብረት ለውጥ የሚያስከትለውን ችግር 
ለመግታት ቀጣይነት ያለው የችግኝ ተከላ መርሃግብር 
እያከናወነ መሆኑን የገለጹት ዶክተር ዮሐንስ፤  የተቋሙ 
አመራርና ሠራተኞች በአዲስ አበባ ጉለሌ ክፍለ ከተማ 
በመለስ ዜናዊ መታሰቢያ ፓርክ የአራተኛው ዙር የአረንጓዴ 
አሻራ መርሃግብር ላይ መሳተፋቸውን ጠቁመዋል። 

ደኖችና የሰው ልጅ ያላቸውን ተፈጥሯዊ መስተጋብር 
በመረዳት ባንኩ ላለፉት ስምንት አመታት ጀምሮ በመለስ 
ዜናዊ መታሰቢያ ፓርክ ተብሎ በሚጠራው ስፍራ 
ችግኞችን በተከታታይ በመትከል እየተንከባከበ መሆኑን 
ተናግረዋል። 

እንደ ፕሬዚዳንቱ ገለጻ፤ የአረንጓዴ ልማቱ ባንኩ 
ትኩረት የሚያደርግባቸውን የግብርናና የኢንዱስትሪ 
ዘርፎች በዘላቂነት ምርታማ እንዲሆኑ የሚያግዝና የአየር 
ንብረት ለውጥን ተጽዕኖ ለመከላከል የሚረዳ ነው። 

የኢትዮጵያ ልማት ባንክ ከተመሠረተ 113 አመት 
ያስቆጠረ የመጀመሪያው አገር በቀል ባንክ ነው።

ልማት ባንክ ለማህበራዊ አገልግሎት ከ245 
ሚሊዮን ብር በላይ ማዋሉን ገለጸ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

በ2014 በጀት ዓመት እጅግ የሚያስደንቁና የሚያስደምሙ ስኬቶች በአገራችን ተመዝግበዋል። ጎን ለጎንም ፈተና 
ሆነው የአገራችንን እድገትና ብልጽግና የተፈታተኑ ተግዳሮቶችም አልጠፉም። ሆኖም ችግሮችን በዘዴና በጥበብ  አልፈን፤ 
ፈተናዎችን እንደ መልካም አጋጣሚዎች ተጠቅመን ትልልቅ ሥራዎችን  መከወን ችለናል።  ስኬታማ የሆኑ ውጤቶችን 
ያስመዘገብነውም አልጋ በአልጋ በሆነ መንገድ አይደለም። የተፈጥሮና የሰው ሰራሽ አደጋዎችን ተጋፍጠንና ተገዳድረን 
ባደረግነው ያላሰለሰ  ጥረት ነው።

የዓለም አቀፍ  ሁኔታ፣ በአገር ውስጥ ያለውን የሰላም መደፍረስ፣ ድርቅና የኑሮ ውድነት እግር ከወርች የሚጠፈንጉ 
ፈተናዎች  ነበሩ።  ሆኖም ግን  ችግሮቹ አበረቱን እንጂ  ሸብረክ አላደረጉንም፤ አጠነከሩን እንጂ አላደከሙንም። ተግዳሮቶችን 
ሁሉ እንደመልካም አጋጣሚ ተጠቅመን ስኬታማ ሥራዎችን ለማከናወን ችለናል። አሁንም በዚሁ መንገድ ቀጥለናል።  ይህ 
በመሆኑም በዚሁ በ2014 በጀት ዓመት በማክሮ ኢኮኖሚው ዘርፍ  አመርቂ ውጤት ተመዝግቧል።

ለአብነት እንኳን የወጪ ንግድ አፈጻጸም፣ ቀጥተኛ የውጭ መዋዕለ ንዋይ ፍሰት፣ የዋጋ ግሽበት መቀነስ፣ ከፍተኛ 
የአረንጓዴ አሻራ ክንውን፣ የበጎ ፈቃድ ተግባራት የሬሚታንስ ጭማሪ እና  በቴክኖሎጂ የታገዘ የሥራ ክንውን የታየበት  
ነበር።  ይሄ  በራሱ ደስ የሚያሰኝ የልፋት እና የትጋት ውጤት ነው። እለወጣለሁ፣ እበለጽጋለሁ፤ ድህነትንና ኋላቀርነትን 
ታሪክ አደርጋለሁ ብሎ ከቆረጠ መሪና ሕዝብ የተገኘ የሥራ ውጤት ነው። ጅማሮው መልካም ቢሆንም  በቂ ነው ማለት 
ግን አይደለም። ትልቅ ሥራ ነው ብሎ የሚያኩራራ  አይደለም። ነገር ግን ለቀጣይ ስኬታማ ሥራና ውጤት በር ከፋች 
ነው። የሥራውን አካል እያስመሰገነ  በቀጣይ ለተሻለ ሥራ የሚያነሳሳ ነው። ገና ብዙ መልፋትን ይጠይቃል። ብልጽግና ገና 
እንቅልፍ አጥቶ መድከምን ይሻልና።

እነዚህ ውጤቶች እንደተጠበቁ ሆነው በአረንጓዴ አሻራና የክረምት በጎ ፈቃድ ተግባራት ሥራው የተገኙትን ማየት 
ቢቻል እንኳን፤ ባለፉት ሁለት ወራት በአረንጓዴ ልማትና በበጎ ፈቃድ አገልግሎት የታየው የትብብር ሥራና ውጤት 
በአንድነትና በተነሳሽነት ከተሠራ ከታቀደውም በላይ ግብ መምታት እንደሚቻል አመላክቷል። በስልሳ ቀናት ውስጥ ባለ 
አራት ፎቅ የአቅመ ደካማ ነዋሪዎችን ቤት ገንብቶ ማስረከብ  በአጭር ጊዜ ውስጥ ይሠራሉ ተብለው የሚጠበቁ  አልነበሩም፤ 
ሆኖም ግን  እንደሚቻል  ታይቷል።   

እንዲሁም አረንጓዴ አሻራ  ከአገራችንም አልፎ  በመላው ዓለም ያሉ ፖለቲከኞች ኢትዮጵያን በግሪን ሌጋሲ ተምሳሌት 
አድርገው እንዲያነሷት ምክንያት ሆኗል። የአየር ንብረት ለውጥ የሚያስከትለውን ተጽዕኖ ለመቀልበስም እንደ ምሳሌ ተጠቃሽ 
አገር መሆን አስችሏታል። አብረን እንልማ የሚል መርህን የምታራምደው አገራችን በችግኝ ተከላውም ከራስ አልፎ ወደ 
ጎረቤት አገራትም  በማስፋፋት በሚሊዮን የሚቆጠር ችግኝ  ከመስጠት ጀምሮ  አረንጓዴ ሌጋሲን እንዲከተሉ እስከማድረግ 
ደርሳለች። ይሄም በዓለም መዛግብት ሰፍሮ የሚቀመጥ ታሪክ ጭምር ነው። መሥራት መለወጥ፣ ዓለምን ጭምር ማስተማር  
የቻልንበት ከጦርነት ድል ባሻገር በአረንጓዴ አሻራ ለድል የተዘጋጀንበት የአንዱ ታሪክ  ማሳያ  ምልክት ነው። 

ጠቅላይ ሚኒስትር ዐቢይ እንዳሉት፤ ኢትዮጵያ በአራት ዓመታት ውስጥ 25 ቢሊዮን ችግኝ መትከል  ችላለች። 
የኢትዮጵያ ሕዝብ ያሳካው የአረንጓዴ አሻራ ውጤት በቀላሉ የሚታይ አይደለም። ሕዝቡ ለተከታታይ ዓመታት ምንም 
ክፍያ ሳያገኝ የሠራው ሥራ አስደማሚ ነው። ወደ ብልፅግና የሄዱ አገራት በሙሉ ታሪካቸው ሲታይ ስሙ ግሪን ሌጋሲ 
አይባል እንጂ የብልፅናቸው ጅማሬ ከችግኝ ተከላ የሚጀምር ነው። አሁን የምንከተለው አረንጓዴ አሻራ መርሃ ግብር ዛሬ 
ላለው ትውልድ ላይገባው ይችላል፤ ነገር ግን  ከዓመታት በኋላ የኢትዮጵያ ብልፅግና ሲረጋገጥ ትውልድ ማየት የሚፈልገው 
አንዱ ነገር አረንጓዴ ሥፍራዎችን ነው። ይህ ደግሞ ሊሳካ የሚችለው ዛሬ ችግኞችን ስንተክል ነው። ከዚህ አኳያ በአረንጓዴ 
አሻራ(በግሪን ሌጋሲ) የታየው ውጤት የሚያበረታታ እና ተጠናክሮ መቀጠል ያለበት ነው። የኢትዮጵያ ሕዝብም በግሪን 
ሌጋሲ ላይ በሠራው ሥራ ሊመሰገንና ሊደነቅ ይገባል ሲሉ አመስግነዋል።

የአረንጓዴ አሻራ  መርህ ግብር ችግኝ ለመትከል ብቻ ሳይሆን ችግኙ  የተለያዩ አላማዎችንም ያነገበ ነው። በአንድ በኩል 
ለምግብነት፣ ለገቢ ምንጭ፣ ለሥራ ዕድል የሚከፍቱ እንዲሁም  እየጠፉ ያሉትን አገር በቀል ዛፎችን የመመለስ ዘርፈ ብዙ 
ጠቀሜታዎች  ያነገበ ነው። ውጤቱ የአየር ንብረት ለውጥ ተጽዕኖን ለመቋቋም ብቻ ሳይሆን አገራዊ ግብንም ሙሉ ለሙሉ 
ማሳካት ያስቻለ ነው። በመሆኑም በግሪን ሌጋሲ የታየውን ህብረትና ውጤት በሁሉም  ዘርፍ መድገምና ማሳየት ይገባል። 
ከተባበርን የማንገፋው ተራራ፤ የማንወጣው ዳገት እንደሌለ አሁን የተገኘው ውጤት ማሳያ ነውና።

በምስጋና ፍቅሩ

መማር ለሚፈልግ ብዙ አስተማሪ ነገሮች በመጥፎም 
ይሁን በመልካም ጎኖች በየዕለቱ ይከሰታሉ። ምሳሌ 
ለማንሳት ያህልም፣  በአሜሪካ ኦሪገን በተደረገው 18ተኛ 
የዓለም አትሌቲክስ ሻምፒዮና ላይ የተሳተፉ አትሌቶቻችን 
ያለምንም የዘር፣ የፆታ  እና የሃይማኖት ልዩነት ሰንደቃችንን 
ከፍ በማድረግ አገርና ሕዝብን ከማኩራት ባሻገር፤ 
በውስጥ ባሉብን ፈተናዎች ተደራራቢ ጫና ምክንያት 
ተስፋ እንዳንቆርጥ፤ ዳግም ስለ አንድነትና ኢትዮጵያዊነት 
በሰንደቃችን ፊት በደስታ እንድንዘምር አድርገዋል። 
ውጤቱም እንደ ግለሰብም ይሁን እንደ ቡድን ለአገር ምን 
ያህል ኩራት መሆን እንደሚቻል ትምህርት ሰጥቶ ያለፈም 
ነበር።

ስለዚህም ልቡ ያልደነደነ፣ ለመደማመጥ፣ ለመነጋገር 
ነገን አብሮ በሠላም ለመኖር ፍላጎቱ ላለው ይህ ውድድር 
ብዙ ነገር ያስተምረዋል፤ ያስተምረዋልም።  ምክንያቱም 
ይህ የአትሌቶቻችን ድል ዘር፣ ሃይማኖት ጾታ እና ሌሎች 
ልዩነቶችን ወደ ጎን በመተው  በጋራ በመደማመጥ እና 
በመተጋገዝ በአንድነት ቢሠራ በዓለም ላይ በርሃብ እና 
በጦርነት ስሟ በተደጋጋሚ የሚጠራውን አገራችንን  
እንደ አትሌቶቹ በበጎ ማስጠራትም እንደሚቻል ከቃል 
በላይ ከፍ ብሎ የሚናገር በመሆኑ ነው። እንደ አገር ለብዙ 
ዓመታት የተከማቹም ይሁን በየቀኑ የሚፈጠሩ አዳዲስ  
ችግሮቻችን ብዙ ቢሆኑም፤ ዛሬም ድረስ የሰዎች ሞት፣ 
መፈናቀል፣ የሠላም እጦት ቢኖርም፣ ነገሩ ሁሉ ድቅድቅ 
ጨለማ ነው፤ ምንም ብርሃን የለም ብሎ መደምደም 
የሚቻልበት ደረጃ ላይ የሚያደርሱን አይደሉም። ይህ 
ደግሞ መልካም አጋጣሚ ነው። ይህንን ዕድል ያላገኙም 
ብዙ አገራት መኖራቸውንም ማስታወሱ ተገቢ ነው የሚል 
እምነት አለኝ። 

በመሆኑም የነገ ተስፋዎቻችን ላይ አተኩሮ መሥራትን 
ከምንም ነገር በላይ ቅድሚያ የምንሰጠው ጉዳይ መሆንም 
አለበት። የሕዳሴ ግድባችን መጠናቀቅ ነገን በተሰፋ 
እንድንጠብቅ እና ነገን አሻግረን እንድንታገስ አድርጓል።ይህ 
ተስፋችን ግን በቀላሉ የተገኘ አይደለም። ብዙዎች ስለ ነገ 
አገራቸው መፃኢ ዕድል ሲሉ ሕይወታቸውን ገብረዋል፣ 
ብዙዎች ያላቸውን ጥሪት አሟጠው የአቅማቸውን 
አድርገዋል። በተቃራኒው ግን ጎረቤት አገራትም ይሁኑ 
የውስጥ ጠላቶቻችን በነገ ተስፋችን ላይ ውሃ ለመቸለስ 
ዛሬን  ሳይተኙ ነጋችንን እንዲጨልምብን በዓለም አደባባይ 
እስከመክሰስ ደርሰው በብርቱ እየለፉ እና እየደከሙ 
መሆኑን በመገንዘብ ከምንም ጊዜም በላይ በአንድነት 
በመቆም ግድባችንን ማጠናቀቁ ችግሮቻችንን በብዙ 

ለመፍታት ዕድሉ ሰፊ ነው።
የሁለት ወንድማማቾች ጸብ ችግሩ ለቤተሰብ ነው። 

ምክንያቱም ፀቡ ጎራ ከፍሎ ከሁለቱ ከፍ በማለት ቤተሰብ 
እንዲበተን ዕድሉን ይፈጥራል። ይህ ሲሆን ደግሞ 
በቤተሰቡ መበተን የሚከፋና የሚያዝን ወገን ዘመድ 
ብሎም ጎረቤት እንዳለ ሁሉ፤ ለክፉ ጎረቤት ደግሞ ደስታ 
መሆኑ አይቀሬ ነው። እንደውም በገላጋይ ሰበብ ውጋው 
በለው እያለ ጦር የማማዘዙን ሥራ በደስታ እንዲወጣ 
ዕድሉን ያመለቻችለታል። በአንጻሩ ሁለት ወንድማማቾች 
ፍቅርን ከፍ አድርገው ፀባቸውን በእርቅ ለመቋጨት 
መሰናዳት ደግሞ ለቤተሰብ ደስታን፤ ለወዳጅ ዘመድ ሀሴት 
የሚያጎናጽፍ ሲሆን፤ ከክፉ ጎረቤት ደግሞ የመርዶው ያህል 
ነው።

በኢትዮጵያችን እየሆነ ያለውም ይሄው ነው። 
በወንድማማች ሕዝቦች መካከል በሚፈጠር ጸብ የሚጎዳው 
መላው ሕዝብ እና አገር ናት። በወንድማማች ሕዝቦች 
መካከል በሚፈጠር እርቅም የሚጠቀመው መላው ሕዝብና 
አገር ናት። በአንጻሩ ከፀባችን ጠላት ሲያተርፍ፤ ከእርቃችን 
ደግሞ የሴራ ሕልሙ ይጨነግፋል። ስለሆነም በመካከላችን 
የሚፈጠረው እርቅ የነገ ተስፋችን ነው። አንዱ አንዱን 
ለመወንጀል ከመሥራት ይልቅ እንዲህ ስለ ሰላም ቅድሚያ 
ሰጥቶና ስለ ሕዝብ ጥቅም ቅድሚያ ሰጥቶ መጓዙ ለሁሉም 
የሚበጅ መንገድ ነው። ምክንያቱም ለእርቅ ለሠላም እጅን 
መዘርጋት እንጂ መፈራረጁ አያዋጣም። ይሄን በመገንዘብ 
በወንድማማቾች መካከል ፍቅር እንዲወርድ የተቻለውን 

ሁሉ ማድረግ፣ አስፈላጊውን ዋጋና መስዋዕትነት መክፈልም 
የሚያከስር አይደለም። ሌሎች ባለድርሻ አካላትና አጋሮችም 
ስለ ሰላም ሲሉ የማወያየትና ማግባባቱን ሚና በገለልተኝነት 
መወጣት ይጠበቅበታል። በተጨማሪም በወንድማማቾች 
በኩል ጸብን ሊዘራ የሚኳትነውን ለአንዴና ለመጨረሻ ጊዜ 
ማሳፈር እና መዋጋት ይገባል። 

በመንግሥት፣ በሕወሓት፣ በዓለም አቀፍ ድርጅቶች እና 
በሌሎች ተቋማትም ለእርቅ ያለው ፍላጎትም ልብን በተስፋ 
የሚሞላ ሲሆን፤ ከጸብ ምንም ያተረፍነው ነገር አለመኖሩን 
በማጤን ነጋችን በሠላም የተሞላ እንዲሆን፣ ዜጎች 
ያለምንም ፍርሃት በመተማመን እርስ በእርስ ተከባብረው 
እና ተዋደው የሚኖሩባት አገርን እውን ለማድረግ ከሊቅ 
እስከ ደቂቅ የተቻለውን ማዋጣት ይኖርበታል።

ይህ እንደተጠበቀ ሆኖ፣ የውጭ አገራት የእኛን 
እርቅ መፈለግ እሰየው የሚያስብል ነው። በትግራይ 
ክልል በጦርነቱ ምክንያት የደረሰውን ጉዳት ተረድተውና 
ሰብአዊነት ተሰምቷቸው ስለ ሰላም ብቻ በማሰብ 
የሚያደርጉትም ድጋፍም ካለ የሚያስመሰግናቸው እንጂ 
የሚያስተቻቸው አይሆንም። ይሁን እንጂ  በእኛ መሃል 
የተፈጠረውን ጸብ ለማርገብ ከእኛ በላይም ሲደክሙ ሲጥሩ 
እና ሲለፉ መታየታቸውን ለተመለከተ ‹ግን ለምን?› ማስባሉ 
አይቀርም። ምክንያቱም አንዳንዶቹ  በሰሜኑ ጦርነት ላይ 
ጦርነቱን መቀጣጠል ሚናቸው እስከምን ድረስ እንደነበር 
መዘርዘሩ ለቀባሪው እንደማርዳት ያለ ነው። የቤተሰብን 
ጸብ ቤተሰብ በሚገባ ያውቀዋልና እንደ ባህላችን እንደ 
አኗኗራችን ችግራችንን በራሳችን ለመፍታት መሞከሩም 
ብልህነት ነው። አገራችን በርካታ የእርቅና የይቅር መባባያ 
ሥርዓቶች ያሏት እንደመሆኗም የአገር ሽማግሌዎች 
ተሰሚነታቸውን ከግምት ውስጥ በማስገባት በሽምግልና 
ሥራቸው የነገው ትውልድን ሊታደጉት ይገባል።

‹ያልጠረጠረ ተመነጠረ› እንደሚባለው፣ በአሸማጋይ 
ስም ከላይ ታች የሚሉትን ምዕራባውያን፣ አንድ 
ነገር ማድረግ ሲፈልጉ ቅድሚያ የራሳቸውን ጥቅም 
እንደሚያስቀድሙ የምናውቀው ጉዳይ ነው። እናም 
ሠላምን ለማምጣት የሚደረገው መንገድ ንጹህና ከተንኮል 
የጸዳ መሆኑን በጥንቃቄ ማየት እና መመርመር አስፈላጊ 
ጉዳይ ይሆናል።

እንደ አጠቃላይ ዛሬ የነገ ድምር ውጤት መሆኑን 
በመገንዘብ፣ እንደ አገር መቅደም ያለባቸውን ጉዳዮች 
በማስቀደም፣ ዛሬን መሥራት ከዚህ ትውልድ ይጠበቃል። 
በዚህም ችግሮች አሁን ላለው ትውልድ እንቅፋት፣ 
ለመጪው ትውልድም ሸክም እንዳይሆኑ ማቅለል፤ 
ስለ ሰላም ሠርቶም ሠላማዊ አገር እንድትኖር ማድረግ 
የሁላችንም የዛሬ  የቤት ሥራ ሊሆን ግድ ነው።

በአረንጓዴ አሻራ የታየውን ትጋትና ውጤት  
በሁሉም ዘርፍ ልንደግመው ይገባል!

ዛሬን ስለ-ነገ
ዛሬ የነገ ድምር ውጤት መሆኑን 

በመገንዘብ፣ እንደ አገር መቅደም 
ያለባቸውን ጉዳዮች በማስቀደም፣ ዛሬን 

መሥራት ከዚህ ትውልድ ይጠበቃል። 
በዚህም ችግሮች አሁን ላለው ትውልድ 

እንቅፋት፣ ለመጪው ትውልድም ሸክም 
እንዳይሆኑ ማቅለል፤ ስለ ሰላም ሠርቶም 

ሠላማዊ አገር እንድትኖር ማድረግ 
የሁላችንም የዛሬ  የቤት ሥራ 

ሊሆን ግድ ነው

ዜና

ከ1ኛው ገጽ የዞረ

ውስጥ ከንግዱም ማኅበረሰብ በምርምርና 
በማማከር ገቢ ያስገባሉ። ብቁ ተማሪ ስለሚያወጡ 
ከመንግሥትም ተጨማሪ በጀት ያገኛሉ። ውድድሩ 
ልህቀት ያመጣል። የትምህርት ልህቀት በአገር 
ውስጥ አይገደብም። በዓለም አቀፍ ደረጃ ተወዳዳሪ 
የሆነ ተቋም መፍጠር ይቻላል።

ለመምህራኖቹ የተሻለ የደመወዝ ክፍያ እና 
ጥቅማ ጥቅም አሟልተው እንዲቀጥሩ የሚያስላቸው 
እንደሚሆን ጠቁመው፤ ለሚቀጥሯቸው መምህራን 
እንደ አቅማቸው የሚከፍሉበት ዕድል ይሰጣቸዋል። 
ምሁራኖቹ በምርምር፣ በማኅበረሰብ አገልግሎት፣ 
በማስተማር፣ የጥናት ጽሑፎች በማዘጋጀት 
ከውጭ በሚያስገኙት ሀብት መሠረት አድርገው 
እንደልፋታቸው እንዲከፈላቸው ያስችላል ሲሉ 
ገልፀዋል። 

አዲስ አበባ ዩኒቨርሲቲ ደርግ ከንጉሡ 
ሲረከበው ነፃ ተቋም ነበር። ንጉሡ ካልፈቀዱ ፖሊስ 
ወደ ጊቢው ለመግባት አይችልም ነበር። 1969 
ዓ.ም ደርግ ስልጣን ከያዘ ጥቂት ዓመታት በኋላ 
የከፍተኛ ትምህርት ኮሚሽን የሚል አዋጅ ወጥቶ 
አዲስ አበባ ዩኒቨርሲቲ በኮሚሽኑ ስር መግባቱን 
ተከትሎ አሠራሩ መቀየሩን አስታውሰዋል። 
መሪውን የሚወስነው መንግሥት እንደነበረም ነው 
የጠቆሙት። 

አሁን ወደነበረበት ልምዱ ሲመለስ ሰፊ 
ትምህርት ይወሰድበታል ያሉት ዶክተር ሳሙኤል፤ 
በቀድሞው ነፃነት በአዲስ አበባ ዩኒቨርሲቲ 
የተማሩ ፕሮፌሰሮች ጡረታ የወጡ በሥራ ላይ 
ያሉትንም በመጠቀም እስከ መስከረም 2015 ዓ.ም 
ዩኒቨርሲቲውን ነፃ በማድረግ ልምዱን በመቀመር 
ወደሌሎቹ ዩኒቨርሲቲዎች እናሰፋለን  ብለዋል።

እንደ ሚኒስትር ዴኤታው አገላለጽ፤ አሠራሩ 

መሆኑን ጠቅሰዋል፡፡ 
ዛሬ ኢትዮጵያ ወደቀድሞ ከፍታዋ እንድትመለስና 

ለአዲሱ ትውልድ ምቹ የሆነች ኢትዮጵያ እንድትመጣ 
ከፍተኛ ሥራ መሥራት እንደሚያስፈለግ አመልክተው፤ 
ለዚህም ይቅርታ፣ መከባበር፣ እውቅና መሰጣጣት፣ 
አብሮነትን ማመንና  መቀበል እንደሚያስፈልግም 

ጥምር የጸጥታ ኃይል ባለፉት ጥቂት ሳምንታት የተጠና ዘመቻ 
ሲካሄድ ቆይቷል። በሽብር ቡድኑ ላይ  በተወሰደ ጥቃትን 
የመከላከልና የማስወገድ  የተጠና እርምጃም  ቡድኑ ላይ  
ኪሳራ ማድረስ ተችሏል።  

የጸጥታ ኃይሉ ቡድኑ ይዟቸው የነበሩ አካባቢዎችን 
ማስለቀቅና ቡድኑን ከሕዝቡ የመነጠል ሥራ  ሲከናወን 
እንደቆየ ሚኒስትር ዴኤታዋ አንስተዋል። በዚህም የተሳኩ 
ተልዕኮዎችን መፈጸም  እንደተቻለ አስታውቀዋል። ከጥቂት 
ቀናት በፊት በሆሮ ጉዱሩ ወለጋ ዞን፤ ሱሉላ ፍንጫአ ወረዳ 
በተካሄደው ኦፕሬሽን በርካታ የሸኔ ታጣቂዎች ላይ እርምጃ 
መውሰዱን ገልጸዋል። 

በዞኑ የፊንጫ ስኳር ፋብሪካ ይዞታ ወደሆነው የሸንኮራ 
አገዳ ማሳ ውስጥ ዘልቀው በመግባት ተሸሽገው በነበሩ የሸኔ 
ታጣቂዎች ላይ  የተጠና ኦፕሬሽን እንደተካሄደ ጠቁመው፤ 
በተወሰደው እርምጃ በርካታ የግልና የቡድን የጦር 
መሣሪያዎች እንዲሁም የመገናኛ ሬዲዮኖች መማረካቸውን፤ 
የሽብር ቡድኑ እንደ መሣሪያ መጋዘን የሚጠቀምባቸው ቤቶች 
ላይ በተወሰደውም እርምጃም ከፍተኛ መጠን ያላቸው የጦር 
መሣሪያዎችና ጥይቶች መውደማቸውን ተናግረዋል። 

,ከሐምሌ 16 እስከ 22 ቀን 2014 ዓ.ም ድረስ በተደረገው 
ኦፕሬሽን 333 የሸኔ ታጣቂዎች ላይ እርምጃ መወሰዱንም 
ነው የጠቀሱት። በተጨማሪም የሽብር ቡድኑ ለተልዕኮ 
ማስፈጸሚያነት ያደራጃቸውና የሽብር ቡድኑ ሴል በመሆን 
የተጠረጠሩ 671 ሰዎች በሕግ ቁጥጥር ስር ውለው ጉዳያቸው 
በሕግ እየተጣራ እንደሚገኝ ገልጸዋል። 

,እንደ ሚኒስትር ዴኤታዋ ገለጻ፤ በተከናወኑት የጸጥታ 
ኃይሉ የተቀናጀ ተልዕኮዎች በርካታ የጦር መሣሪያዎች 
ተማርከዋል። በተጨማሪም የሽብር ቡድኑ ለመሣሪያና 
የተለያዩ ግብአቶች ማከማቻነት ይጠቀማቸው የነበሩ 69 
መጋዘኖች ወድመዋል። ይህ ቡድን እንደለመደው ከፍተኛ 
የወታደራዊ ጥቃት ሲከፈትበትና ከፍተኛ ጉዳት ሲደርስበት 

«የአገር ብልፅግናን ለማረጋገጥ የግብርና እና የኢንዱስትሪ  ዘርፉን  የማስተሳሰር 
ሥራ ላይ ትኩረት ተደርጎ እየተሠራ ነው» 

- አቶ ሽመልስ አብዲሳ
የኦሮሚያ ክልል ርዕሰ መስተዳድር 

ፍቃዱ ዴሬሳ 

አዲስ አበባ፡- የአገር ብልፅግናን ለማረጋገጥ  የግብርና 
እና የኢንዱስትሪ ዘርፉን የማስተሳሰር ሥራ ላይ ትኩረት 
አድርጎ እየሠራ መሆኑን የኦሮሚያ ክልል አስታወቀ። 

ርዕሰ መስተዳድር አቶ ሽመልስ አብዲሳ የቡልቡላ 
የተቀናጀ የአግሮ ኢንዱስሪ ፓርክ በማስመልከት 
ለኢንቨስተሮችና አልሚ ባለሀብቶች የትውውቅና 
ፕሮሞሽን መርሀ ግብር ላይ ተገኝተው ባስተላለፉት 
መልዕክት እንዳሉት፤ ግብርናን ከማዘመን ተግባር ጎን ለጎን 
የኢንዱስትሪውን ዘርፍ በማስፋፋት የአገርን ብልፅግና 
ለማረጋገጥ ከፍተኛ ጥረት እየተደረገ ነው። 

ይህን እውን ለማድረግ በምሥራቅ ሸዋ ዞን አዳሚ 
ቱሉ ወረዳ የቡልቡላ የተቀናጀ የአግሮ ኢንዱስትሪ ፓርክ 
በ10 ነጥብ 5 ቢሊዮን ብር ወጪ በመገንባት የክልሉን 
የኢንዱስትሪ ዘርፍ ከማሳደግ አልፎ የአካባቢውን አርሶ 
አደሮችና ወጣቶችን ተጠቃሚ የሚያደርግ ነው ብለዋል። 

የክልሉ መንግሥት ለዘርፉ ከፍተኛ ትኩረት አድርጎ 
እየሠራ በመሆኑ የግል ባለሀብቶችና አልሚ ተቋማት 
እንዲሁም ግለሰቦች መንግሥት ከፍተኛ ወጪ በማውጣት 
ባለማው የተቀናጀ የአግሮ ኢንዱስሪ ፓርክ ላይ በመግባት 
ዕድሉን እንዲጠቀሙበት ጥሪ አቅርበዋል። 

የኢንዱስትሪ ሚኒስትር  አቶ መላኩ አለበል 

በበኩላቸው ባለፉት ጥቂት ዓመታት በአገር አቀፍ ደረጃ 
በ25 ነጥብ 5 ቢሊዮን ብር የተገነቡ የተቀናጁ የአግሮ 
ኢንዱስትሪ ፓርኮች 94 ባለሀብቶች ገብተው እያለሙ 
መሆኑን አስታውቀዋል። 

የአገር ውስጥ ኢንዱስትሪዎች ከውጭ ጥሬ 
ዕቃን በማስገባት ባለሀብቶች ለከፍተኛ ወጪ 

የሚዳረጉበት እንዲሁም የአገር ውስጥ ጥሬ ዕቃዎች 
እሴት ሳይጨመርላቸው ወደ ውጭ የሚላኩ ምርቶች 
መሆናቸውን ገልጸው፣ የተቀናጁ የአግሮ ኢንዱስትሪ 
ፓርኮች በአገር ውስጥ የሚመረቱ ምርቶች ላይ እሴት 
በመጨመር የበለጠ የውጭ ምንዛሬ ለማግኘት ከፍተኛ 
አስተዋፅኦ አላቸው ብለዋል። 

እንደ ቡልቡላ የተቀናጀ የአግሮ ኢንዱስትሪ 
ፓርክ ያሉ ኢንዱስትሪ ዘርፍ የግብርናውን ኢኮኖሚ 
የሚያዘምንና የሚደግፍ በመሆኑ በኦሮሚያ ክልል 
ምሥራቅ ሸዋ ዞን አዳሚ ቱሉ ወረዳ ላይ የተገነባው 
የቡልቡላ የተቀናጀ የአግሮ ኢንዱስትሪ ፓርክ ለክልሉም 
ሆነ ለአገሪቱ የግብርና ዘርፍ እድገት የራሱን አስተዋፅኦ 
የሚወጣ መሆኑን ጠቁመዋል። 

የተቀናጀ አግሮ ኢንዱስትሪ ፓርክ በውስጡ 
የተለያየ ዘመናዊ አገልግሎቶች እንዲሁም በፓርኮቹ 
ውስጥ የተሻለ የመሠረተ ልማት አቅርቦቶች የተዘረጉለት 
በመሆኑና ለአልሚ ባለሀብቶች ርካሽ በሆነ የኪራይ ዋጋ  
ገብተው  ኢንቨስት በማድረግ ግብርናው በማዘመን ረገድ 
የበኩላቸውን ሚና መወጣት እንዳለባቸው ተናግረዋል። 

የቡልቡላ የተቀናጀ አግሮ ኢንደስትሪ ፓርክ ከ100ሺህ 
በላይ ሥራ ዕድል በመፍጠር የአካባቢውን ማህበረሰብ 
የሚጠቅም መሆኑን የኦሮሚያ ክልል ኢንቨስትመንትና 
ኢንዱስትሪ ቢሮ ኃላፊ ዶክተር ተሾመ አዱኛ ተናግረዋል። 

የቡልቡላ የተቀናጀ የአግሮ ኢንዱስሪ ፓርክ ከአርሶ 
አደሩ ጥሬ ዕቃን በመረከብ እሴት በመጨመር የሚያመርትና 
ለአገር ውስጥ ፍጆታ ለማዋልና ውጭ  በመላክ ለአገር  
የውጭ ምንዛሬ የሚያስገኝ መሆኑም ተገልጿል።

በቀጣዮቹ ሁለት ዓመታት...
በአዲስ አበባ ዩኒቨርሲቲ ብቻ የሚተገበር አይደለም። 

መንግሥት ባስቀመጠው አቅጣጫ መሠረት 

በቀጣዮቹ ሁለት ዓመታት 10 ዩኒቨርሲቲዎች ራስ 

ገዝ ሆነው እንዲወጡ ይደረጋል።        

‹‹በዓለም አቀፍ ተወዳዳሪ የሆነ ተቋም 

መፍጠር ያስፈልጋል።  ዩኒቨርሲቲን በሰፈር 

አጥረነው መቀጠል የለብንም። ዩኒቨርሲቲ ዓለም 

አቀፍ በመሆኑም ራስ ገዝነት በጣም ወሳኝ ነው›› 

ብለዋል። 

የሥርዓት ግንባታ የትምህርት ሥርዓትንም 

እንደ አዲስ ሊመለከተው እንደሚገባ ይታመናል። 

ትምህርት ተቋማት በራሳቸው ብቃት እንዲኖራቸው 

ደግሞ ነፃነት ወሳኝ ነውያሉት ዶክተር ሳሙኤል፤ 

በዚህ ሃሳብ መሠረት የከፍተኛ ትምህርት ተቋማት 

ሀብትን በማስተዳደር፣ የራሳቸውን የወደፊት 

አቅጣጫ የመወሰን ነፃነት እንዲኖራቸው ራስ ገዝ 

ሆነው ይቀጥላሉ ሲሉ ገልጸዋል።  

የትምህርት ተቋማት ፕሮፌሰሮችና ዶክተሮች 

ያሉበት መሆኑን ያስታወሱት ዶክተር ሳሙኤል፤ 

ሚኒስትር ዴኤታ የሚባሉ ካድሬዎች ብቻ 

እየመሯቸው አገር የሚያሻግር ትልቅ ነገር መፈጸም 

ስለማይችሉ በአገራዊ ፖሊሲው መሠረት ራስ ገዝ 

ተቋማትን መፍጠር ያስፈልጋል ብለዋል።  

ነፃ ተቋማት ሲፈጠሩ የትምህርት ጥራትን 

ለማምጣት ይጠቅማል። ተቋማቱም የከፍተኛ 

ትምህርት ተፈትነው ውጤት ይዘው ወደ 

ዩኒቨርሲቲ የሚገቡትን እንደገና ፈትነው 

ሊቀበሏቸው የሚያስችል ነፃነት እንደሚኖራቸውም 

አመልክተዋል። 

በአሸባሪው ሸኔ ላይ በተወሰደ...
ከ1ኛው ገጽ የዞረ የበቀል በትሩን ንጹሃን ላይ ሲያሳርፍ ነበር። ይህ ዓይነት ጥፋት 

እንዳይከሰት የጸጥታ ኃይሉ አሁንም ከፍተኛ መስዋዕትነትን 
እየከፈለ ይህንን አጥፊ የሽብር ቡድን ለማስወገድ እየተሠራ 
መሆኑን ተናግረዋል። 

በዚህ ሂደት የሕዝቡ ቀጥተኛ ተሳትፎና ድጋፍ ለተልዕኮው 
ስኬትና ይህንን አጥፊ ቡድን ለማስወገድ ከፍተኛ ሚና 
ስላለው ዜጎች ከጸጥታ ኃይሉ ጋር ያላቸው ትስስር ሊጠናከር 
እንደሚገባም ነው በመግለጫው ያነሱት። 

ከዚህ ባሻገር የአልሸባብ የሽብር ቡድንም በሶማሌ 
ክልል ከፍቶት የነበረውን ጥቃትና የሽብር ቡድኑ ታጣቂዎች 
ገብተውባቸው ከነበሩት አካባቢዎች የመልቀም ሥራው 
ተጠናክሮ መቀጠሉን አንስተዋል። በተለይ በሶማሌ ክልል ልዩ 
ኃይል ሚሊሻና በኅብረተሰቡ እንዲሁም በፌዴራል የጸጥታው 
መዋቅር በኩል ከሚወሰደው እርምጃ ባሻገር የጎረቤት አገር 
ሶማሊያ ፌዴራል ኃይል ሸሽተው ወደ መጡበት ሲመለሱ 
በነበሩት ታጣቂዎች ላይ የወሰደው እርምጃ በኢትዮጵያና 
ሶማሊያ መካከል የተመሠረተውን ጠንካራ የዘርፉን ትብብር 
ይበልጥ ማጠናከር የቻለ ነው ሲሉም ሚኒስትር ዴኤታዋ 
ተናግረዋል። 

በሌላ በኩል መንግሥት ወደ ትግራይ የሚገቡ የሰብዓዊ 
ድጋፍ ባላቋረጠበት እና ክልከላዎች ባላደረገበት ወደ 
መቀሌ ተጉዞ የነበሩት የአሜሪካ እና የአውሮፓ ህብረት ልዩ 
መልዕክተኞችን የያዘው የዲፕሎማቶች ቡድን የሕወሓትን 
የውሽት ትርክት ማስተጋባቱ ስህተት ነው ሲሉ ተችተዋል። 
በአፍሪካ ኅብረት በኩል የሚካሄደው የሰላም ውይይት ሁሌም 
በማንኛውም ቦታ እና ያለምንም ቅድመ ሁኔታ እንዲካሄድ 
መንግሥት ዝግጁ መሆኑን በተደጋጋሚ እንዳሳየ ጠቁመዋል። 
ነገር ግን በሕወሓት በኩል ከሰላም ድርድር ፍላጎት ይልቅ 
አሁንም የጦርነት ጉሰማዎች እና ለሰላም ውይይት እንቅፋት 
የሚሆኑ ንግግሮች እየተሰሙ መሆኑን ተናግረዋል።

እየደበዘዙ ያሉ አገራዊ እሴቶችን...
ከ1ኛው ገጽ የዞረ

አመልክተዋል፡፡
ሌላው ጽሑፍ አቅራቢና የአገራዊ ምክክር ኮሚሽኑ 

ዋና ኮሚሽነር ፕሮፌሰር መስፍን አርአያ በበኩላቸው 
የአገሪቱ ትልልቅ እሴቶች የት ጋር እንደታጠፉ መጠየቅ 
ተገቢ መሆኑን ገልፀዋል፡፡ 

በአሁኑ ጊዜ የደበዘዙት አገራዊ እሴቶችን ወደነበሩበት 
ለመመለስ ሁሉም ኢትዮጵያውያን ተቀራርበው በጋራ 

መነጋገርና መመካከር አለባቸው ብለዋል፡፡ ይህም 
ንግግርና ምክክር ከላይ ወደታች መሆን እንደሚገባው 
ጠቅሰዋል፡፡ 

በተለይ ደግሞ የእኩልነትን ንግግር ኢትዮጵያውያን 
ወደ ጠረጴዛቸው ማምጣት እንዳለባቸውና የአገራዊ 
ምክክር ኮሚሽኑ ዋነኛ ሥራም ሁሉም ኢትዮጵያውያን 
ኢትዮጵያዊነት ምንድን ነው፣ አጀንዳዎቻቸው ምንድን 
ናቸው፣ ምን ማቅረብ ይፈልጋሉ፣ በምን በምን ጉዳዮች 
መወያየት ይፈልጋሉ በሚሉ በመሠረታዊ የአገሪቱ ችግሮች 
ላይ ሕዝቦች ተወያይተው መፍትሄ እንዲሰጡ ማድረግ 

መሆኑን አብራርተዋል፡፡ 
አገራዊ እሴቶችን እንደመሣሪያ በመጠቀም ሕዝቡ 

ከላይ ወደታች ብቻ ሳይሆን ከታች ወደ ላይ መሰማት 
አለበት፤ ሌሎች የጎንዮሽ ንግግሮችም መካሄድ አለባቸው፣ 
ከዚህ በኋላ ወደ መግባባት መደረስ አለበት የሚለው 
የአገራዊ ምክክር ኮሚሽኑ ተጨማሪ ዋነኛ ሥራ መሆኑን 
ዋና ኮሚሽነሩ  ተናግረዋል፡፡   

ከዚህ ሂደት በኋላ ብሔራዊ እርቅ እንደሚሆንና 
ወደ አገር የመገንባት ሂደትን ወደ ማጠናከር እንደሚገባ 
ጠቅሰዋል፡፡  

ፎ
ቶ

 - 
ገባ

ቦ 
ገብ

ሬ



አዲስ ዘመን   እሁድ ነሐሴ 1 ቀን 2014 ዓ.ም ገጽ 5

ነፃ ሃሳብ
ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል። 

(ጌታቸው በለጠ /ዳግላስ ጴጥሮስ)

gechoseni@gmail.com 

“ምን አውቅልህ? ምን አውቅልሽ?” እንባባል፤
…እናም ሀገርን በክብር እንቀባበል::
በዚህ ጸሐፊ ግምትና ምልከታ መሠረት የዛሬዪቱ 

ኢትዮጵያ “ነፍስ አወቅ” ዜጎች በሀገራዊ ጉዳዮችና 
ተቆርቋሪነት መለኪያዎች ሲፈተሹ በአራት ዋና 
ዋና ምድቦች ቢቧደኑ አግባብ ነው ብሎ ያምናል:: 
“እንቆቅልህ/ሽ?” አሰኝቶ ለውይይት የጋበዘንም ይሄው 
የሀገራዊ ጉዳይ፣ መራርና የወቅታዊ ጉዳይ እውነታ 
ነው:: ይህ ምደባ ከጸሐፊው የረጅም ዓመታት ትዝብት 
የመነጨ እንጂ በሳይንሳዊ የጥናት ትንታኔ የተገኘ 
ውጤት ያለመሆኑ ቀድሞ ይታወቅ:: ደግሞም እኮ 
ጸሐፊው ለዓመታት ሲጽፍበት የኖረው ይህ ዓምድ 
መለያው “ነፃ ሃሳብ” የሚል ስለሆነ እጅግም ተሟጋች 
የሚበረታበት ርዕስ ሊሆን አይገባም::

የመጀመሪያው የዜጎች ምድብ፤
በዚህ በመጀመሪያው ምድብ ውስጥ የሚካተቱት 

ዜጎች ኢትዮጵያን ራሷን ተሸክመው የሚታትሩና 
የሚደክሙትን “ለሀገር ሙት፣ ለሕዝብ ክብር 
ተሟጋቾችን” የሚወክል ነው:: እነዚህ “የምር አፍቃሬ 
ሀገር” ዜጎች የቀን ተሌት ምኞታቸውና ናፍቆታቸው 
ኢትዮጵያ ወደ ተሻለ ከፍታ ደርሳ ማየት ነው:: 
እይታቸው በሩቅ ታዛቢነት ሳይሆን እነርሱ ራሳቸው 
የአቅማቸውንና የእውቀታቸውን እንጥፍጣፊ ሳያስቀሩ 
መልካም አሻራቸውን ለማኖር የማይሰስቱና ከንፍገት 
የጸዱ የምር የሀገር ልጆች ናቸው:: 

ቶድ ሄንሪ የተባሉ ደራሲ “Die Empty - (ያለህን 
መልካምነት ለሀገርህና ለሕዝብህ አንጠፍጥፈህ 
እለፍ”) በሚል ርዕስ በጻፉት መጽሐፍ ውስጥ 
ለማሳየት የሞከሩት እንደነዚህ ዓይነቶቹን የየሀገሩን 
ዜጎች ለማበረታታት በማሰብ ይመስላል:: ጸሐፊው 
የሚሞግቱት “ከእነ እውቀትህ ተቀብረህ ለምን አፈር 
ይበላሃል? ለምንስ ለበጎ ምግባር ንፉግ ሆነህ የምስጥ 
እራት ለመሆን ምርጫ ታደርጋለህ?” እያሉ ነው:: ይህ 
ዐምደኛ ከአሁን ቀደም በዚሁ ጋዜጣ ላይ ባስነበበው 
ጽሑፍ የዚህኑ መጽሐፍ መሪ ጭብጥ ተንተርሶ የንባብ 
ምልከታውን ማጋራቱ አይዘነጋም::

“ኢትዮጵያን ለመሸከም ታከተን የማይሉት” 
እነዚህን መሰል ዜጎች ከግል ጥቅም ማሳደድና “ከልታይ 
ልታይ” ልክፍትና ግፊያ የራቁ ስለሆነ በብዙዎች ዐይን 
ፈጥነው አይገቡም፤ ቢገቡም የሚፈረጁት እንደ ልክ-
እልፍ (Fanatic) ተደርገው ነው:: የመሪነት ወንበር 
ላይ ተደላድለው የተቀመጡ “አለቆችም” ቢሆኑ 
ለእነዚህ ሀገር ወዳድ ዜጎች ቁብና አትኩሮት የሚሰጡ 
አይመስልም:: ምክንያቱ ደግሞ እጅግም የተሰወረ 
ሳይሆን ግልጽ ነው:: በዋነኛነት “በተግባራቸው ሳይሆን 
በጉልህ ድምጸ መረዋነታቸው” ቀድመው የሚታዩት 
“እኛ ብቻ” ባይ ተገዳዳሪዎቻቸው እነዚህን መልካሞቹን 
የሀገር ልጆች ስለሚጋርዷቸው ነው::

የግርዶሹ ምክንያትም አንድም ከእነርሱ በፊት 
ቀድመው በበጎነታቸው እንዳይታወቁ፣ ሁለትም 
የግርዶሹን ተዋንያን ተሰሚነትና ተቀባይነት የሚቀንሱ 
ስለሚመስላቸው በተቻለ መጠን ከዐይንም ከልብም 
እንዲርቁ የተቻላቸውን ሁሉ ከመፈጸም አይቦዝኑም:: 
ለበላዮቻቸው ሪፖርት የሚያደርጉትም ድክመታቸውን 
እየነቀሱና በመሐላ ጭምር እያረጋገጡ ነው:: 
ምክንያቱም የእነዚህ ቅን ዜጎች ከፍታ የሚያሳንሳቸው 
ስለሚመስላቸው ነው::

በእርግጠኝነት መመስከር የሚቻለው 
ግን ኢትዮጵያን በልባቸው፣ በመንፈሳቸው፣ 
በተግባራቸውና “በጀርባቸው” ተሸክመው 
የሚንገዳገዱት እነዚህ “የሕሊና ንጹሐን” በፍጹም 
ከሌሎች ጋር እየተሽቀዳደሙ “እኔ ብቻ” በማለት 
ራሳቸውን ለማስቀደም ያለመድፈራቸው ነው:: በአዘቦት 
ቋንቋቸው ኢትዮጵያን፣ በሌት ሕልማቸውና “በቀን 
መብሰልሰላቸው” ሁሌም ሀገራቸውን ስለሚያስቀድሙ 
ብዙ ወዳጅ ላይኖራቸው ይችላል:: ይኖራቸዋል 
ቢባልም እንኳን ወዳጅ ተብዬዎቹ “አንተን/አንቺን 
ብቻ ለኢትዮጵያ ተቆርቋሪ አድርጎ ማን ሾመህ? ሾመሽ? 
ደግሞስ ኢትዮጵያ! ኢትዮጵያ! ከማለት የግል ኑሮህን/
ኑሮሽን መኖሩ አይበልጥብህም/ አይበልጥብሽም” 
በማለት የሚመክሯቸው ሊሆኑ ይችላሉ::

እነዚህ የበጎነት አውራና የሕይወት ምሳሌ ዜጎች 
ከኢትዮጵያ ጓዳ ሰርቆ ለመክበር፣ ዋሽቶ ለመወደድ፣ 
አስመስሎ ለመኖርና እየቀላመዱ ቀን ለመግፋት 
እምነታቸውም መሐላቸውም ስላልሆነ ብዙውን ጊዜ 
አጃቢም ይሁን ተከታይ ወይንም “በርቱ!” ባይ አትጊ 
ላይኖራቸው ይችላል:: ብቸኝነታቸው በሀገር ውስጥ 
እየኖሩ ባይተዋር እስከ መሆንም ቢያደርሳቸው 
አይገርምም::

የሚቀጥለው ማነጻጸሪያ (Analogy) እጅግም 
ተቀራራቢ ነው ባይሰኝም፤ ጉዳያችንን ለማጉላት 
ይረዳ ስለመሰለን አንድ ጥንታዊ ታሪክ እናስታውስ:: 
“ኢትዮጵያን እስከ እለተ እልፈታቸው ተሸክመው 
ለመኖር በራሳቸው የማሉት” እነዚህ የትውልድ ኩራቶች 
በጥንታዊው ግሪክ አፈ ታሪክ ውስጥ ደምቆ ከሚነገርለት 
ከአትላስ ጋር ይመሳሰላሉ ብንል አያስከፋም:: አትላስ 
በገናናው የግሪኮች አምላክ በዜውስ ጭካኔ ዓለምን 
ለዘለዓለም ከእነጉዳጉዷ እንዲሸከም የተፈረደበት 
የፈራጆቹ ቤተሰብ አባል ነበር:: 

ብሉዩ የግሪካውያኑ ፍልስፍና እንደሚተርክልን 
ከሆነ “አትላስ እስከ ዓለም ፍጻሜ ድረስ ምድራችንን 
በጫንቃው ላይ ተሸክሞ እንዲኖር በአማልክቱ ብይን 
ስለተላለፈበት ዛሬም ድረስ ዓለማችን ያለችው በእርሱ 
ጫንቃ ላይ ነው” ይባላል:: ምስኪኑ አትላስ “እነሆ 
ከዚያ የግፍ ፍርድ በኋላ የደም ላብ እያላበውም 
ቢሆን የተሸከመው የምድራችን ሸክም እያንገደገደው 
መከራውን እየገፋ ለመኖር ተገዷል” ይለናል የአፈ 
ታሪኩ መቋጫ:: ይኸው አፈ ታሪክ መነሻ ስለሆነም 
“አትላስ” የሚለው ስያሜ ለዓለም ካርታ መገለጫነት 
ሊውል ችሏል::

ዘለፋ፣ ትችት፣ ሴራና ጠለፋ ቢውጠነጠንባቸውም 
“ኢትዮጵያን ያሉ” ልጆቿ ዛሬም ሆነ ነገ ስለ ክብሯና 
ስለ ሕዝቧ ልዕልና ከመሟገትና የእጃቸውን ዘር 
ከመበተን ተሳንፈው “አጉራህ ጠናኝ” በማለት ሽንፈትን 
በማስተናገድ ራሳቸውን ለውርደት አይዳርጉም:: 
ሕልማቸውና ርዕያቸው ሁሌም አንዳች ዘለቄታ ያለው 
ተግባር ወይንም ቁምነገር ፈጽሞ ማለፍ ነው:: ቶድ 
ሄንሪ በመጽሐፋቸው ውስጥ ለመግለጽ እንደሞከሩት 
“ያላቸውን አንጠፍጠፈው ሳይሰጡ የመቃብራቸው በር 
እንደማይንኳኳ ምለዋል፤ ተገዝተዋልም::” 

በዚህ የመጀመሪያ ቡድን ውስጥ የበርካታ 
የእውቀት ዘርፍ ባለሙያዎችና ቅን ዜጎች ስለሚካተቱና 
ዝርዝራቸውም የትዬለሌ ስለሆነ ጥቂቶችን ብቻ 
ጠቃቅሶ ማለፉ አግባብ ስላልሆነ እንዲሁ በደምሳሳው 
ኢትዮጵያን በልባቸው፣ በመንፈሳቸው፣ በተግባራቸውና 

የዜግነታችን እንቆቅልሽ
በጥረታቸው ተሸክመው የሚቃትቱት ብዙዎች ስለሆኑ 
“ሞገስ ይሁንላቸው” ብለን እናጠቃልላለን:: ኢትዮጵያ 
ሆይ እነዚህን መሰል ልጆችሽን በእናትነት ፍቅርሽ 
“እንቱፍቱፍ ብለሽ” መርቂያቸው::

ሁለተኞቹ ምድብተኞች፤
በዚህ ምድብ ውስጥ የሚካተቱት ሁለተኞቹ 

ረድፈኞች “ኢትዮጵያ ራሷ የተሸከመቻቸው” ዜጎች 
ናቸው:: ወይንም ሀገራዊ ብሂላችንን እንዋስና “ከአንቀልባ 
እስከ ሽበት ጡጦ ተሞልቶ እንዲቀርብላቸው” 
የሚፈልጉ ዓይነት ዜጎች ናቸው:: የዘወትር ቋንቋቸውም፤ 
“እኔ ለሀገሬ ምን አደረግሁላት ሳይሆን ሀገሬ ለእኔ 
ምን ፈየደችልኝ” በማለት እያላዘኑ ቀናቸውን የሚገፉ 
ናቸው:: 

መታወቂያቸውም መራርነት፣ ተስፋ ቆርጠው 
ሌሎችንም ተስፋ ለማስቆረጥ የሚበረቱ ዓይነት 
ናቸው:: “ደህና ዋልክ? ደህና አመሸሽ?” የሚል ሰላምታ 
እንኳን ሲቀርብላቸው “ኢትዮጵያ ውስጥ እየኖሩ ምን 
ደህንነትና ሰላም አለ!” በማለት ተስፋን ያጨልማሉ:: 
ዋነኛው መለያቸው ማጉረምረም ነው:: በፈጣሪ ላይ 
ያጉረመርማሉ፣ በዕድላቸው ያማርራሉ፣ በሌላው 
ስኬት ይንተከተካሉ፣ በብራ ቀን ደመና ይጠራሉ፣ 
በሰላም ቀን ጦርነት ያውጃሉ…ወዘተ. ሊወክላቸው 
የሚችለው እንዲህ አይነቱ ገለጻ ብቻ ነው:: አብዛኛውን 
ጊዜ ጨለምተኝነት ስለሚያጠቃቸውም በሌላው ደስታ 
ከመደሰት ይልቅ የሚመርጡት ማንባትና ማስነባትን 
ነው:: ሁሌም ፍንትው ብሎ የሚታያቸው ፀሐያማው 
የሕይወት ጎን ሳይሆን ድቅድቅ ጨለማ ነው:: “የእናት 
ሆድ ዝንጉርጉር” ይሏል እንዲህ ነው::

ሦስተኛው ጎራ፣
በዚህ ጎራ ውስጥ የሚካተቱት “ባዕድ ባለሀገር” 

የሚል መለያ የሰጠናቸው ዜጎች ናቸው:: ነፍሰ ሄር ደበበ 
ሰይፉ እንደነዚህ አይነቶቹን ዜጎች የሚጠራቸው “ጥሬ 
ጨው” በማለት ነው::

“መስለውኝ ነበረ፣
የበቁ የነቁ፣ ያወቁ የረቀቁ፣
የሰው ፍጡሮች፤ ለካ እነሱ ናቸው፣
ጥሬ ጨው…ጥሬ ጨው፣
ጥሬ ጨዋዎች::
መፈጨት - መሰለቅ - መደለዝ - መወቀጥ-
መታሸት - መቀየጥ ገና እሚቀራቸው፤
“እኔ የለሁበትም!” ሁልጊዜ ቋንቋቸው::
የገጣሚው ጥበበ ቃላት በሚገባ ስለገለጻቸው ከዚህ 

በላይ ስለ ባዕድ ባለሀገሮች ብዙ ለማለት ያዳግታል:: 
ባዕድ ባለሀገርነት ክፉ ባህርይ ብቻም ሳይሆን ክፉ 
ደዌም ጭምር ነው - ያውም ፈውስ የሌለው እርግማን:: 
እንደነዚህ ዓይነት ዜጎች፡-

“እናት አባት ቢሞት በሀገር ይለቀሳል፣
እህት ወንድም ቢሞት በሀገር ይለቀሳል፣
ሀገር የሞተ እንደሁ ወዴት ይደረሳል::”
የሚለው የሀገረሰብ እንጉርጉሮ ለእነርሱ ትርጉም 

አይሰጥም፤ ትርጉም እንዳይሰጣቸውም ልባቸውን 
የዘጉና ያደነደኑ ናቸው::

ቡድን አራት - ሁለት ባላ ላይ ተንጠልጣይ ዜጎች፤
በዚህ ቡድን ውስጥ የሚካተቱ ጥቂት የማይባሉ 

“ዜጎች” ዋነኛ ባህርያቸው ከሌሊት ወፍ ጋር ይመሳሰላል:: 
የሌሊት ወፎች ሁለት ባህርይ ያላቸው ፍጥረታት ናቸው:: 
በአንዱ ባህርያቸው ከአእዋፍ ዝርያ ጋር ስለሚመደቡ 

በክንፎቻቸው ይበራሉ:: ሁለተኛው ባህርያቸው ደግሞ 
ከአጥቢ እንስሳት የሚመደብ ነው:: እንደ ሌሎቹ የአእዋፍ 
ዝርያዎች ሳይሆኑ ጫጩቶቻቸውን የሚያሳድጉት 
እያጠቡ ነው፤ በሽታን በማዛመትም የሚወዳደራቸው 
የለም:: አንዳንዶች የሌሊት ወፎች “ቫምፓየር” በመባል 
ይታወቃሉ:: ይህንን ስም ያገኙትም ምግባቸው ደም 
ስለሆነና በመናከስ ስለሚታወቁ ነው:: የፀሐይ ብርሃንን 
ስለማይወዱ እንቅስቃሴያቸው በሌሊት የተገደበ ነው::

የሁለት ባላ ተንጠልጣይ በርካታ ዜጎችን ይህን 
መሰሉ የሌሊት ወፍ ባህርይ በሚገባ ይገልጻቸዋል::  
ፓስፖርታቸውን ለውጠው የሚኖሩት አብዛኛውን ጊዜ 
በተለያዩ ሀገራት ውስጥ መሆኑ ሌላው መታወቂያቸው 
ነው:: የሁለት ባላ ተንጠልጣዮች ወንድማማቾችን 
ማለያየት፣ የሀገርን መከራ ማብዛት፣ ውሎ 
አምሽቷቸውም መንግሥታዊ ሥርዓትን መቃወም፣ 
ለወጡበት ሕዝብ አክብሮት የሌላቸውና የተቃወሰ 
ሰብዕና ያላቸው ብጤዎችም ናቸው:: ስለ ኢትዮጵያ 
ሲነሳ አንዳችም መልካም ነገር የማይጠቅሱ፤ ቢጠቅሱም 
ጉስቁልናዋን በማግዘፍ የሚጮኹ ናቸው::

ሀገር መከራ በገጠማት ሰዓት እሳቱን የሚያራግቡ፣ 
ሀገር የተረጋጋ ሲመስል ደግሞ እየተሽቀዳደሙ 
በመምጣት “ከእኔ ወዲያ ላሳር” በማለት ለጥቅማ 
ጥቅምና ለመታየት ቀድመው ፊት የሚሰለፉ ዓይነቶች 
ናቸው:: በሚኖሩበት ሀገር መስፈርት መሠረትም 
ኢትዮጵያን እየመዘኑ አቃቂር በማብዛትና ትችት 
በማዥጎድጎድ የሚወዳደራቸው የለም::

በባዕድ ምድር ልክ እንደ እነርሱ የሚኖሩት የሀገር 
ልጆች ስለ ወገናቸውና ስለ ምድራቸው እምባቸውን፣ 
አንጡራ ሀብታቸውንና እውቀታቸውን ሳይሰስቱ 
ሲሰጡ ሲያስተውሉ ይቀናሉ ወይንም ያሰናክላሉ:: 
በማንኛውም የኢትዮጵያ ጉዳይ ሲከራከሩና ሲወያዩ 
“ከእኔ ወዲያ ላሳር” በሚል ትምክህት እብሪታቸውን 
ስለሚገልጹም ወዳጅም መካሪም የሌላቸው የውሃ ላይ 
ኩበት ይሏቸው አይነት ባይተዋሮች ናቸው::

ሀገር ለእነርሱ ማትረፊያ እንጂ ማረፊያ አይደለችም:: 
ስለዚህም በሁለቱ ቅርንጫፍ ባላዎች ላይ የተንጠለጠሉ 
ናቸው:: አንዱ ሲሰበር በአንዱ ለመንጠልጠልም ሁልጊዜ 
ዝግጁዎች ናቸው:: ሀገር ለእነርሱ ትርጉምም፣ እምነትም 
አይደለችም:: ቢችሉ በግል፣ ሲበረቱም በቡድን 
ሴራ “ሀገር ትፍረስ” ቢባል ቀድመው አካፋና ዶማ 
ለማቀበል አይሰንፉም፤ ሕሊናቸውም አይገስጻቸውም:: 
ቅዱስ መጽሐፍ እንደነዚህ ዓይነት ዜጎችን “ሆዳቸው 
አምላካቸው፤ ነውራቸው ክብራቸው ነው” በማለት 
ይገልጻቸዋል::

የኢትዮጵያ ማህጸን ያፈራው እነዚህን ሁሉ ነው:: 
“በጊት መንታ ወልዳ፤ አንዱ ለጧፍ አንዱ ለወናፍ” 
እንዲሉ መሆኑ ነው:: የዜግነታችን እንቆቅልሽ ተወሳሰበ 
ለማለት ያስደፈረንም ከሀገር አብራክ የተፈጠሩት 
እነዚህን መሰል ባህርይ ያላቸው “የቤት ውላጅ ልጆች” 
በስፋቷና በወርዷ ልክ በርክተው ስለምናስተውል 
ነው:: ዘላለማዊው እውነታ ግን አንድ ጉዳይ ብቻ ነው:: 
ትውልድ ይመጣል ትውልድ ይሄዳል:: መንግሥታዊ 
ሥርዓት ይወለዳል፤ ቀን ሲመሽበትም ለተረኛው 
አስረክቦ ያልፋል:: ቅን ዜጎች በቅንነታቸው ይቀጥሉ፤ 
ክፉዎችም እንደ ብጤታቸው ይንፈራገጡ፤ እናት 
ዓለም ኢትዮጵያ ግን ነበረች፣ አለች፣ እስከ ፍጻሜውም 
ትኖራለች:: ሰላም ይሁን!



       አዲስ ዘመን   እሁድ  ነሐሴ 1 ቀን 2014 ዓ.ምገጽ 6

የሕይወት ገጽታ 
ማህበራዊ

ጽጌረዳ ጫንያለው

ስለ ሕይወት መርሆችና መመሪያዎች ስናነሳ ልዩ 
ልዩ እንደሆኑ ብዙዎች ይናገራሉ:: በዚያው ልክ ደግሞ 
ከሚከሰቱባቸው አጋጣሚዎች በመነሳት አንድ ዓይነት 
ናቸው የሚሉም አይጠፉም:: ምክንያቱም መነሻቸው 
ማኅበራዊ እሴቶች እንደሆኑ ይታመናልና ነው::  ይህ 
ማኅበራዊ እሴት ተግባራዊ በሚሆንበት ጊዜ እንደግለሰብ 
በአለን እይታና ግላዊ እርምጃ ይለያያል:: በዚያ ሂደት 
ውስጥ ስንጓዝም አንዱ ጣፋጩን ሌላው ደግሞ መራራውን 
እንዲጠጣ ይሆናል:: የራሱን የሕይወት ውጣውረድ 
እንዲያከብድ አለያም እንዲያቀል የሚያደርገውም ከዚህ 
የተነሳ እንደሆነ ይገለጻል:: ለዛሬ የመረጥናቸው ‹‹የሕይወት 
ገጽታ›› አምድ እንግዳችን ይህንን ሀሳብ የሚያረጋግጡ 
ናቸው:: 

እንግዳችን ሕይወት በፈተና የተሞላች ነች፤ ግን ደግሞ 
ድልም ነች የሚሉ ናቸው:: ድል የምትሆነው ችግር ችግር 
ሆኖ እንዳይቀጥል ሲሆን ነው:: መከራን ለስኬት መድረሻ 
ድልድይ ማድረግ ከተቻለ ድል የማይሆንበት መንገድ 
እንደሌለም ያምናሉ:: በዚህም ገና ከአፍላነት እድሜያቸው 
ጀምሮ ፈተናዎች ቢያጋጥሟቸውም ከአሰቡት ማማ ላይ 
ከመድረስ ግን አልገደባቸውም:: እራሳቸውን ብቻ ሳይሆን 
ያለእናትና አባት የቆዩ እህትና ወንድሞቻቸውን ያሰቡት 
ላይ ያደረሱ ናቸው እንግዳችን አቶ ጥላሁን ደጀኔ:: በአሁኑ 
ወቅት የደቡብ ጎንደር ዞን ምክትል አስተዳዳሪና በጦርነቱ 
ወቅት ብዙ ጀብድ የፈጸሙ የቁርጥ ቀን ልጅ ናቸውም:: 

ኢትዮጵያዊነትን ከልጅነት 
በቀድሞ ጎንደር ክፍለ ሀገር በአሁኑ ደቡብ ጎንደር 

ውስጥ ፎገራ ወረዳ ሴፍአጥራ ቀበሌ ገበሬ ማኅበር 
በ1965 ዓ.ም የተወለዱት እንግዳችን፤ በቤተሰብ ፍቅር 
የታነጹ ናቸው:: በግብርናው ዘርፍ ላይ የተሻለ አቅም 
ኖሯቸውም እንዲያድጉ ታድለዋል:: ምክንያቱም የቤተሰቡ 
የገቢ ምንጭ ግብርና ስለነበር እነርሱን በማገዝ ልምድን 
አዳብረዋል:: ከዚህ ውጪ እንግዳችን በአባታቸው አገር 
ወዳድነት የተቀረጹም ናቸው:: ለሀገራቸው ካላቸው ፍቅር 
አንጻር ልጆቻቸውን ጭምር አገር ወዳድ አድርገዋቸዋልና 
ሀገሬ ብለው እንዲሠሩ፤ እንዲዘምቱ ሆነዋል:: እንደውም 
አባታቸው ሀገራቸውን ሲጠሯት ‹‹ጦቢያዬ›› እያሉ 
እንደነበርም አይረሱትም:: ‹‹ለጦቢያዬ አንተ መከታ 
ሁናት›› የሁልጊዜ ጉትጎታቸው እንደነበረም ያስታውሳሉ:: 
በዚህም ልጅነታቸው በኢትዮጵያዊነት ስሜት ብቻ 
ሳይሆን ኢትዮጵያን በማሻገርም የታጠረ ነበር:: እንደውም 
ፍላጎታቸው ጭምር ለሀገር መከታ በመሆን ላይ የታጠረ 
ነው:: ይህም ወታደርነት ሲሆን፤ የተማረና በስነምግባር 
የታነጸ መሆንን ደግሞ ለዚህ ሙያ ያስፈልገዋል ብለው 
ያስባሉና ያንን ለመሆን ገና በጨቅላ አዕምሯቸው እያሰቡ 
ያደርጉት ነበር:: 

መታዘዝና የተለያዩ ስፖርታዊ እንቅስቃሴዎችን 
ማድረግ የጀመሩትም ከዚህ ሕልማቸው ጋር ተያይዞ 
እንደነበር ያወሳሉ:: ቤተሰባቸውን  በተለያዩ ሥራዎች 
ሲያግዙም የተለየ ጥንካሬ እንደሚሰጣቸው ያምናሉም:: 
እናም በእርሻ ሥራው፤ በከብት መጠበቁና ከዚያም 
ባሻገር የሚሉ የወንድ ሥራዎችን በፍላጎት ይተገብራሉ:: 
በእርግጥ እነርሱ ቤት ግዳጅ የሚባል ነገር አይታወቅም:: 
ሁሉም በነጻነት እንዲተገብሩ ነው እድሉ የሚሰጣቸው:: 
ይህ ደግሞ ጥሩ ተናጋሪ ጭምር ያደረጋቸው እንደነበር 
ይናገራሉ:: በተጨማሪም ለአካባቢው ሽማግሌዎችና 
ማንበብ ለማይችሉ ሰዎች ደብዳቤና ማመልከቻ እንዲሁም 
ወቅታዊ ጋዜጣዎችን የሚያነቡት እርሳቸው በመሆናቸው 
ጥሩ አንባቢና አብራሪም አድርጓቸዋል:: 

እንግዳችን ጥሩ አድማጭም ናቸው:: ምክንያቱም 
ከአባቶች እግር ስር ቁጭ ብለው ታሪክና ባህልን ይማራሉ:: 
የሚሰጧቸውን አስተያየቶችም ይቀበላሉ:: ከዚያ ባሻገር 
ተጨዋችም ናቸው:: ከእኩዮቻቸው ጋር በአብዛኛው 
በወቅቱ የነበረውን ባህላዊ ጨዋታ በፍቅር ይጫወታሉ:: 
ይህ ደግሞ ለዛሬ ማንነታቸው መሠረት የሆናቸውና 
ለልጆቻቸው ጭምር እንዲያስተምሩት ያገዛቸው ነው:: 

ሰው የልምዱ ውጤት ነው የሚል እምነት ያላቸው 
ባለታሪካችን፤ ኃላፊነትን መቀበል የጀመሩት ገና ወጣት 
ሳሉ ነው:: ለዚህም ማሳያው ለቤተሰቡ ሁለተኛ ቢሆኑም 
እናትና አባታቸውን በሞት ሲነጠቁ ዝም ብለው 
አለመቀመጣቸው ነው:: ታናናሾቻቸውን ከቤተሰቦቻቸው 
በተማሩት ልክ አሳድገው ለቁምነገር አብቅተዋል::  

ትምህርትና ፈተናው
ትምህርታቸውን አሀዱ ያሉት ገና ትምህርት ቤት 

ሳይመዘገቡ ነው:: አባታቸው ለትምህርት ባላቸው 
ጉጉት የተነሳ ልጅ ሳሉ ከመምህራን ጋር ተቀራርበው 
ፊደላትና ቁጥሮችን እንዲያውቁ አግዘዋቸዋል:: ስለዚህም 
የእርሳቸው ቀለምን የመቅሰም ጅማሮ በትምህርት 
ቤት ብቻ አልነበረም:: ከዚያ በቅርባቸው በሚገኘው 
ሴፋጥራማርያም አንደኛ ደረጃ ትምህርት ቤት 
ተመዝግበው ከአንደኛ እስከ ስድስተኛ ክፍል ያለውን 
ትምህርታቸውን ተከታተሉ:: ቀጠሉናም ከአካባቢው 
በትንሽ ርቀት ላይ በምትገኘው ወረታ ከተማ በመሄድ 
ወረታ አንደኛ ደረጃ ትምህርት ቤት ሰባተኛና ስምንተኛ 
ክፍልን ተከታትለዋል:: ከዚያ ደግሞ በወረታ አጠቃላይ 
ሁለተኛ ደረጃ ትምህርት ቤት ከዘጠነኛ እስከ 12ኛ ክፍል 
ያለውን ተማሩ:: 

እስከ12ኛ ክፍል በነበራቸው ቆይታ በጣም ጎበዝ 
ተማሪ ነበሩ:: ነገር ግን ጊዜው ዝቅተኛ ተማሪ ወደ 
ዩኒቨርስቲ የሚገባበት በመሆኑ እርሳቸው በኮታ 
ምክንያት ያንን ሳያደርጉ ቀርተዋል:: ውጤታቸው 
በወቅቱ ከሦስት ነጥብ በላይ እንደነበርም 
ያስታውሳሉ:: ያም ሆኖ ግን ዩኒቨርስቲ 
አልገቡም:: ስለዚህ ለእርሳቸው ይመጥን 
ወደነበረው ኮሌጅ እንዲገቡ ሆነዋል:: 
ይህም ቢሆን በጣም የተመረጠና ጎበዝ 
የሆነ ሰው የሚገባበት ነው:: በወቅቱ 
ስመ ገናናም እንደነበር ታሪክ 
ጭምር የሚናገርለት ነው:: እናም 
እርሳቸው በዚህ ኮሌጅ ማለትም 
አምቦ ግብርና ኮሌጅ ገብተው 
ዲፕሎማቸውን በጀነራል 
አግሪካልቸር በከፍተኛ ማዕረግ 
አጠናቀዋል:: 

እንግዳችን ወዲያውኑ 
የዲግሪ ትምህርታቸውን 
መቀጠል አልቻሉም ነበር:: 
ምክንያቱ ደግሞ መጀመሪያ የአባታቸው ሞት ከዚያም 
ይህ ኅዘናቸው ሳይሽር የእናታቸው ሞት በመደገሙ የተነሳ 
የቤተሰቡ አስተዳዳሪ ለመሆን ተገደዱ:: ስለዚህም ከአራት 
ዓመት በኋላ ነበር ዲግሪያቸውን በርቀትና ተከታታይ 
ትምህርት ከዩኒቲ ዩኒቨርሲቲ በሕግ መመረቅ የቻሉት:: 
ይህም ሲሆን ቤተሰባቸውን ጎን ለጎን እያስተማሩ ነበር:: 

ቀጣዩ የትምህርት ጉዟቸው የሆነው ባህርዳር 
ዩኒቨርሲቲ ሲሆን፤ በሶሻል ሳይኮሎጂ በሁለተኛ ዲግሪ 
የተከታተሉት ነው:: ከዚያ ባሻገር ዓለማቀፍ ስልጠና 
ወስደው በኢንተርናሽናል ስፖርት ማኔጅመንት 
(ኦሎምፒክ) ዲፕሎማ አላቸው:: አሁንም ቢሆን ትምህርት 
አቁሜያለሁ የሚል እምነት የሌላቸው እንግዳችን፤ 
በሚገቡባቸው ዘርፎችና የሥራ አጋጣሚዎች ሁሉ 
ስልጠናዎችን ይወስዳሉ:: ሥራው በራሱ የሚያስተምር 
በመሆኑ ሁልጊዜ እየተማርኩም ነው ይላሉ:: 

ሥራና ኃላፊነት
የሥራቸው ‹‹ሀሁ›› የጀመረው ከትውልድ ቀያቸው 

ብዙም ሳይርቁ ደቡብ ጎንደር ዞን ውስጥ ነው:: በጊዜው 
ከትምህርት በኋላ ክልል ስለሚመድባቸው ዋግኽምራ ላይ 
እንዲቀመጡ ሆነዋል:: ዋና ሥራቸው የግብርና ባለሙያ 
ሲሆን፤ ከአርሶአደሩ ጋር ተቀራርበው የሠሩበት እንደነበር 
ያስታውሳሉ:: እንደውም የቀደመ ልምዳቸውን በእውቀት 
እንዲመሩትና እንዲያግዙበት የሆኑበት ስለነበር ሙያው 
ቢቀየርም ሕልማቸውን ማሳካት እንዲችሉ ረድቷቸዋል:: 
የተማረ ወታደር የመሆን ሕልማቸውን በተማረ የግብርና 
ሠራተኛነት ስላረጋገጡትም ደስተኛ ነበሩ:: ይህ ሲሆን 

ደግሞ እህት ወንድሞቻቸን ሳይረሱና አንድም ቀን 
ብቻቸውን ሳያድሩና ሳይበሉ ነበር:: 

ለስምንት ዓመታት በቦታው ላይ የቆዩ ሲሆን፤ 
የመጀመሪያ ዲግሪያቸውን በሕግ ከተመረቁ በኋላ ደግሞ 
የአመራርነት መስመሩን ጀመሩት:: ይህም የወረዳው 
አመራር አስተዳደር ጽሕፈት ቤት ኃላፊነት ነው:: በዚህ ላይ 
ግን ከሁለት ዓመት በላይ አልቆዩም:: በተሠማሩበት ሥራ 
ላይ ውጤታማ ነበሩና ለተሻለ ሥራ ታጭተዋል:: ቦታውን 
ለቀው ወደ ደቡብ ጎንደር ሊቦከምከም ወረዳ ተዛውረው 
የድርጅት ጽሕፈት ቤት ኃላፊነትን ተረክበዋል:: 

ከደቡብ ጎንደር ዞን ሳይወጡ ወረታ ከተማ ላይ 
ሌላኛውን ሥራቸውን የጀመሩት እንግዳችን፤ በዋና 
ከንቲባነት ለሁለት ዓመት ከስድስት ወር አገልግለዋል:: 
በቆይታቸውም በርካታ አስመስጋኝ ተግባራትን 
ፈጽመዋል:: ከዚያ ወደ ፎገራ ወረዳ ሊቦ ላይ አመሩ:: 
የድርጅት ጽሕፈት ቤት ኃላፊና የሕዝብ ግንኙነት 
አማካሪ ሆነውም ማኅበራዊ አገልግሎታቸውን ቀጠሉ::  
በአካባቢው ዓመት ብቻ ቢቆዩም ምርትና ምርታማነት 
መጨመር ላይ ትልቅ ሥራ ሠርተው ነው የወጡት:: 
ከፎገራ በኋላ ደግሞ በቀጥታ ወደ ዞን ያመሩ ሲሆን፤ 
የደቡብ ጎንደር ዞን ወጣቶችና ስፖርት መምሪያ ኃላፊ 
በመሆንም ሥራቸውን አሀዱ ብለዋል:: ሦስት ዓመታትንም 
በቦታው ላይ አሳልፈዋል:: 

በቆይታቸውም በርካታ ተግባራት ያከናወኑ ሲሆን፤ 
ለአብነት እንደዞን ያልነበረውን የአትሌቲክስ ክለብ 
ማቋቋማቸው ከሚያስደስታቸው መካከል ነው:: ዛሬ 
ድረስ ስማቸውን ያስጠራውን ‹‹የጉና አትሌቲክስ ክለብ›› 

‹‹ጨለማውን በሻማና በመብራት እንደምናልፈው ሁሉ ችግርንም 
የመፍትሔ መንገድ ካደረግነው እናልፈዋለን››

አቶ ጥላሁን ደጀኔ 
የደቡብ ጎንደር ዞን ምክትል አስተዳዳሪ  

የሚል ቡድን መሥርተዋልም:: በተጨማሪም ብዙ 
ወጣቶች በስፖርቱ ዘርፍ የተለያዩ እንቅስቃሴዎችን 
በማድረግ የራሳቸው ገቢ እንዲያገኙም አስችለዋል:: 

ያላቸው የፖለቲካ ንቃትና የመናገር አቅም ከፍተኛ 
በመሆኑ ወደ ዞን ኮሙኒኬሽን ቢሮ ኃላፊነት የተዛወሩት 
እንግዳችን፤ ተቋሙንም በተሻለ መንገድ በመምራት 
ኅብረተሰቡ እንዲጠቀምም አድርገዋል:: በተለይም 
አመራሩን ከሕዝቡ ጋር በማቀራረብ የአካባቢውን 
የመልማት አቅም ከፍ እንዲል፤ የኅብረተሰቡ የመልካም 
አስተዳደር ችግሮች እንዲታዩና መፍትሔ እንዲያገኙ  
በማድረግ ረገድ የማይተካ ሚና ተጫውተዋል:: 
በተጨማሪም ሕዝቡን በማነቃቃትና ግንዛቤው እንዲሰፋ 
በማድረግም የሥራ አርበኛ የሚሆንበትን መንገድ 
ፈጥረዋል:: 

ቀጣዩ የሥራ ቦታቸው የዞኑ የንግድና ገበያ ልማት 
መምሪያ ኃላፊነት ነበር:: በጊዜው የዞኑን ንግድና ምጣኔ 
ሀብት የሚገዳደሩ በርካታ የመልካም አስተዳደር ችግሮች 
በመኖራቸው ያንን የሚፈታ ሰው ያስፈልጋል:: እርሳቸው 
ደግሞ ለእዚህ ይመጥናሉ ተብለው ከተመረጡት መካከል 
ሆነዋል:: እናም ምንም እንኳን ቆይታቸው ከዓመት 
ባይበልጥም የተመረጡበትን ዓላማ ከግብ ከማድረስ ግን 
አልገደባቸውም:: ወደሌላኛው የሥራ ምዕራፍ ሲሻገሩም 
አስመስጋኝ ሥራዎችን በመከወን ነበር:: ከእነዚህ 
መካከል ደግሞ ተጠቃሽ የሚሆነው የንግዱን ማኅበረሰብ 
ለማነቃቃት ያደረጉት እንቅስቃሴ ሲሆን፤ እውቅናና 
ሽልማቶችን በክልል ደረጃ ጭምር አግኝተዋል :: 

ይህ የሥራ ትጋታቸው ደግሞ ወደቀጣዩ የሥራ ከፍታ 

አድርሷቸዋል:: የዞኑ ምክትል አስተዳዳሪ እና የኢንዱስትሪ 
ኢንቨስትመንት መምሪያ ኃላፊነትን አግኝተዋል:: በቦታው 
ላይ ሳሉም በርካታ ተግባራትን ከውነውበታል:: በተለይም 
ከሰሜኑ ጦርነት ጋር በተያያዘ ያደረጉት ነገር የቁርጥ 
ቀን ልጅነታቸውን ያስመሰከሩበት  ነው::  ስለዚህም 
በሥራው ዓለም በአጠቃላይ በአመራርነት 14 ዓመታትን፤ 
በባለሙያነት ደግሞ ስምንት ዓመታትን ሀገራቸውንና 
ሕዝባቸውን በታማኝነት እንዲያገለግሉ ሆነዋል፤ 
እያገለገሉም ይገኛሉ:: 

የሕይወት ፈተና 
‹‹ጨለማውን በሻማና በመብራት እንደምናልፈው 

ሁሉ ችግርንም የመፍትሔ መንገድ ካደረግነው እናልፈዋለን 
›› የሚሉት አቶ ጥላሁን፤ ፈተናዎቻቸው በርካታ ቢሆኑም 
ሦስቱን ብቻ ያነሳሉ:: የመጀመሪያው አባታቸውንና 
ሌሎች ቤተሰቦቻችው በቦንብ የተደበደቡበት  ገጠመኝ 
ነው:: ሁኔታው ደግሞ በደርግና ኢሕአዴግ ጦርነት በአየር 
ድብደባ መፈጸሙ እጅግ ሰቅጣጭ ስለነበር ቶሎ ለመርሳት 
ተቸግረው ነበር::  ነገር ግን እናታቸው ስለተረፉላቸው 
ትምህርታቸውን ለዓመት ያህል ቢያቋርጡም  ነገሮችን 
በሂደት ረስተዋል:: 

ሁለተኛው ፈተና ግን የሚቋቋሙት አይነት 
አይመስልም ነበር:: ምክንያቱም ለመማር ቋምጠው 
ወደ ኮሌጅ ሲሄዱ የሸኙዋቸውን እናት ሲመለሱ 
አላገኙዋቸውም:: እናታቸውን ሞት ነጠቃቸው:: 
ወንድምና እህቶቻቸው እናት አባት የሌላቸው ሆነዋል:: 
ደጋፊያቸውና አጽናኛቸው ከጎናቸው የሉም:: የቤቱ 
እማወራም አባወራም ስለሌለ ቤቱ ኦና ሆኗል:: እንደውም 
በኃላፊነት የሚረከብና እናት አባት የተሸከሙትን ቀንበር 
የሚሸከም ልጅ ይፈልጋል::  ይህ ደግሞ ከእርሳቸው 
ውጪ የሚሆን አይደለም:: ታላቅ ወንድማቸው ትዳር 
ይዞ ስለወጣ ሌሎችን መንከባከብ አይችልም:: ኃላፊነቱ  
የውዴታ ግዴታቸው ቢሆንም ‹‹ትምህርቴስ?›› የሚል 
ሀሳብ ውስጥ ከቷቸዋል:: 

ድርብ ድርብርብ ጭንቀት ውስጥ ሳሉ ነበር 
መጽናናትን በራሳቸው ላይ ለማምጣት የተጣጣሩት:: 
እንዳሰቡትም አደረጉት:: በጋውን በትምህርት እያሳለፉ 
ክረምቱን ከእነርሱ ጋር እየሆኑ ቤቱን ሙሉ ወደማድረጉ 
ገቡ:: በዚህ ውስጥ ደግሞ ወንድማቸው ከጎናቸው ነበር:: 
የአካባቢው ማኅበረሰብና ዘመድ አዝማዱም እንዲሁ:: 
ስለዚህ ያንን የጨለማ ጊዜ በብርሃን ለውጠው ሁሉንም 
ለቁምነገር አበቁ::  የዚህን ጊዜ ፈተናቸው  ከሁሉም 
በላይ ከባድ ቢሆንም ጫንቃቸው  ጠንካራ መሆኑ ግን 
አሸንፈውታል:: 

ሌላው ፈታኝ የነበረው ጊዜያቸው ማይጸብሪ ግንባር 
ላይ የገጠማቸው ሲሆን፤ ነገሩ እንዲህ ነው:: ጠላት 
የነበረው የሰው ኃይልና ዝግጅት ከፍተኛ ነው:: በዚያ ላይ 
በእነርሱ በኩል የሚደረገው ውጊያ መከላከልን መሠረት 
ያደረገ ነው:: በዚህም የጠላት ጦር ምሽጋቸውን ያዘባቸው:: 
ይህ ደግሞ ሦስት ቀን ሙሉ ያለምንም ረፍት ዝናብ 
እንዲደበድባቸው ሆኑ:: ከቅዝቃዜው የተነሳም የሚተርፉ 
ጭምር አልመሰላቸውም ነበር:: በወቅቱ ሞታቸው 
አላሳሰባቸውም:: ለሀገር የሚከፈል መስዋዕትነት እንደሆነም 
ያውቃሉ:: ነገር ግን ቤተሰብን ላለማስጨነቅ በሚል ‹‹ጎንደር 
ለስብሰባ ደርሼ ልምጣ›› ብለው ስለተናገሩ አሳስቧቸዋል:: 
ግን ባለታሪክ አይሞትምና ያሰቡት አልሆነም:: ይልቁንም 
ታሪኩን ገልብጠው ጠላት ለሃጩን እያዝረከረከ እንዲወጣ 
አድርገውታል:: በዚህም ይህንን ጊዜ ደስታም ኃዘንም 
ማሳለፍ የቻሉበት ጊዜ እንደነበር ያስታውሱታል:: 

የሀገር አበርክቶ 
‹‹አመራር ማለት አገልጋይ ነው:: ሲሾም እንደሚወርድ 

አውቆ ባለበት ኃላፊነት ልክ የሚሠራ::›› የሚሉት አቶ 
ጥላሁን ፤ በአመራርነትም ሆነ በባለሙያነት ለሀገራቸው 
በርካታ ነገሮችን እንዳበረከቱ ያምናሉ:: ምክንያቱም 
‹‹አገርን ማገልገል ደረጃው ሊለያይ ይችላል እንጂ 
በሕይወት ያለ ሰው ሁሉ ኃላፊነት አለበት ›› የሚል 
እምነት አላቸው:: ፡ ‹‹እኔ አገሬን ማገልገል ጀመርኩ ብዬ 
የማስበው ገና ከልጅነቴ ጀምሮ ነው:: ቤተሰቤ ያዘዘኝን 
ነገር አደርጋለሁ:: ያ ደግሞ ሀገርን አንድ ደረጃ ከፍ 
ለማድረግ የሚተገበር እንደሆነ ይሰማኛል:: ምክንያቱም 
በእኔ ሥራ ውስጥ የቤተሰቤ ተደምሮበት ልማት ይኖራል›› 
ባይም ናቸው:: 

ኢትዮጵያዊነት በተፈጥሮና በባህል የተገነባ ማንነት 
እንደሆነ የሚያምኑት ባለታሪካችን፤ እኛ የእነዚህ ሁለት 
ነገሮች  ድምር ውጤት ነን:: በዚህም ሕዝቡን ማገልገል 
ግዴታችን ይሆናል:: ሕዝብ ተገለገለ ማለት ደግሞ 

ለሀገርም ተሠራ ነው:: እናም ሕዝብ ያለ ተፈጥሮ መኖር 
አይችልም፤ ከባህሉም መነጠል አይፈልግምና ያንን 
አክብሮለት መጓዝ በራሱ ልማትን ማስፋፋት እንደሆነ 
አምናለሁና ያንን አድርጌያለሁም ይላሉ::  

በዋናነት ሠራሁበት ከሚሏቸው መካከል የግብርና 
ባለሙያ ሳሉ የከወኑት ተግባር አንዱ ሲሆን፤ ዘመናዊ 
የግብርና ሥርዓት ለአርሶአደሩ እንዲደርስ የበኩላቸውን 
አስተዋፅዖ አድርገዋል:: ከዚያ ከፍ ሲል ደግሞ  ምንም 
እንኳን ዋና ተግባራቸው ፖለቲካውን ማሳለጥ ቢሆንም 
ማኅበረሰቡን የማያገለግል ፖለቲካ ፖለቲካ አይባልምና 
የእርሳቸውን ውሳኔ በሚያስፈልግበት ሁሉ እየገቡ 
ማኅበረሰቡ እንዲጠቀም አስችለዋል:: ከዚህ ውጪ 
በሁለቱ ተግባራታቸው እንደሚኮሩ ይናገራሉ:: እነዚህም 
በከንቲባነት በተቀመጡበት ወቅትና በጦርነቱ ወቅት 
የከወኑት ሥራ ሲሆን ፤ ከንቲባ በነበሩበት ወቅት 
በሕዝብ ዘንድ የእርስ በእርስ መተማመንና መከባበርን 
በመፍጠር ትልቅ ሥራ ሠርተዋል:: እርሳቸውን ጭምር 
የሚያስደስታቸውም ነው:: 

እነዚህ ሥራዎቻቸው በሁለት መንገድ ተከፍለው 
የሚታዩ ሲሆኑ፤ የመጀመሪያው ሃይማኖታዊ 
መስተጋብር ነው:: እርሳቸው ቦታውን ሲረከቡ ከፍተኛ 
የሆነ ሃይማኖታዊ የመልካም አስተዳደር ችግር ነበረ:: 
ችግሩ ደግሞ በሁሉም ቤተ እምነቶች ውስጥ የነበረ 
ሲሆን፤ በቀላሉ ካልተፈታ ማኅበራዊ ቀውስ ውስጥ 
የሚከት ነው:: እናም እንደመልኩ በማየት መፍትሔ 
የመስጠት ሥራ ሠርተዋል:: 

ኦርቶዶክሱ የመስቀል ማክበሪያ ቦታ መቀማት 
ያጋጠመው ሲሆን፤ ፕሮቴስታንቱ ደግሞ መንገድ 
አይከፈትልህም ተብሎ መገናኘት አቅቶት ቆይቷል:: 
በተመሳሳይ የሙስሊሙ ማኅበረሰብ ደግሞ 
የመስኪድ ቦታው በወረራ በመያዙ ሃይማኖታዊ 
አገልግሎቱን መፈጸም አልቻለም ነበር:: እናም ሁሉንም 
በመፍታት ከሁሉም አክብሮትን ያስገኘላቸው ተግባር 
በመፈጸማቸው አሁን ድረስ መተሳሰብ የሰፈነበት ከተማ 
እንዲሆን አስችሏል:: አንዱ ለአንዱ የሚሰጠው ቦታም 
እንዲጎላ እድል ፈጥሯል:: በዚህ ደግሞ ተመስጋኙ 
እርሳቸው መሆናቸው እጅጉን ከሚደሰቱበት መካከል 
መሆኑንም ነግረውናል:: 

ሌላውና ሁለተኛው የኢኮኖሚ ጥያቄ ሲሆን፤ 
በተለይም የቤት ጉዳይ ብዙዎችን ለስቃይ የዳረገ 
ነበርና ለዚያ የሰጡት መፍትሔ ያስደስታቸዋል:: 

የጦር ጉዳተኞች፣ፖሊሶችና የድሃ ድሃ የሚባሉ 
እንዲሁም አካል ጉዳተኞችና የጎዳና ተዳዳሪዎች 
መኖር እስኪያቅታቸው ድረስ ተፈትነዋል:: በዚህም 
የአመራሩ ቁርጠኝነት ያስፈልግ ነበርና በየደረጃ 
ችግራቸው እንዲፈታ የተደረገበትን ሁኔታ ቀይሰው 
ሁሉንም የቤት ባለቤት አድርገዋል:: ለሀገር ብለው 
የቆሰሉና የደሙ የመከላከያና የፖሊስ አባላት በፊት 
ቤት እንዳልተሰጣቸው እስስከተረጋገጠ ድረስ 
ከሁሉም የማኅበረሰብ ክፍሎች ቀድመው ቤቱን 
እንዲያገኙ ወስነዋል፤ አድርገውታልም:: የተቀረው 
የማኅበረሰብ ክፍልም ቢሆን በመኖሪያ ቤት እጦት 
መሰቃየት የለበትምና በማኅበር እየተደራጀ እንዲሠራም 
አድርገዋል:: 

ሀገር ማለት የነጻነት ቦታ ማለት ነው:: እናም ለዚህ 
ነጻነት ደግሞ የማይከፈል ዋጋ ሊኖር አይገባውም የሚሉት 
እንግዳችን፤ ሀገር ፈተና በገጠማት ጊዜ ሁሉ የሚገቡም 
ናቸው:: አንዱ ማሳያው ደግሞ የሰሜኑ ጦርነት ሲሆን፤ 
ለቤተሰባቸው ሳይናገሩ ጭምር ዘምተው ተፋልመዋል:: 
በዚያ ላይ በወቅቱ ለጦርነቱ የሚሆን ሎጅስቲክ አቅራቢ 
ዘርፉን የሚመሩ ነበሩ:: ከጥምር ኃይሉ ጋር በመሆንም 
ግብዓቶችን ከማቅረብ ባሻገር በማይጸብሪ ግንባር 
ዘምተው ተዋግተዋል:: አዋጊም በመሆን አገልግለዋል:: 
በጋሸና ግንባርም ይህንኑ ደግመውታል:: አዝምተዋል፤ 
ዘምተዋል:: ከጦርነቱ በኋላም ቢሆን ማኅበረሰቡ 
እንዲረጋጋ የማድረግ ሥራን እየሠሩ ናቸው:: 

እርሳቸው ይህንን ብቻ በዋናነት ጠቀሱ እንጂ 
በወረታ ከተማ የቀይ መስቀልና የመብራት ኃይል 
አገልግሎት መስጫ ተቋማት እንዲገነቡ ያደረጉ ናቸው:: 
በተጨማሪም ባለሀብቱ ኢንቨስት እንዲያደርግ ቦታዎችን 
በማመቻቸት ለማኅበረሰቡ አገልግሎት እንዲሰጡ 
ያስቻሉም ናቸው:: ሁሌም ለሀገራቸው ዲፕሎማት 
የመሆን ሕልምን አንግበው የሚንቀሳቀሱም እንደሆኑ 
ይመሰክርላቸዋል:: በእርግጥ በእርሳቸው እምነት የእኔ 
ድርሻ የጎላ አይደለም ይላሉ:: ምክንያታቸው ደግሞ 
ኢትዮጵያ እንዳለች እንድትቀጥል ለማድረግ የተደረገው 
ርብርብ ወሰን የሌለው መሆኑ ነው:: እርሳቸውና 
መሰል አመራሮች የደም ዋጋ ጭምር ለመክፈል ዝግጁ 
በነበሩበት ወቅት የተመለከቱትን የሀገር ፍቅር በችግር 
ጊዜ ብቻ ሳይሆን በደስታም ቢኖር የሚሉት አይነት 
ነው:: በወቅቱ እንደ ዥረት ወንዝ ሰው በየአቅጣጫው 
የሀገሩን ፍቅር ለመግለጥ ይወጣ ነበር:: ጥይት ባይዝም 

ከጥይቱ ባልተናነሰ መንገድ ለማገዝና ወታደር ለመሆን 
የማይቋምጥ አርሶአደር፣ ባለሀብት፣ የንግዱ ማኅበረሰብ 
አልነበረም:: ይህ ደግሞ ብዙዎችን ‹‹ለካ አገሬ በችግር 
አትበገርም›› የሚያስብል ነው:: የቀጣዩንም ተስፋ 
የሚያለመልም እንደሆነ ማየታቸው ነው::  

እንግዳችን በአገር አበርክቷቸው በዞንም ሆነ 
በክልል ደረጃ የተለያዩ ሽልማቶችንና እውቅናዎችን 
ያገኙ ሲሆን፤ በክልል ደረጃ ዋንጫ እስከመሸለም 
ደርሰዋል:: በሕልውናው ዘመቻም በሰሜን ምዕራብ እዝ 
33ኛ 34ኛ የእውቅና ሰርተፊኬት ያገኙ ናቸው:: 

‹‹ልጅህን ለልጄ››
ኢትዮጵያውያን አንዱ ከሚታወቁበት ባህላቸው 

መካከል ዝምድናን ለማጥበቅ የሚሄዱበት መንገድ 
ነው:: ይህም ‹‹ ልጅህን ለልጄ›› በሚል የአንዱን ቤተሰብ 
ከአንዱ ጋር በጋብቻ ዘመድ ማድረግ ነው:: ይህ ዝምድና 
ደግሞ ልጆች ጭምር ሳያውቁ የሚፈጠር ሊሆን ይችላል:: 
ነገር ግን የሚቀራረቡበት መንገድ ስለሚከፈትላቸው 
ጥሩ ፍቅር እንዲኖራቸው ያደርጋል:: እናም የዛሬው 
እንግዳችን አቶ ጥላሁንም የውሃ አጣጫቸውን ያገኙት 
በዚህ ሁኔታ ነበር:: እጅግ ተዋደውና ተላምደውም ነበር 
ሚስትህ ናት የተባሉት:: 

ይህ ደግሞ የጥያቄውንና እንቢ የማለቱን መንገድ 
ቀንሶላቸዋል:: በፍቅር የተሳሰረው ትዳርም የስድስት 
ልጆች እናትና አባት አድርጓቸዋል:: በእርግጥ እርሳቸው 
ባህል አክባሪ በመሆናቸው ቤተሰብ ባያስብም ከቤተሰብ 
አይወጡም ነበር:: ሆኖም ባህሉ በራሱ የሠራላቸውን 
እንስት በማግኘታቸው ደስተኛ ናቸው:: ልጆቻቸውም 
ቢሆኑ እነርሱ ባይቀበሏቸውም ከባህል ባልዘለለ መልኩ 
ትዳራቸውን ቢመሰርቱ ደስተኛ ናቸው:: ያው አባት 
መልካሙን አይደል ለልጆቹ የሚመኘው:: የእርሳቸውን 
ደስታ ማጋባት የሚፈልጉት በዚህ መንገድ እንደሆነም 
ይናገራሉ:: 

አርባ ዓመታትን በትዳር ሲያሳልፉም ፍቅርን እንጂ 
ሌላ ነገርን አያውቁም:: ችግር እንኳን ቢያጋጥማቸው 
በመቻቻልና በመተሣሠብ ያልፉታል እንጂ ቅራኔ 
ውስጣቸው እንዲቆይ አይፈቅዱም:: በዚህ ሕይወታቸው 
ደግሞ ልጆቻቸው ጭምር ይደሰቱባቸዋል::

መልዕክት
ሕይወታችን ስኬታማ መንገድን እንዲከተል 

ከፈለግን ለራሳችን ትልቅ ግምት መስጠት አለብን:: ይህ 
ሲሆን ሌሎችን መውደድ ይመጣል:: ምክንያቱም ራስን 
ለማስደሰት በሚደረግ ጥረት ውስጥ ሌሎችን መደገፍ 
አለ:: በአጉል ይሉኝታ ራስ ወዳድ እባላለሁ በሚል ራስን 
መጣል ተገቢ አይደለም:: ምክንያቱም በራስ ውስጥ 
የሚታዩ ብዙ ሰዎችን አብሮ መርሳትን ያስከትላልና 
ነው:: ሰው ራሱን ባከበረ፤ ባወቀና ከፍ ባረገ ማግስት 
ሌሎችን የሚያይበት ዓይን ይጨምራል:: ስለሆነም 
ያንን ተረድቶ መንቀሳቀስ ይገባል የመጀመሪያው 
መልእክታቸው ነው:: 

ሌላው ያነሱት ሀሳብ በሕይወት ውስጥ ዓላማና 
ግብን ጠንቅቆ ማወቅና ለዚያ ስኬት መትጋት 
ያስፈልጋል የሚለው ሲሆን፤ የራስ የሆነን ፍልስፍና 
መመሪያ በማድረግ ወደፊት መራመድ ይገባል:: ለዚህ 
ደግሞ ሁልጊዜ ተማሪና ተመራማሪ መሆን ያስፈልጋል:: 
ራስን ለተፈጥሮ አጋልጦ በመስጠት ውስጥ እውቀትን 
ማዳበርም ይገባል:: ከሁሉም በላይ አወንታዊ አስተሳሰብ 
ያለው ሰው መሆን ያሻልም ሲሉ ይመክራሉ:: 

እንደ ሀገር ሲታይ ደግሞ ለራሳችን የምናስበውን 
ያህል ለሀገራችንም ማሰብ ያስፈልጋል:: ምክንያቱም 
ማንም መኖር የሚችለው ሀገር በምትሰጠው እድልና 
በአለችበት ሁኔታ ልክ ነው:: ነጻ ካልሆነች ነጻነትን 
ልትቸረው አትችልም፤ ኢኮኖሚዋ ካላደገም እንዲሁ 
ፍላጎቱን ልትሞላለት አይቻላትም:: ስለሆነም ለእኔ ብሎ 
ሲሠራ ለሀገሬም የሚል ነገር በእያንዳንዱ ነገር ውስጥ 
መኖር አለበት ሌላው መልእክታቸው ነው:: 

አሁን ድል ልናደርጋቸው የሚገቡ በርካታ ችግሮች 
አሉብን:: በተለይም በአወንታዊ የአሸናፊነት ስሜት 
የምንመክታቸው:: ይህም በየትኛውም ቦታ ላይ በነጻነት 
የመኖርና የመንቀሳቀስ መብት ሲሆን፤ የሰው ሞትን 
መልመድ ሳይሆን ለአንድ ሰውም ቢሆን መሟገት ነው:: 
ምክንያቱም  አንድ ሰው ሌላ ሰው ሊተካው እንደማይችል 
ይታወቃል:: እናም ለሰው ዋጋ መስጠት ዋነኛ ሥራችን 
መሆን እንዳለበትም መልዕክታቸውን ያስተላልፋሉ:: 
እኛም መልዕክታቸው እውን ይሁን እያልን ለዛሬ አበቃን:: 
ሰላም!!



ባህልና ቱሪዝም 
ኢኮኖሚ

ገጽ 8 አዲስ ዘመን   እሁድ ነሐሴ 1 ቀን 2014 ዓ.ም

ዳግም ከበደ  

በኢትዮጵያ ውስጥ ስላለው እምቅ የቱሪዝም 
ሃብት ሲነሳ የሰሜኑ ክፍል የታሪክ፣ 
የማይዳሰስና የሚዳሰስ ቅርስ፣ የተፈጥሮና 

ተመንዝሮ የማያልቀው የባህል ሃብት ተጠቃሽ ነው። ከዚህ 
ውስጥ ደግሞ ጎንደር የራሷን ድርሻ ትወስዳለች። 

ጎንደር ከኢትዮጵያ ዋና ከተማ አዲስ አበባ 656 
ኪ.ሜ እንዲሁም ከአማራ ክልል ዋና ከተማ ባህር ዳር 175 
ኪ.ሜ ርቀት ላይ የምትገኝ በቀደምት ዘመናት የነገሥታት 
መናገሻ የነበረች ታሪካዊ ከተማ ናት። በ17ኛውና 18ኛው 
መቶኛ ክፍለ ዘመን የተሰሩ ታሪካዊ ቅርሶቿ የከተማዋ 
መገለጫዎች ናቸው። ታሪካዊ ቅርሶቿ የቱሪስቶች መዳረሻ 
ለመሆን አብቅተዋታል። በታሪክና በባህል ነፀብራቅነቷም 
ትታወቃለች:: 

የጎንደር ከተማ ዋነኛ የቱሪስት መስህብ የሆኑት 
አብያተ መንግሥታትና አብያተ ክርስቲያናት በወርቃማው 
ዘመኗ የኢትዮጵያ ነገሥታት ያሠሯቸው ናቸው:: አብያተ 
መንግሥታቱ በከተማው መሐል በሚገኘው ከፍተኛ 
ስፍራ ላይ ይገኛሉ፤ የተሠሩት ከድንጋይ፣ ከእንጨትና 
ከኖራ ሲሆን፣ የጥንት ኢትዮጵያ የኪነ-ጥበብ ረቂቅነትን 
ያንፀባርቃሉ:: የፋሲል ግንብ የኢትዮጵያ የኪነ ጥበብ አሻራ 
ያረፈበት ግንባታ ነው። አገራችን የራሷ ግብረ ሕንፃ አሠራር 
እንደነበራት ዓለም የመሰከረው ይህ ግብረ ሕንጻ የተባበሩት 
መንግሥታት የትምህርት፣ የሳይንስና የባህል ድርጅት /
UNESCO/ እ.ኤ.አ ጥቅምት 1979 ዓ.ም በዓለም ቅርስነት 
መዝግቦታል:: 

ኢትዮጵያ የሚዳሰሱና በዓለም ቅርስነት የተመዘገቡ 
የበርካታ የሚዳሰሱና የማይዳሰሱ ቅርሶች ባለቤት ናት:: 
ከማይዳሰሱ ሃብቶች መካከል በጎንደር ከተማና አጠቃላይ 
ስፍራ የሚከበሩ የጥምቀትና መስቀል እና ልዩ ልዩ ባህላዊ 
ሥርዓቶች ተጠቃሽ ናቸው። በደቡብ፣ በሰሜን፣ ምስራቅና 
ምዕራብ የሕዝቡን ረቂቅነትና ስልጡንነት የሚያሳዩ ትልልቅ 
ባህሎች አሉ። አለባበሱ፣ ሙዚቃው፣ የሀገር ፍቅር ስሜትና 
ወኔው ጎንደርን ልዩ  ከሚያደርጓት መካከል በዋናነት 
የሚነሱ ናቸው። 

ጎብኚዎችም እነዚህን መስህቦች ለማወቅ፣ የሁነቱ 
አካል ለመሆን በስፍራው በፍፁም ፍላጎትና ደስታ ይገኛሉ። 
የሰሜኑ የመስህብ ሃብት ነፀብራቅ የሆነችው የጎንደር 
ከተማን ለመጎብኘት ባህርና ውቅያኖስን አቋርጠው 
ብዙ ሺህ ኪሎ ሜትሮችን ዘልቀው የሚመጡ ቱሪስቶች 
ብዙ ናቸው። የታሪክ፣ የባህል የስነ ሕንፃ ጥበብና አያሌ 
መስህቦችን ከመመልከት ባሻገር ቀደም ያሉ የኢትዮጵያን 
የስልጣኔ አሻራ ለቀሪው ዓለም በአድናቆትና በግርምት 
የሚያስተዋውቁና  የአገራችንን ገፅታ የሚገነቡ ናቸው።

ከቱሪስት መስህብነትና ከቀዳሚ መዳረሻነት አንፃር 
ጎንደር የሚነገርላት በርካታ ነገሮች ቢኖራትም ከቅርብ ጊዜ 
ወዲህ ግን የተቀዛቀዘ ድባብ ገጥሟታል። በተለይ ከሁለት 
ዓመት በፊት ተከስቶ የነበረው የኮቪድ ወረርሽኝን ጨምሮ 
አሁን ድረስ በስጋትነት የዘለቀው የሰላምና ፀጥታ ችግር ብዙ 
ሺ ኪሎ ሜትሮችን አቋርጠው ደጇን የሚረግጡ ቱሪስቶችን 
የሚያርቁና ቀዝቃዛ መንፈስ የሚፈጥሩ ሆነዋል። 

በተለይ በሰሜኑ በኩል ያለው አለመረጋጋትና 
ወላፈን ከአፎቱ ከሚደርሳቸው የሀገሪቱ ክፍሎች መካከል 
ቀዳሚዋ አድርጓታል። ይህ አጋጣሚ በቱሪዝም ፍሰቱ 
ላይ እክል ከመፍጠሩም ባሻገር፣ ማኅበራዊ ፖለቲካዊና 
ኢኮኖሚያዊ አለመረጋጋቶችን ፈጥሯል። ይሁን እንጂ 
የክልሉ መንግሥትና የከተማዋ የባህልና ቱሪዝም መምሪያ 
ልዩ ልዩ የማነቃቂያ ስልቶችን በመንደፍ የተዳከመውን 
የቱሪዝም ዘርፍ ቀና ለማድረግ እየሠራ መሆኑን መረጃዎች 
ያመለክታሉ።

የአዲስ ዘመን ዝግጅት ክፍል በዛሬው የባህልና ቱሪዝም 
አምዱ በኢትዮጵያ ከላይ ባነሳናቸው ሁለት ምክንያቶች 
በዋናነት ደግሞ በሰላምና ፀጥታ ችግር የተከሰተውን 
የቱሪዝም ፍሰት መቀዛቀዝ “በጎንደር የተገኙትን ስኬታማ 
ስልቶች እንደ መነሻ በምን መልኩ መጠቀም ይቻላል?” 
በሚለው ጉዳይ ላይ የተወሰኑ ነጥቦችን ለማንሳት ይወዳል። 
በከተማዋ በ2014 ዓም በቱሪዝም ዘርፍ የተሠሩና የተገኙ 
ስኬቶች ምን እንደሆኑም ከዞኑ ቱሪዝም መምሪያ ያገኘንውን 
መረጃ እንደሚከተለው አቅርበነዋል። 

አቶ ቻላቸው ዳኘው የጎንደር ከተማ የባህልና 

ቱሪዝም መምሪያ ኃላፊ ናቸው። እርሳቸው እንደሚሉት 
፤ የኮቪድ ወረርሽኝ በዓለም አቀፍ ደረጃ በቱሪዝም 
ዘርፉ ላይ እጅግ ከፍተኛ የሚባል ጫና አሳድሮ ነበር፤ 
ጎንደርንም እንደማንኛውም የኢትዮጵያ ክፍል የዚህ 
ወላፈን አግኝቷታል:: የሕልውና ዘመቻውና የሕግ ማስከበር 
እንቅስቃሴው ከጎንደር ከተማ በቅርብ ርቀት ላይ ነው 
የተካሄደው። ይህ ሁኔታ በተለይ በስራ እድል ፈጠራውና 
አጠቃላይ ኢኮኖሚው ላይ ከባድ አሉታዊ ተፅእኖ 
አሳርፏል:: 

“ይህንን ችግር መቋቋምና መለወጥ አስፈላጊ ነበር” 
የሚሉት አቶ ቻላቸው፣ በተለይ ጠቅላይ ሚኒስትር 
ዶክተር ዓቢይ አሕመድ ኢትዮጵያውያን ወደ ሀገራቸው 
ገብተው የተዳከመውን የቱሪዝም ፍሰት ለማነቃቃት 
እንዲያግዙ ያደረጉትን ጥሪ ተከትሎ በከተማዋ 
የተዳከመው የቱሪስት ፍሰት ዳግም እንዲነቃቃ በጎ ተፅዕኖ 
እንደነበረው ይጠቅሳሉ።  ከዚያ ባሻገር በርካታ መገናኛ 
ብዙኃንን በመጠቀም በከተማዋ የሀገር ውስጥ ቱሪስቶች 
እንዲገኙና ዓመታዊ ክብረ በዓሎች ላይ ሲታደሙ ስጋት 
እንዳይገባቸው መረጃዎችን የማድረስና የማሳመን ተግባሮች 
ማከናወናቸውን ጠቅሰዋል። 

“በወርሐ ጥር የተከበረውን ሃይማኖታዊውን የጥምቀት 
በዓል ምክንያት በማድረግ የመጡ እንግዶች በርካቶች 
ናቸው” የሚሉት የመምሪያ ኃላፊው፣ የከተማዋ ነዋሪ፣ 
የፀጥታ ኃይሉ፣ እንዲሁም ሁሉም ባለድርሻ አካላት 
በቅንጅት ምንም ነገር ኮሽ ሳይል እንግዶች ታሪካዊ 
ቦታዎችን እንዲጎበኙ፣ በባህሉ፣ በሙዚቃውና በገበያው 
የተሟላ አገልግሎት እንዲያገኙ መደረጉን ይገልጻሉ። 
ይህም በተገባደደው 2014 ዓም  የተዳከመው  የቱሪስት 
ፍሰት በአዲስ ስልት እንዲነቃቃ ምክንያት እንደሆነ ነው 
ያመለከቱት። 

“ዓለም አቀፍ ቱሪስቱ ወደ ሀገር ውስጥ የመግባቱ 
ጉዳይ በእጅጉ ቢቀንስም የሀገር ውስጥ ጎብኚዎች ወደ 
ከተማዋ በብዛት እንዲመጡ ስልቶችን ቀይሰን ስንሠራ ነበር” 
ያሉት የመምሪያ ኃላፊው፣ ከዚህ ውስጥ እንደ ዋና ምሳሌ 
የሚያነሱት “ጥምቀትን በጎንደር” ንቅናቄ ነው። ሌላው 
የአፄ ቴዎድሮስን “ቁንዳላ” ወይም ሹሩባ ወደ ከተማዋ 
እንዲመጣ የተደገረበት ሁኔታም ቱሪዝሙን የማነቃቃትና 
የሀገር ውስጥ ጎብኚዎች ወደ ጎንደር እንዲያማትሩ 
ምክንያት እንደሆነ ገልፀዋል። በዚህ ረገድ ሁሉም የመገናኛ 
ብዙኃን ሽፋን እንዲሰጡት በማድረግ ብሎም በከተማዋ 
የሚገኙ ተጨማሪ የመስህብ ስፍራዎች እንዲጎበኙ ቅስቀሳ 
ተደርጓል። 

በውጪ ሀገር ቱሪስቶች ላይ ተወስኖ የቆየው የከተማው 
የቱሪዝም ዘርፍ በኮቪድና በሰላም እጦት ምክንያት ተቀዛቅዞ 
መቆየቱ  አዲስ አማራጭ ለመቀየስ ምክንያት ሆኗል ይላሉ። 
በ2011 ዓም የተጠናከረው መረጃ እንደሚያመለክተው፤ 

የጎንደር ከተማ ወደ 26 ሺህ በሚሆኑ የውጪ አገር 
ቱሪስቶች ተጎብኝታለች።ይህ አኃዝ በ2013 ዓም ወደ 531 
ቱሪስት ዝቅ ብሏል። በ2014 እንዲሁ በተመሳሳይ ወደ 531 
ቱሪስቶች ብቻ ወደ ጎንደር መምጣቸው ተረጋግጧል። 
በዚህ ደረጃ ቱሪስቱ እንዲያሽቆለቁል ምክንያቱ ዓለም አቀፍ 
ወረርሽኙና የፀጥታ ችግሩ ነው።

ይህ ገፊ ምክንያት በተጠናቀቀው የ2014 በጀት 
ዓመትም የሀገር ውስጥ ቱሪዝሙን ለማሳደግ ስልት 
እንዲነደፍ ምክንያት ሆኗል። የተደረገው ጥረት ውጤት 
እንዲገኝ መነሻ መሆኑን የመምሪያ ኃላፊው አመልክተዋል። 
በተለይም የገና እና የጥምቀት በዓላት ለቱሪዝሙ መነቃቃት 
አስተዋጽኦ ማበርከታቸውን ተናግረዋል:: በተጨማሪም 
የአጼ ቴዎድሮስ ቁንዳላ ወደ ጎንደር ከተማ መጥቶ ለሕዝብ 
እይታ ክፍት መደረጉና የከተማውን የቱሪዝም ሀብትና 
ጸጋዎች ለማስተዋወቅ የተደረገው ጥረት ሀገር ውስጥ 
የቱሪዝም ፍሰቱን አሳድጎታል ብለዋል::

አኃዞችን እንደ ማሳያ ያቀረቡት ኃላፊው፤ በ2013 
በጀት ዓመት የሀገር ውስጥ ጎብኚዎች ቁጥር 57 ሺህ 
እንደነበር ያስታውሳሉ፤ በ2014 በጀት ዓመት ይህ አኃዝ 
ወደ 325 ሺህ ማደጉን ተናግረዋል:: ከሀገር ውስጥ የቱሪዝም 
ዘርፉም ከአንድ ቢሊዮን ብር በላይ ገቢ መገኘቱንም ነው 
ያመለከቱት። ይህም በከተማው የኢኮኖሚ እንቅስቃሴ 
መነቃቃት ላይ አስተዋጽኦ ማበርከት መቻሉን አስረድተዋል:: 
ይህ ገቢ በ2014 የበጀት ዓመት አጠቃላይ የአገር ውስጥ 
ጎብኚዎች ቁጥርን መሠረት ያደረገና በቆይታ ጊዜያቸው ፈሰስ 
ሊያደርጉት የሚችሉትን የገንዘብ መጠን በሳይንሳዊ ቀመርና 
በተደራጀ መረጃ በማስላት የተገኘ መሆኑንም ጠቁመዋል።

እንደ መምሪያ ኃላፊው ገለጻ፤ በ2015 በጀት ዓመትም 
ለሀገር ውስጥ ቱሪዝም ልዩ ትኩረት ተሰጥቶ ይሠራል:: 
በ2013 ዓም 17 ሺህ የነበረው የአገር ውስጥ ጎብኚ በ2014 
ዓም ወደ 325ሺህ ሊደርስ ችሏል። አሁን ደግሞ የጎብኝዎችን 
ቁጥር ከ325 ሺህ ቁጥርም ወደ 700 ሺ ለማድረስ እቅድ 
ተነድፎ ወደ ሥራ ተገብቷል::

የሀገር ውስጥ ጎብኚዎችን ቁጥር ለማሳደግም 
በትምህርት ቤቶችና በመንግሥታዊ ተቋማት የሀገርህን 
እወቅ ክበባት የሚጠናከሩበትንና በአዲስ መልክ 
የሚደራጁበትን አቅጣጫ በማስቀመጥ ወደ ሥራ መገባቱን 
ይገልፃሉ። 

“ቱሪዝም የሁሉንም ባለድርሻ አካላት ቅንጅታዊ 
አሠራር የሚጠይቅ ነው” የሚሉት አቶ ቻላቸው፤ ሁሌም 
ስለ ቱሪዝም እድገት ስናወራ ብንውል ሀገሪቱ ሰላም 
ካልሆነች አንድ እርምጃ መራመድ አንችልም ይላሉ። ከዚሁ 
ጋር በተመሳሳይ የአገልግሎት አሰጣጡ፣ የቅርሱ አጠባበቅ 
ደረጃ መሻሻል እንዲሁም የመረጃ ፍሰትና ሃብቶቹን 
በተገቢው መልኩ ከማስተዋወቅ አንፃርም ጉልህ ሥራዎች 
ካልተሠሩ ውጤት ማምጣት ፈተና እንደሚሆን ይገልፃሉ። 

ስለዚህ በቀጣይ በጀት ዓመት እነዚህን በማሻሻል የቱሪዝም 
ዘርፉ እመርታዊ ለውጥ እንዲያመጣ እንደሚሠራ ነው 
ያስታወቁት።

“በተዳከመ የቱሪዝም እንቅስቃሴ ውስጥ ኩነት ማብዛት 
ዘርፉ እንዲያገግም የላቀ ድርሻ ያበረክታል” የሚሉት 
የመምሪያ ኃላፊው፤ በ2015 ዓም በጎንደርና አካባቢው ልዩ 
ልዩ ቦታዎች ላይ የፊልም መንደር እንዳለ ሁሉ፣ የሙዚቃ 
መንደር (የአዝማሪዎች ፌስቲቫሎች) እንዲኖሩ እንደሚሠራ 
ተናግረዋል። ከዚህ ባሻገር የኮንፍረንስ ቱሪዝም በጎንደር 
በስፋት እንዲካሄድና ከ2008 ጀምሮ የተዳከመው 
ኢኮኖሚና የንግድ እንቅስቃሴ እንዲነቃቃ ለመሥራት እቅድ 
መያዙን ይናገራሉ። 

“በተያዘው በጀት ዓመት በጎንደር ከተማ የሚገኙ 
ታሪካዊ ቅርሶች እንዲጠበቁና አስፈላጊው እንክብካቤ 
እንዲደረግላቸው ይሠራል” የሚሉት የመምሪያ ኃላፊው፣ 
የመዳረሻ ልማቶችን በዋናነት የሚሠሩት ግን የክልሉ 
መንግሥትና የፌደራል መንግሥት መሆናቸውን ይናገራሉ። 
በተጨማሪ በእነዚህ አካላት በዋናነት ከቅርስ ጥበቃ 
ባለስልጣንና የጠቅላይ ሚኒስትር ጽሕፈት ቤት ጋር በመሆን 
ሦስት ታሪካዊ መዳረሻ ቦታዎች በጥናት መለየታቸውንም 
ይጠቅሳሉ፤ ለእዚህም ጥገናና  መልሶ ልማት 750 ሚሊዮን 
ብር ገደማ እንደሚያስፈልግ ተገምቷል። 

እንደ እሳቸው ገለጻ፤ አጠቃላይ ጥገናውን የሚወስነው 
የጥናት ሰነድ እንዲዳብር ውይይት እየተደረገበት ነው። 
ስለዚህ ይህ ዋና ጥገና እስኪጀመርና ሁሉም የድርሻውን 
ኃላፊነት ተከፋፍሎ ሥራ እስኪጀምር ድረስ የጎንደር ከተማ 
አስተዳደርና መምሪያው ምቹ ሁኔታዎች የመተግበርና 
ቅርሶቹ እስኪጠገኑ ጠብቆ የማቆየት ሥራ ያከናውናሉ።

ኃላፊው በማጠቃለያቸው ጎንደር ውስጥ ቢያንስ በ100 
ኪሎ ሜትር ራዲየስ ውስጥ ዓለም አቀፍ ቅርስ ማለትም 
የፋሲል አብያተ ቤተ መንግሥት፣ የራስ ዳሸን ተራራ፣ የጣና 
የእንስሳትና እፅዋት ብዝኃ ሕይወት፣ የሰሜን ብሔራዊ 
ፓርክ እንዲሁም ሁሉንም የቱሪዝም መስህብ ያማከለ 
ሃብት ያለበት መሆኑን ጠቁመው፣ እነዚህን ለመጠበቅ፣ 
ለማስተዋወቅና ከዚያ የሚገኘውን ጥቅም ለማስጠበቅ 
ባለሙያ ድጋፍ እንደሚያስፈልግ ተናግረዋል። ስለዚህ የሰው 
ሃብት ልማት ላይ ትኩረት ተደርጎ ድጋፍ እንዲሰጣቸው 
ጠይቀዋል። “ችግር ከማወቅ ነው የሚጀምረው” የሚሉት 
ኃላፊው፣ እላይ ያሉት መሪዎች እዚያው ቅርሶቹና የመስህብ 
ስፍራዎቹ ዘንድ በመገኘት ማየት እንዳለባቸው ተናግረዋል።

እኛም በተለያዩ ምክንያቶች የተዳከመው የቱሪዝም 
ዘርፍ ዳግም እንዲነቃቃ ለማስቻል በጠቅላይ ሚኒስትሩ 
ጥሪ፣ በክልሉና በጎንደር የዘርፉ አመራሮች በ2014 ዓም 
የተወሰዱ እርምጃዎችንና ስልቶችን አስፍቶ በመላው 
አገሪቱ ዘርፉ የተሻለ ውጤት እንዲያስመዘግብ መሥራት 
እንደሚያስፈልግ ጠቁመን እንሰናበታለን። 

የተቀዛቀዘውን የቱሪዝም  ኢንዱስትሪ 
ለማነቃቃት - ጎንደርን እንደ ምሳሌ

ሳምንቱን በታሪክ
ስፖርት እና መዝናኛ

አዲስ ዘመን   እሁድ ነሐሴ 1 ቀን 2014 ዓ.ም

ዋለልኝ አየለ

ሳቅ እና ጨዋታ ብቻ የሚታይባት፣ ‹‹አቦ ፈታ 
በል!›› እያለ የተከፋውን ሁሉ ፈገግ የሚያሰኝ ሕዝብ 
ያላት ድሬዳዋ ከዛሬ 16 ዓመታት በፊት ኃዘን ጥላውን 
ጣለባት:: የድሬ ኃዘንም የመላው ኢትዮጵያውያን ኃዘን 
ሆነ:: የሬዲዮ ጣቢያዎች በዋሽንት አሳዛኝ ዜማ ልብ ሰባሪ 
ድምጽ ሲያወጡ ሰነበቱ:: ከዕለት ወደ ዕለት የሚሰማው 
ዜና የሟቾች ቁጥር እና የጠፉ ቤተሰቦች ቁጥር ብዛት 
ሆነ:: ያቺ የደስታ ምንጭ ድሬዳዋ ለወራት በኃዘን ድባብ 
ተዋጠች:: 

በዛሬው ሳምንቱን በታሪክ ዓምዳችን የድሬዳዋን 
የጎርፍ አደጋ እናስታውሳለን:: በነገራችን ላይ በድሬዳዋ 
የጎርፍ አደጋ ላይ ፊልሞች እና ዘጋቢ ፊልሞች ተሠርተዋል:: 
የመታሰቢያ ፕሮግራሞች ተካሂደዋል:: ከቅርብ ዓመታት 
ወዲህ ደግሞ በችግኝ ተከላ መርሐ ግብር ሲታወስ 
ቆይቷል:: እስኪ ክስተቱን እናስታውስ!

ሐምሌ 28 ቀን 1998 ዓ.ም ነው:: ሌሊቱን እጅግ 
ከባድ ዝናብ ጣለ:: የጣለው ከባድ ዝናብም ከባድ የጎርፍ 
አደጋ አስከተለ:: በወቅቱ በኢትዮጵያ የማኅበራዊ መገናኛ 
ዘዴዎች አልነበሩም:: መረጃው ለመላው ኢትዮጵያ ሕዝብ 
በአንድ ጊዜ የመድረስ ዕድል አልነበረውም:: 

አደጋው የደረሰው ሐምሌ 28 ሌሊት ለሐምሌ 29 
አጥቢያ ነው:: ሐምሌ 29 ቀን 1998 ዓ.ም ጠዋት በጥቂት 
የቴሌቪዥን ተጠቃሚዎችና በብዙ የሬዲዮ ተጠቃሚዎች 
ዘንድ ይህ አሳዛኝ ዜና መሰማት ጀመረ:: የድሬዳዋ የጎርፍ 
አደጋ! በሁለተኛው፣ ሦስተኛውና አራተኛው ቀን…  እያለ 
ግን በሕትመት መገናኛ ዘዴዎችም ተጨማሪ ሐተታዎችን 
ጨምሮ ተደራሽነቱ እየሰፋ መጣ:: 

ከአደጋው ክስተት መሰማት በኋላ አኃዛዊ መረጃዎችም 
መውጣት ጀመሩ:: 200 ያህል ሰዎች ሕይወታቸው አልፎ 
ተገኘ፤ 300 ያህል ሰዎች የደረሱበት ሳይታወቅ ቀረ:: 3 
ሺህ ያህል ሰዎች ደግሞ ከቤት ንብረታቸው ተፈናቀሉ:: 

የውጭ መገናኛ ብዙኃን በወቅቱ እንደዘገቡት 
አደጋው በምሥራቅ አፍሪካ ከፍተኛ የተባለ አደጋ ነበር:: 
አደጋው የ15 ሚሊዮን ዜጎችን ሕይወት በቀጥታም ሆነ 
በተዘዋዋሪ እንደሚነካ የተባበሩት መንግሥታት የሰብዓዊ 
ድጋፍ ጉዳዮች ትብብር ጽሕፈት ቤት(UN Office for 
the Coordination of Humanitarian Affairs) መረጃ 
ያመለክታል:: 

ከሐምሌ 30 ቀን ጀምሮ የእርዳታ ሰጪ ድርጅቶች 
(የዓለም የምግብ ፕሮግራም፣ ዩኒሴፍ የመሳሰሉት) እና 
መንግሥት ወደ ቦታው መድረስ ጀመሩ:: የኢትዮጵያ 
አደጋ ሥጋትና ዝግጁነት ኤጄንሲ የእርዳታ ዝርዝር 
ሒደቶችን ማሳወቅ ጀመረ:: ኤጀንሲው ሐምሌ 30 ቀን 
አስቸኳይ የምግብና ቁሳቁስ እርዳታዎችን ይዞ በቦታው 
እንደደረሰ የOCHA መረጃ ያመለክታል:: 

ከሐምሌ 30 በኋላ በተደረጉ ምርመራዎች ደግሞ 
የተፈናቃዮችና የሟቾች ቁጥር እየጨመረ መጣ:: 200 
የነበረው የሟቾች ቁጥር በምርመራ የተረጋገጠው ብቻ 
250 ደረሰ::  አጠቃላይ በአደጋው የተፈናቀሉት ደግሞ 
ከ10 ሺህ በላይ እንደሆነ የወቅቱ መረጃዎች ያሳያሉ:: 
በወቅቱ የነበረው የድሬዳዋ ሕዝብ ብዛት ከ398 ሺህ 
በላይ እንደነበር በ1997 ዓ.ም የተደረገው የሕዝብና ቤቶች 
ቆጠራ መረጃ ያመለክታል:: ምናልባትም 400 ሺህ ሊሆን 
ይችላል:: 

ታሪክን ስናስታውስ በወቅቱ የነበሩ ሁነቶችን 
ጭምር ይነግረናል:: የድሬዳዋ የጎርፍ አደጋ የመድረሱ 
ዜና በአገሪቱ የተለያዩ አካባቢዎች ከተሰማ በኋላ የድጋፍ 
ትብብሮች ተደርገዋል:: የወቅቱ የመንግሥት አካላት እና 
የተለያዩ ሲቪክ ማኅበራት ኃዘናቸውን ገልጸዋል::

ነሐሴ 1 ቀን 1998 ዓ.ም የታተመ አዲስ ዘመን ጋዜጣ 
ላይ ባገኘነው መረጃ፤ የወቅቱ የድሬዳዋ ከተማ ጊዜያዊ 
አስተዳደር ከንቲባ አቶ ፍስሐ ዘሪሁን ሐምሌ 30 ቀን 
1998 ዓ.ም ድሬዳዋ ለደረሱ ጋዜጠኞች ስለአደጋው 
ሁኔታ መግለጫ ሰጥተዋል:: ከንቲባው በሰጡት 
መግለጫ፤ አደጋው የደረሰው ከሌሊት 7፡00 እስከ 9፡00 
ባለው ነው:: 

ሌሊት 9፡00 ላይ ፖሊሶች ደርሰው ጥይት ወደ 
ሰማይ በመተኮስ እንቅልፍ የተኛ ሕዝብ እንዲነቃ 
አድርገዋል:: በሚተኮሰው ጥይት እና በሰዎች ጩኸት 
ለጊዜው አደጋው ያልደረሰባቸው የተገኙ ሰዎች ራሳቸውን 
እንዲያድኑ እና ሌሎችንም እንዲያድኑ ተደርጓል:: 

ድሬዳዋ ያቺን ሌሊት

የተጎዱትንም ሕይወታቸውን ለማትረፍ ፖሊሶች በሌሊት 
ጥሪ አስተላልፈዋል:: 

የፌዴራል ፖሊስ እና የመከላከያ ሠራዊት አባላት 
በቦታው ሲደርሱ፤ የአካባቢው ነዋሪዎች ራሳቸውን 
ለማዳን በየጣሪያውና አጥሩ ላይ ወጥተዋል:: የፖሊስና 
የመከላከያ ሠራዊቱ አባላት እነዚህን በየጣሪያውና 
አጥሩ ላይ የወጡ ዜጎችን በማውረድ ወደ ሌላ አካባቢ 
አንቀሳቅሰዋል፤ የተጎዱትን ወደ ሆስፒታል ወስደዋል:: 
ተጎጂዎችን ማስተናገድ ከድሬዳዋ ድል ጮራ ሆስፒታል 
አቅም በላይ ስለነበር በከተማዋ የሚገኙ ሁሉም 
ክሊኒኮች አገልግሎት እንዲሰጡና መንግሥት ድጋፍ 
እንደሚያደርግላቸው ጥሪ ተላልፏል:: ከመንግሥት 
በተጨማሪ መንግሥታዊ ያልሆኑ ድርጅቶችና 
ባለሀብቶችም በወቅቱ ርብርብ አድርገዋል::

የጎርፍ አደጋው ደርሶ የነበረው በከተማዋ ስድስት 
ቀበሌዎችና በገጠር ደግሞ ጭሪ ሚጢ፣ በኬሐሎና 
ኢጀአነኒ ቀበሌዎች ነበር:: 

የድሬዳዋ የጎርፍ አደጋ በወቅቱ የነበሩ ተቋማትን 
ሁሉ ወደ አስቸኳይ ሥራ እንዲገቡ ያደረገ ነበር:: 
በቀጥታም ሆነ በተዘዋዋሪ ብዙዎችን ይነካካል 
የተባለውም ለዚህ ነው:: የፌዴራል ተቋማት እንደየሥራ 
ድርሻቸው ተሰማርተዋል:: ለምሳሌ፤ የኢትዮጵያ መንገዶች 
ባለሥልጣን በጎርፍ አደጋው የፈራረሱ መንገዶችን በአፋጣኝ 
ጠግኖ ለእርዳታ ለሚገቡ ተሽከርካሪዎች ምቹ ማድረጉን 
በወቅቱ በነበሩ ዜናዎች ተነግሯል:: 

ነሐሴ 1 ቀን 1998 ዓ.ም የወቅቱ የአገሪቱ ጠቅላይ 
ሚኒስትር አቶ መለስ ዜናዊ በድሬዳዋ ተገኝተው ጉዳት 
የደረሰባቸውን ወገኖች ጎበኙ:: የአካባቢው ማኅበረሰብ 
ያደረገውን መደጋገፍ አድንቀው መንግሥት ተገቢውን 
ድጋፍና ጥበቃ እንደሚያደርግ ለተጎጂዎች ገልጸዋል:: 
የአካባቢው ነዋሪዎችም ከጠቅላይ ሚኒስትሩ ጋር ውይይት 
አድርገዋል:: 

ከጠቅላይ ሚኒስትሩ ጉብኝት በኋላ የፌዴራል አደጋ 
መከላከልና ዝግጁነት ኤጄንሲ በጎርፍ የተጎዱ ወገኖችን 
ለመደገፍ የኢትዮጵያ ንግድ ባንክ ሒሳብ ቁጥር ተከፈተ:: 
የሒሳብ ቁጥሩ በመገናኛ ብዙኃን ይፋ የተደረገ ሲሆን 
የሒሳብ ቁጥሩም 0171806845300 ነበር:: 

የድጋፍ ጥሪው እንደተደረገ ከግለሰቦች ጀምሮ ተቋማትና 
ባለሀብቶች ርብርብ አድርገዋል:: ለምሳሌ፤ የኢትዮጵያ ንግድ 
ባንክ 200 ሺህ ብር፣ አትሌት ኃይሌ ገብረሥላሴ 150 ሺህ 
ብር፣ የሐረሪ ክልል 100 ሺህ ብር፣ የአዳማ ከተማ 100 ሺህ፣ 
በአጠቃላይ 550 ሺህ ብር ድጋፍ የተደረገው እስከ ነሐሴ 2 
ቀን ድረስ ባለው ጊዜ ውስጥ ብቻ ነበር:: 

ከዚያ በኋላ ባሉት ቀናት፣ ሳምንታት እና ወራት 
ውስጥ የእርዳታዎች ቁጥር እየጨመረ ሄደ:: የተለያዩ 
ተቋማት፣ ኃላፊነታቸው የተወሰነ የግል ኩባንያዎች፣ 
በአገር ውስጥም ሆነ በውጭ የሚገኙ የተለያዩ ማህበራት 
እርዳታ እያሰባሰቡ ማስረከብ ጀመሩ:: የተለያዩ ተቋማት 
ሠራተኞች ደግሞ ከ10 እስከ 30 በመቶ የሚሆን 

የአንድ ወር ደሞዛቸውን ለግሰው እንደነበር ታሪክ 
አስቀምጦላቸዋል:: 

ኢትዮጵያውያን በአደጋ ጊዜ እንዲህ ናቸው:: 
መረዳዳት ባህላችን መሆኑን እንዲህ አይነት የታሪክ 
አጋጣሚዎች ያሳዩናል:: ባለሀብቶችና ተቋማት ላደረጉት 
ድጋፍ የተጠቀሱት የገንዘብ መጠኖች ከ16 ዓመታት በፊት 
መሆኑን ልብ እያልን:: ከ16 ዓመታት በፊት ከባለሀብቶችና 
ከተለያዩ ተቋማት በመቶ ሺዎች የሚቆጠር ድጋፍ ማድረግ 
ትልቅ ነገር ነው:: 

በነገራችን ላይ የድሬዳዋ ከተማ አስተዳደር ‹‹በጎርፍ 
የተጎዱ ወገኖቻችን ሁሌም እናስባለን፤ ስጋቱንም 
ለመቀነስ ተግተን እንሠራለን›› በሚል መሪ ቃል ክስተቱን 
ያስታውሰዋል፤ በተለይም በ2008 ዓ.ም 10ኛ ዓመቱ 
ሲታወስ የኪነ ጥበብ ባለሙያዎች፣ የሃይማኖት አባቶችና 
የመንግሥት አካላት በተገኙበት ነው:: ዳግም እንዲህ 
አይነት አደጋ እንዳይከሰት የጥንቃቄ ሥራዎች ይሠራሉ:: 

ከጥንቃቄዎች አንዱ ደግሞ ችግኝ መትከል ነው:: 
የድሬ ነዋሪዎች፣ የመከላከያ ሠራዊት አባላት፣ የሀገር 
ሽማግሌዎች፣ በጎ ፈቃደኛ ወጣቶችን እና  የተለያዩ አካላት 
ተሳትፈውበታል:: በየዓመቱ በችግኝ ተከላ ይታወሳል:: 
ባለፈው ዓመት በአንድ ቀን ብቻ 500 ሺህ ችግኞች 
ተተክለዋል::

ዛሬ ያ የመከራ ጊዜ አልፏል:: ‹‹አልፎ ለማዋየት 
ያብቃኝ›› ይላሉ አበው ችግር ሲያጋጥማቸው:: አልፎ 
ለማዋየት ያብቃኝ ማለት ያጋጠማቸው ችግር አልፎ 
በታሪክነቱ ብቻ ማስታወስ ማለት ነው:: ለዚህም ነው 
የድሬዳዋ ከተማ አስተዳደር ቀኑን ሲያስታውስ ‹‹‹በጎርፍ 
የተጎዱ ወገኖቻችን ሁሌም እናስባለን፤ ስጋቱንም ለመቀነስ 
ተግተን እንሠራለን›› የሚለው:: ዳግም ችግሩ እንዳያጋጥም 
ሥራዎች ይሠራሉ ማለት ነው::

ለዚህም ችግኞች እየተተከሉ ነው:: አሁን በድሬዳዋ 
በ5 ሚሊዮን ብር የተገነባ የችግኝ ጣቢያ አለ:: በድሬዳዋ 
የሚዘጋጁ ችግኞች ኢትዮጵያ በአረንጓዴ አሻራ ከጅቡቲ 
መንግሥት ጋር ያላትን ሁሉን አቀፍ ግንኙነት የሚያጠናከሩ 
መሆናቸውም ተነግሯል:: 

የድሬዳዋ አስተዳደር የአካባቢ ደንና አየር ንብረት 
ለውጥ ባለስልጣን የደን ልማትና ጥበቃ ዳይሬክተር አቶ 
ማስረሻ ይመር ባለፈው ግንቦት ወር ውስጥ ለኢትዮጵያ 
ዜና አገልግሎት እንደገለጹት፤ ዘንድሮ ለአራተኛ ጊዜ 
በሚካሄደው የአረንጓዴ አሻራ ልማት ሁለት ሚሊዮን 
የሚጠጉ የደንና የፍራፍሬ ችግኞች በድሬዳዋ ይተከላሉ:: 
ባለፉት ሦስት ዓመታት በድሬዳዋ ከተተከሉት 4 ነጥብ 3 
ሚሊዮን ችግኞች ውስጥ በአማካይ 62 በመቶ የሚሆኑት 
ጸድቀዋል ተብሏል:: 

መጥፎ ታሪኮችን እንዲህ በበጎ መቀየር ይቻላል፤ 
ከዚህ በኋላ የድሬዳዋውን የጎርፍ አደጋ የምናስታውሰው 
በታሪክነቱ ብቻ ነው:: ምክንያቱም ዳግም እንደዚያ አይነት 
አደጋ እንዳያጋጥም ተደርጓል:: ይህ ጥንቃቄ ተጠናክሮ 
ይቀጥል እንላለን:: 

በጎርፉ ለተጎዱ ወገኖች ከመንግሥት በተጨማሪ መንግሥታዊ ያልሆኑ ድርጅቶችና ባለሀብቶችም በወቅቱ ርብርብ አድርገዋል፣

ዛሬ ያ የመከራ ጊዜ 
አልፏል:: ‹‹አልፎ 

ለማዋየት ያብቃኝ›› 
ይላሉ አበው ችግር 

ሲያጋጥማቸው:: አልፎ 
ለማዋየት ያብቃኝ 

ማለት ያጋጠማቸው 
ችግር አልፎ በታሪክነቱ 
ብቻ ማስታወስ ማለት 

ነው:: ለዚህም ነው 
የድሬዳዋ ከተማ 
አስተዳደር ቀኑን 

ሲያስታውስ ‹‹በጎርፍ 
የተጎዱ ወገኖቻችን 
ሁሌም እናስባለን፤ 
ስጋቱንም ለመቀነስ 
ተግተን እንሠራለን›› 

የሚለው



ገጽ 10

የዝነኞች ገጽ  
ስፖርት እና መዝናኛ

             አዲስ ዘመን   እሁድ ነሐሴ 1 ቀን 2014 ዓ.ም

አቤል ገ/ኪዳን

እነሆ ነሐሴ ወር ገባ::በዚህ ወር ካጣናቸው ታላላቅ 
ሰዎች መካከል ደግሞ አንዱ ታላቁ ገጣሚ ሙሉጌታ 
ተስፋዬ ነው:: ሙሉጌታ ከዚህ ዓለም በሞት የተለየው 
ነሐሴ 29 ቀን 1996 ዓ.ም ነው:: ሰውየው የከተማ 
መናኝ ነበር:: አኗኗሩ ሁሉ ከሰው ለየት ያለ:: እዚህ ጋር 
ነው ቤቱ ፤ እነ እገሌ ናቸው ዘመዶቹ የማይባልለት:: 
እሱ ራሱ ሲናገር “የኔ ሀገርና መዳረሻ የሰው ልጅ ልብ 
ነው” ይል ነበር:: የሆነው ሆኖ ነገርን ከስሩ ውሀን ከጥሩ 
ነውና ወደኋላ መለስ ብለን ከትውልዱ አንስቶ ከተለያዩ 
ምንጮች የሰበሰብነውን ይዘን እናውጋ:: 

በ1992 ለወጣው ፈርጥ መጽሔት ትንሽ ስለ 
አስተዳደጉ ፍንጭ ሰጥቶ ነበር፣ ያን ዕለት ለጋዜጠኛ 
ተፈራ መኮንን እንዲህ አለው…:: “…ምን መሰለህ፣ 
እኔ ዲቃላ ነኝ፤ አባቴ ትግሬ ናቸው፤ እናቴ የዋድላ 
ደላንታ ሴት ናት::  ወልዲያ ውስጥ ሙጋድ የሚባል 
ቦታ እናቴ ከፊት ለፊት ጠላ ትሸጥ ነበር:: አባቴ ደግሞ 
በጓሮ በኩል ጨው ይሸጣል:: እናቴ ጠላውን እየሸጠች 
ታንጎራጉራለች:: እንጉርጉሮዋ የኚህን ቄስ ቀልብ ጠለፈ:: 
ቄሱ ሽማግሌ ቢልኩ አይሆንም ይባላሉ:: እናቴና 
አባቴን የምታገናኝ አንዲት በር ነበረች:: ቄሱ አይሆንም 
ሲባሉ በሯን ገንጥለው ገቡ:: እኔ ተወለድኩ::…”:: አባቱ 
ስማቸው አለቃ ተስፋዬ ገ/ኪዳን ሲባል እናቱ ደግሞ 
ወ/ሮ እታገኝ ንጋቱ ይባላሉ:: የተወደለበት ቀንም 
ሚያዝያ 19 ቀን 1946 ነው:: የተማረው እቴጌ ጣይቱ 
ትምህርት ቤት ነው:: መምህራኑ የአሜሪካ ፒስ ኮርፕ 
አባላት ናቸው:: 1962 የወልድያ ሁለተኛ ደረጃ ት/
ቤት ሲከፈት እዚያ ገብቶ ነው የተማረው:: አያ ሙሌ 
በልጅነቱ አንዴ ሊስትሮ ሌላ ጊዜም አስጎብኚ፣ ሌላም 
ጊዜ ሌላ ሆኖ ነው የኖረው:: መጀመሪያም ድሀም 
በኋላም ድሀ ሆኜ ነው ያደግኩት ይላል ኑሮውን::

‹‹ካህሊል ጂብራን ያልጨረሰውን ልጨርስ ነው 
የመጣሁት።›› የሚለው ባለቅኔው ሙሉጌታ ተስፋዬ 
ድንቅ ገጣሚ ነው:: በአንድ ወቅት በአለባቸው ተካ 
አለቤ ሾው ላይ ቀርቦ ሲናገር እንዲህ አለ:: ‹‹ግጥም 
ለመጻፍ እንባ ይፈልጋል ፤ ጣር ይፈልጋል ፤ ስቃይ 
ይፈልጋል:: ከታመመው ጋር አብረህ የምትታመም 
ከሆነ ፤ ከሚደሰተውም ጋር አብረህ የምትደሰት ከሆነ 
ኅብረተሰቡን በትክክል የምታውቀው ከሆነ ጥሩ ገጣሚ 
ይወጣሀል ብዬ አስባለሁ››:: እሱም ኑሮ እንደዚያው 
ነበር:: እንደ ሕዝቡ መስሎ ፤ ተራውን ሕዝብ ሆኖ 
ስለኖረ የሕዝብን ልብ ሰርስረው የገቡ ድንቅ ቅኔዎችን 
ተቀኝቷል:: ብዙ ወፋፍራም ሙዚቃዎችን ሰርቷል:: 
ለሙዚቃው የተሰጠ ነበር:: ስለሙዚቃ አጀማመሩ 
ሲናገር ድሮ ሰፈራችን ቴፕ ስላልነበር ከደሴ እና 
ከመቀሌ የሚመጡ መኪኖች ላይ ያሉ ዘፈኖችን 
በመስማት ነው ያደግኩት ይላል:: ያኔ ሀገር አቋራጭ 
መኪኖች አናታቸው ላይ ስፒከር ነበራቸውና ከውስጥ 
የተከፈተው ሙዚቃ ለደጁም ይሰማ ነበር:: በዚያ ነው 
አያ ሙሌ ጆሮውን የሞረደው::

በአበበ ተካ የተዜመችውን ‹‹ወፊቱ›› የተሰኘች 
የራሱ ድንቅ ብዕር ያረፈባትንና ከሥራዎቼ ሁሉ 
አብልጬ እወዳታለሁ የሚላትን ዜማ ‹‹መቃብሬ 
ውስጥ ሆኜ እሰማታለሁ›› ይላት ነበረ . . . ይህቺን 
ግጥም ጨምሮ ሙሉ የ “ሰው ጥሩ” አልበም ግጥሞች 
ለአበበ ተካ የሰጠው ሲሆን . . . ብጽአት ስዩም ‹‹አደራ 
ልጄን አደራ›› እያለች በእንባ የምታዜመውን ግጥምና 
እነ “ገዳዬን”፣ ለፀደንያ ገ/ማርቆስ - “ገዴ”፣ ለዣን 
ሥዩም፣ ለታምራት ደስታ - “ሐኪሜ ነሽ”፣ ለመሰረት 
በለጠ - “ጉም ጉም”፣ ለሀና ሸንቁጤ፣ ለማርታ ኃይሉ፣ 
ለአበበ ብርሀኔ፣ ለፍቅረአዲስ ነቅዓጥበብ፣ ለኩኩ 
ሰብስቤ እያልን ብንቀጥል ማቆሚያ የለንም። ቆንጥሮ 
እየሰጠ አንበሽብሿቸዋል፤ ፍዝ ሆኖ አድምቋቸዋል። 
እነሱን የዝና ማማ ላይ ሰቅሎ እሱ እታች ወርዶ 
ይተኛል። የአያ ሙሌ ሕይወቱም ሲበዛ ዥንጉርጉር 
ናት።

ሙሌ የጻፈውን ጥሎት ይሄዳል፤ ዞሮም አያየው። 

ዘፋኞች ግን ከሥር ከሥሩ የሚጥለውን እያነሱ 
ይከብራሉ። እጅግ ተወዳጅ የ80ዎቹ እና 90ዎቹ 
ሙዚቃዎች የርሱ አሻራ ያረፈባቸው ሆነው ሳሉ 
አብዛኞቹ ግጥሞቹ በሌላ ሰዎች ስም ወይም የገጣሚው 
ስም ሳይጻፍባቸው እና ተገቢውን ክፍያ ሳያገኝባቸው 

በመዜማቸው ግዜ ቅር የተሰኘው አያ ሙሌ፦‹‹ያለኝን 
ለሕዝብ ልስጥ ብዬ እንጂ . . . ዘፋኞች ማለት ‘ከምላስ 
ላይ ምራቅ’ ፣ ‘ከቅንድብ ላይ ኩል’ የሚሰርቁ ጉዶች 
ናቸው። ይኼ አካሄድ በኔ ማብቃት አለበት። ወደፊት 
እያንዳንዳቸው ሳይወዱ በግዳቸው ይናዘዟታል!›› ብሎ 

የቅኔው ጌታ 
- ሙሉጌታ ተስፋዬ  

ነበር።
አያ ሙሌ በኢሕአፓ ፖለቲካ ውስጥ ተወልዶ፣ 

በማርክሲዝም ሌኒኒዝም ነዶ፣ በብአዴን በስሎ፣ 
በትልቅ ደመወዝ ከብሮ፣ በኢሕአዴግ ላዕላይ ምክር 
ቤት በመግባት በቤተ-መንግሥት ከፍተኛ የመንግሥት 
ስብሰባዎች ላይ በመሳተፍ ግጥሞችን ያቀርብ ነበር:: 
መንግሥታዊ መጽሔትና ጋዜጣ ላይ ሂሳዊ ጽሑፎችን 
እያቀረበ በጋዜጠኝነት ሠርቶ፣ ከመንግሥት አፓርታማ 
ተበርክቶለት የተደላደለ ኑሮ ሲኖር የቆየ ሰው ነው።  
ከዕለታት አንድ ቀን ግን ድንገት ከኢሕአዴግ ሰዎች 
ራቀ። ሽጉጡን አስረክቦ፣ መንግሥት የሰጠውን ቤት 
ጥሎ ጎዳና ወጣ። ላይመለስ። ዘበኛ፣ ኩሊ፣ ወዛደር፣ 
ጎዳና ተዳዳሪ . . . ወዘተ ሆኖ ኖረ።

የሆነ ቀን ላይ ወዳጆቹ ፈልገው አፈላልገው 
ሕይወቱን በ”ኬሻ በጠረባ” ወዳደረገው አያ ሙሌ 
ደመወዙን ይዘውለት ቢመጡ  “ያልሠራሁበትን 
አልበላም።” በማለት ሳይቀበላቸው መልሷቸዋል።

ሌላ ጊዜ የሆነ መልዕክተኛ ታምራት ላይኔ በጥብቅ 
እንደሚፈልገውና እርሱም ሊያደርሰው እንደመጣ 
ሲነግረው አያ ሙሌ ‹‹አመሰግናለሁ፤ መንገዴን 
ለይቻለሁ!›› ሲል አጭር መልስ በመስጠት መልሶታል።

እንዲሁም በሌላ ጊዜ ደግሞ የማስታወቂያ 
ሚኒስቴር የነበረው በረከት ስምኦን አያ ሙሌ ያለበት 
ድረስ ደፍሮ በመምጣት ‹‹እንዲህ ለመሆን ነው ሥራህን 
የተውከው? በል ወደ ሥራህ ተመለስ፣ ቢያንስ ጥለሃት 
የመጣሃትን የ11 ዓመት ሕጻን ልጅህ አታሳዝንህም?›› 
ቢለው አያ ሙሌ ቱግ ብሎ “የኔ ልጅ ሕጻን አይደለችም፣ 
አንተን በአንድ ዓመት ትበልጥሃለች።” በማለት ነበር 
ምላሽ የሰጠው።

የከተማ ባሕታዊው አያ ሙሌ ከአፍቅሮተ ነዋይ 
የራቀ የከተማ መናኝ ነበር። መታወቂያ፣ ስልክ፣ እድር፣ 
የመኖሪያ ቤትም ሆነ ቋሚ አድራሻ አልነበረውም። 
ወገን ዘመድ የሚለው ሰውም እንዲሁ። የሚኖረውም 
በእምነት ነው ‹‹እንደ ወፊቱ ልዋል›› ይል ነበር 
አዘውትሮ። ከሥራዎቹ ሁሉ ‘ወፊቱን’ አብልጦ 
የሚወዳት ለዚሁ ይሆን?

የአያ ሙሌን “የባለቅኔው ምሕላ”ን የግጥም 
ስብስብ ሰብስባ ያሳተመችው ስንዱ አበበ ናት። ይህን 
ያደረገችው ሙሉጌታ በሚገባው ልክ ለሥራው እውቅና 
እንደተሰጠው ስለማታምን እንደሆነ ተናግራለች:: 
“የባለቅኔው ኑዛዜ” ፣ “የነቢያት ጉባኤ”ን እና 
"ኢትዮጵያዊነት እምነት" የተሰኙትን ሦስት መጽሐፍት 
ደግሞ አሰናድቶ ያስነበበን ፋሲካ ከበደ ነው።

ሙሌ ድሮ ድሮ እንደ ኢሕአፓም እንደ ብአዴን 
አድርጎት ነበር:: ምን አድርጎት ነበር ብቻ! ቆራጥ ታጋይ 
ነበር እንጂ:: በኢሕአዴግ አምናለሁ ይል ነበር፣ አፍ 
አውጥቶ:: ከተበላሹም አለቃቸውም እያለ ይዝት ነበር:: 
እነ በረከት፣ እነታምራት ላይኔ፣ እነ ሕላዌ ዮሴፍ የሙሌ 
ግጥም ነፍሳቸው ነበር:: ሙሌ የወልዲያ ልጅ ይሁን 
እንጂ አባቱ የትግራይ ሰው ናቸው:: ለትግልና ለታጋዮች 
የቀረበውም ለዚሁ ሳይሆን አይቀርም:: 

ስለ ሙሉጌታ ስብሀት ገ/እግዚአብሄር የተናገረውን 
በማስፈር ጉዳያችንን እንጠቅልል:: በነገራችን ላይ 
ስብሀት ሙሉጌታን የኔ ሼክስፒር ነው ይለዋል::ወዶ 
አይደለም::በአማርኛ የሚራቀቀውን ያህል ሙሉጌታ 
በእንግሊዝኛም ድንቅ የሆኑ ቅኔዎችን ተቀኝቷል::የሆነ 
ሆኖ የስብሀት ንግግር እነሆ

“ሙሉጌታ ግን ከቅዳሴ እስከ ቅኔ፣ ከዛም ተሻግሮ 
ቁርዓን፣ ሀዲስንና መንዙማን የሚያውቅ ምሑር ነው:: 
ይህም ባንዳንዶቹ ግጥሞቹ ውስጥ ይታያል:: እግዜርንም 
ሸይጣንንም በእኩል ንቀት እየገረመመ ሲያናግራቸው 
እንደ ዳኛ ነው:: ምንም ምክንያት ሳላገኝለት እውስጤ 
የሰረፀ ጥርጣሬ አለኝ:: በሞተበት ቦታና ሰዓት ከሰይጣን 
ጋር እየተፋጠጠ፣ እየተናነቀ ነበር ይሆን…እዝጌርም 
ሰይጣንም የለም የሚሉ አንባብያን ሁሉ፣ እዝጌርም 
ሰይጣኑም የመለሱለት የራሱ ሕሊና የፈጠረቻቸው 
ሕልም ወይም ቅዠት ናት በሉ:: ሌላ ማለት ብትፈልጉም 
መብታችሁ በሕገ-መንግስቱ የተጠበቀ ነው::”

ካህሊል ጂብራን ያልጨረሰውን ልጨርስ ነው 
የመጣሁት።›› የሚለው ባለቅኔው ሙሉጌታ 
ተስፋዬ ድንቅ ገጣሚ ነው፡፡ በአንድ ወቅት 
በአለባቸው ተካ አለቤ ሾው ላይ ቀርቦ ሲናገር 
እንዲህ አለ፡፡ ‹‹ግጥም ለመጻፍ እንባ ይፈልጋል 
፤ ጣር ይፈልጋል ፤ ስቃይ ይፈልጋል፡፡ 
ከታመመው ጋር አብረህ የምትታመም ከሆነ ፤ 
ከሚደሰተውም ጋር አብረህ የምትደሰት ከሆነ 
ህብረተሰቡን በትክክል የምታውቀው ከሆነ ጥሩ 
ገጣሚ ይወጣሀል ብዬ አስባለሁ››፡፡ እሱም 
ኑሮ እንደዚያው ነበር፡፡ እንደ ህዝቡ መስሎ 
፤ ተራውን ህዝብ ሆኖ ስለኖረ የህዝብን ልብ 
ሰርስረው የገቡ ድንቅ ቅኔዎችን ተቀኝቷል

‹‹

አፍሪካ በሕይወት የመቆያ ዕድሜ በ10 
ዓመት መጨመሩን የዓለም ጤና ድርጅት ገለጸ። 
አፍሪካ ውስጥ ሰዎች በሕይወት ይቆዩበት 
የነበረው አማካይ ዕድሜ ከዚህ ቀደም 46 የነበረ 
ሲሆን፣ አሁን ወደ 56 ከፍ ብሏል። ሰዎች ዘለግ 
ያሉ ዓመታት መኖር የጀመሩት የተሻለ የሕክምና 
አቅርቦት በመዘርጋቱ እንደሆነ የዓለም ጤና 
ድርጅት አስታውቋል።

ነገር ግን የዕድሜ ልኬቱ ከተቀረው ዓለም 
ጋር ሲነጻጸር አሁንም ከአማካዩ ያነሰ እንደሆነ 
አክሏል። ሰዎች በሕይወት የሚቆዩበት ዕድሜ 
የሚሰላው ዕድሜያቸውን፣ ጾታቸውን እና 
የሚኖሩበትን አገር ከግምት በማስገባት ነው። የዓለም ጤና 
ድርጅት አሁን ያወጣው መረጃ ላይ ለመድረስ እአአ ከ2000 
እስከ 2019 ከ47 የአፍሪካ አገራት የሰበሰበውን መረጃ 
ገምግሟል።

“በሌሎች አካባቢዎች ካለው መሻሻል የአፍሪካ 
ይበልጣል። ግን ኮሮና ቫይረስ ያሳደረው ተጽዕኖ ለውጡን 
ሊቀለብስ ይችላል” ብሏል የዓለም ጤና ድርጅት። የተባበሩት 
መንግሥታት፣ የዓለም ጤና ድርጅትም መረጃ ጠቅሶ በድረ 
ገጹ እንዳሰፈረው፣ በአፍሪካ ለታየው በሕይወት መቆያ 
ዕድሜ መሻሻል የጤና ሚኒስትሮች ምስጋና ይገባቸዋል። 
እአአ በ2000 የሕክምና ሽፋን 24 በመቶ የነበረ ሲሆን 
በ2019 ወደ 46 በመቶ አድጓል።

በአፍሪካ በሕይወት መቆያ ዕድሜ ከጨመረባቸው 
ምክንያቶች አንዱ ተላላፊ በሽታዎችን ለመከላከል 
የሚደረገው ጥረት መሻሻሉ ነው። እንደ ኤችአይቪ፣ ቲቢ እና 
ወባ ያሉ በሽታዎችን ለመቆጣጠር ከ2005 ወዲህ ከፍተኛ 
ጥረት እየተደረገ መሆኑ ይጠቀሳል። ተመድ እንደሚለው፣ 
ተላላፊ በሽታዎችን ለመቆጣጠር የሚደረገው ጥረት 
አበረታች ቢሆንም በተቃራኒው እንደ ስኳርና ደም ግፊት 
ያሉ ተላላፊ ያልሆኑ በሽታዎች በቁጥር እየጨመሩ ነው።

የዓለም ጤና ድርጅት የአፍሪካ ዳይሬክተር ዶ/ር 
ማትሺዲሶ ሞይቲ “ሰዎች ጤናማ ሆነው ለረዥም ዓመታት 
እየኖሩ ነው። በሽታን ለመከላከልም አበረታች ጥረት 

ተጀምሯል። ነገር ግን የታየው ለውጥ መገታት የለበትም። 
ሀገራት እንደ ካንሰር ያሉ ተላላፊ ያልሆኑ በሽታዎችን 
ለመቅረፍ ጥረት ካላደረጉ የታየው ለውጥ ይከስማል” 
ብለዋል።

ኮሮናቫይስ በሕክምና መስጫ ተቋማት ላይ ያሳደረው 
ተጽዕኖ በሕይወት መቆያ ዕድሜ ላይ ጫና ሊያሳድር 
እንደሚችል አያይዘው አንስተዋል። የዓለም ጤና ድርጅት 
የዳሰሳ ጥናት ሲሠራ ምላሽ ከሰጡ 36 የአፍሪካ አገራት 
መካል ወደ 90 በመቶው የሕክምና አገልግሎት መስተጓጎል 
እንደገጠማቸው ተናግረዋል። መንግሥታት ለዜጎች ጤና 
ጥበቃ የሚመድቡት በጀት ከፍ ማለት እንዳለበት የዓለም 
ጤና ድርጅት መክሯል።

በአብዛኛው የአፍሪካ አገራት ከብሔራዊ የጤና በጀት 
50 በመቶ ብቻ ነው የሚያቀርቡት። ይህም ከፍተኛ የገንዘብ 
እጥረት ፈጥሯል። ከግማሽ በላይ በጀት የሚመድቡ አገራት 
አልጄሪያ፣ ቦትስዋና፣ ኬፕ ቨርዴ፣ ኢስዋቲኒ፣ ጋቦን፣ ሲሸልስ 
እና ደቡብ አፍሪካ ናቸው። ዜጎች ከኪሳቸው ከፍተኛ ገንዘብ 
አውጥተው ለሕክምና መክፈል እንደሌለባቸው የጠቀሰው 
የዓለም ጤና ድርጅት፣ የመንግሥት በጀት የግድ መሻሻል 
እንዳለበት ምክረ ሐሳቡን አስቀምጧል።

ከደመወዛቸው ከ10 በመቶ በላዩን ለሕክምና የሚያውሉ 
ሰዎች አስጊ ደረጃ የደረሱ ይባላሉ። ባለፉት 20 ዓመታት 
በ15 የአፍሪካ አገራት ዜጎች በከፍተኛ ሁኔታ የራሳቸውን 
የሕክምና ወጪ ሲሸፍኑ መስተዋሉን ቢቢሲ ዘግቧል።

በአፍሪካ በሕይወት መቆያ ዕድሜ 
በ10 ዓመት ጨመረ

የደቡብ ሱዳን መሪዎች የሽግግር መንግሥቱን 
ለተጨማሪ ሁለት ዓመት አራዝመዋል።ሕጋዊነቱ ላይ ጥያቄ 
ቢነሳባቸውም የሃገሪቱ የሽግግር መንግሥት ለተጨማሪ 24 
ወራት እንዲቀጥል የደቡብ ሱዳን ባለሥልጣናት ወስነዋል። 
ዘመኑን ማራዘም ያስፈለገው ‘የፖለቲካ፤ የደኅንነትና የምርጫ 
ማሻሻያ ሥራዎችን ለማጠናቀቅ ነው’ ተብሏል።

የሽግግሩን መንግሥት ጊዜ የማራዘሙ ውሳኔ የደቡብ 
ሱዳንን የርስ በርስ ጦርነት ያስቆመውን የ2011 ዓ.ም. የሰላም 
ስምምነት ተግባራዊ ለማድረግ እንቅፋት የሆኑትን ጉዳዮች 
ለመፍታት እንደሚረዳ የካቢኔ ጉዳዮች ሚኒስትሩ ኢሊያ 
ሎሙሮ ገልፀዋል።

ደቡብ ሱዳን ውስጥ ለአራት ዓመት ተኩል የተካሄደው 
የእርስ በርስ ጦርነት የ400 መቶ ሺህ ሰው ሕይወት ቀጥፏል። 
ውሳኔው በየካቲት 2012 ዓ.ም. የተጀመረውን የሽግግር 
መንግሥቱን ዘመን ‘ፍፃሜ አልሰጡትም’ በሚሏቸው 
የደቡብ ሱዳን መሪዎች ሥራ ያልተደሰተውን ዓለምአቀፍ 
ማኅበረሰብ ሊያስቆጣ ይችላል ተብሏል።

“የሰላም ስምምነቱን ሙሉ በሙሉ ለመፈፀም መሪዎቹ 
አዝግመዋል” ሲሉ ባለሙያዎች ትችት እያሰሙ ነው። 
ከዚህ በተጨማሪም የደቡብ ሱዳን ፕሬዚዳንት ሳልቫ ኪር 
እና ምክትላቸው ሪክ ማቻር ‘ቋሚ ሕገ መንግሥት የለንም’ 
በሚል ምርጫውን በሁለት ዓመት አዛውረውታል።

በአንዳንድ የሃገሪቱ ክፍሎች አሁንም መረጋጋት ስሌለ 
ነፃ፣ ፍትሐዊና ሰላማዊ ምርጫ ለማካሄድ አይቻልም 
የሚሉ ደቡብ ሱዳን የሚገኙ የሲቪል ማኅበረሰብ ቡድኖች 
በውሳኔው እንደሚስማሙ አስታውቀዋል። የመንግሥት 
ሠራዊት በሆነው የመከላከያ ኃይልና በአማፂው ‘በሱዳን 
ሕዝብ ነፃነት ንቅናቄ - በተቃውሞ’ መካከል ያለው የትጥቅ 
ፍጥጫ አንድ ብሔራዊ መከላከያ ለመፍጠር በሚደረገው 
ጥረት ላይ እንቅፋት ሆኗል።

‘ሁለቱም ወገኖች የፖለቲካና የደኅንነት ቀውሱን 
ለማስቆም አስፈላጊውን ማሻሻያ አላመጡም’ በሚል 
ዩናይትድ ስቴትስ ከሰላም ሂደቱ መውጣቷን ባለፈው ወር 
ማሳወቋን ቪኦኤ ዘግቧል።

የደቡብ ሱዳን የሽግግር መንግሥት
 ዘመን ተራዘመ

ሁለተኛ ዙር የወጣ የሐራጅ ማስታወቂያ 
የኢትዮጵያ ልማት ባንክ ወላይታ ሶዶ ዲስትሪክት ለአቶ አጌና አውሳቶ ለሰጠው ብድር አመላለስ የያዛቸውን ከዚህ በታች በሰንጠረዡ የተመለከቱትን ንብረቶች በአዋጅ ቁጥር 97/90፣ 98/90 እና 
216/2000 በተሰጠው ስልጣን መሰረት በግልጽ ሐራጅ አወዳድሮ መሸጥ ይፈልጋል፡፡

ተ.ቁ የተበዳሪው/ 
የመያዣ 
ሰጪው ስም

የሚሸጠው 
ንብረት 
የሚገኝበት ቦታ

የንብረቱ ዝርዝርና ዓይነት የመሬቱ ስፋት 
በሄ/ር

የሀራጁ መነሻ ዋጋ 
በብር

የሐራጁ 
ደረጃ

ሀራጁ የሚካሄድበት ቦታ 
ቀንና ሰዓት 

1 አቶ አጌና 
አውሳቶ

በደ/ብ/ብ/ህ/ክ/
መንግስት ባስኬቶ 
ልዩ ወረዳ፣ ቡና 
ባሳ ቀበሌ

የፕሮጀክቱ ግንባታዎች
- መጋዘን /Store building/
- ቢሮዎች /Office building/  የተወሰነ ጥገና የሚፈልግ
- ጋራዥና /Garage/  የተወሰነ ጥገና የሚፈልግ
- የጋራ መፀዳጃ ቤትና ሴፕቲክ ታንክ /Common Toilet & 

Septic Tank/
- የጥበቃ ቤት /Guard house/
- የመስኖ ቦይ ግንባታ  /Head work structure and 

irrigation canal/

325 ሄ/ር 2,246,547.51 2ኛ ዙር የፕሮጀክቱ ቦታ ጷጉሜን 01 ቀን 
2014 ዓ.ም ከቀኑ 4፡30 - 6፡30

ማሳሰቢያ
* ተጫራቾች የጨረታውን መነሻ ዋጋ 1/4ኛ (አንድ አራተኛ) በጥሬ ዝንብ ወይም በባንክ 

በተረጋገጠ /CPO/ በማስያዝ መጫረት ይችላሉ፡፡ 
*	 አሽናፊ የሆነው ተጫራች ያሸነፈበትን ቀሪ ገንዘብ በ15 /በአስራ አምስት/ ተከታታይ ቀናት 

ውስጥ አጠቃሎ መክፈል አለበት፤ በተጠቀሰው ጊዜ ውስጥ ካልከፈለ ግን ያስያዘው ገንዘብ 
ለባንኩ ገቢ ሆኖ ሀራጁ ይሰረዛል፤ በተጨማሪም ንብረቱ ድጋሚ ለሀራጅ ሲቀርብ ለሚታየው 
የዋጋ ልዩነት ይጠየቃል

*	 15% የተጨማሪ እሴት ታክስና ሌሎች ገዥ እንዲከፍላቸው በህግ የተወሰኑ ታክስና ግብሮችን 
የስም ማዛወሪያ ክፍያን ጨምሮ ገዥው /የጨረታ አሸናፊው ይከፍላል፡፡

*	 ባንኩ ለሐራጅ የቀረቡትን ንብረቶች የሚሸጠው ከተቻለ ሙሉ በሙሉ በጥሬ ገንዘብ ወይም 
በሐራጅ አሸናፊው በባንኩ ብድር ፖሊሲ መሰረት አስፈላጊውን መስፈርቶች ካሟላ ንብረቶችን 
በከፊል ብድር ለመግዛት መጠየቅ ይቻላል፡፡

*	 ሐራጁ ተጫራቾች ወይም ህጋዊ ወኪሎቻቸው ከተገኙ ተበዳሪዎች /አስያዦች/ ህጋዊ 

ወኪሎቻቸው እንዲሁም የሚመለከታቸው የመንግስት አካላት ተወካዮች በተገኙበት በግልጽ 

ፕሮጀክቶቹ በሚገኙበት ቦታ ይከናወናል፡፡

*	 ዝርዝር እና ተጨማሪ መረጃን በተመለከተ የኢትዮጵያ ልማት ባንክ ወላይታ ሶዶ ዲስትሪክት 

በአካል በመቅረብ ወይም በስልክ ቁጥር 046-180-15-29 ደውሎ ማግኘት ይቻላል፡፡ 

ንብረቶችን በሥራ ሰዓት መጎብኘት የሚፈልጉ ተጫራቾች ካሉ ከዲስትሪክቱ ጋር አስቀድሞ 

ቀጠሮ በመያዝ መጎብኘት ይቻላል፡፡

*	 ባንኩ የተሻለ መንድ ካኘ ሐራጁን በከፊል ወይም ሙሉ በሙሉ የመሰረዝ መብቱ የተጠበቀ 

ነው::

*	 በሐራጁ ለተሽነፉ ተጫራቾች ያስያስዙት ጥሬ ገንዘብ ወይም ሲፒኦ ወዲያውኑ ተመላሽ 

ይደረጋል፡፡

የኢትዮጵያ ልማት ባንክ ወላይታ ሶዶ ዲስትሪክት



አዲስ ዘመን   እሁድ ነሐሴ 1 ቀን 2014 ዓ.ም ገጽ 27

ስፖርት

ዕለተ ሰንበት 

ለልጆች

ሀገራት ለአሸናፊነት እስከ ምን ድረስ ይለፋሉ?

ሰርከስና ልጆች
ጽጌረዳ ጫንያለው

ሰላም ልጆች እንዴት ሰነበታችሁ፤ ሳምንቱ እንዴት 
አለፈ? መቼም ጥሩ ነው እንደምትሉኝ አልጠራጠርም:: 
ምክንያቱም ይህንን የእረፍት ጊዜያችሁን ከቤተሰቦቻችሁ 
ጋር በመሆን በተለያዩ ተግባራት እያሳለፋችሁ እንደሆነ 
አምናለሁና ነው:: ለማንኛውም ልጆች ይህንን ጊዜያችሁን 
በአግባቡ መጠቀም አለባችሁ:: አለዚያ ግን የሚያመልጣችሁ 
ነገር ብዙ ይሆናል:: ልጆች ይህ ጊዜ በተለይም ተሰጥዖዋችሁን 
የምታሳድጉበት ቢሆን የተመረጠ ነው:: ምን እፈልጋለሁ 
የሚለውን በተግባር ለማረጋገጥም ያግዛችኋል:: 

ለመሆኑ ልጆች የእናንተ ፍላጎት ምን መሆን ነው? 
ዘረዘራችሁልኝ አይደል? ጎበዞች! ታዲያ ለዚያ ፍላጎታችሁ 
ስኬት  ምን ያህል ለፍታችኋል? ጥረት ካላደረጋችሁ  
የምትፈልጉትን አትሆኑም:: እናም አሁን ጀምራችሁ መሆን 
ለምትፈልጉት ነገር አስፈላጊ ነው የምትሉትን እንቅስቃሴ 
ማድረግ አለባችሁ::

 የመጀመሪያው ግን ከትምህርታችሁ ጋር የሚገናኘውን 
ጉዳይ አጥብቃችሁ መያዝ ነው:: ከዚያ የሚያስፈልጉ 
ቁሳቁሶችን ቤተሰባችሁ እንዲገዛላችሁ በማሳመን 
በአወቃችሁት ልክ መሥራት መጀመር ነው:: በልምምድ 
የማይመጣ ነገር የለምና ሁልጊዜ ለዚያ ፍላጎታችሁ ስኬት 
መታተርም ይጠበቅባችኋል:: እንደምታደርጉት ደግሞ 
አምናለሁ:: 

 ዛሬ ይዤላችሁ የቀረብኩት ይህንንኑ ጉዳይ 
ይመለከታል:: ባለተሰጥዎቹ ልጆች በዚህ በእረፍት 
ጊዜያቸው ምን እያደረጉ እንደሆነ የሚነግራችሁ ነው:: ለዚህ 
ደግሞ ቤተሰቦቻቸው እንዳገዟቸው ነግረውናል::  ልጆቹ 
በሰርከስ ትርኢት ላይ የተሰማሩ ሲሆን፤ እኔ ያገኘኋቸው 
ደግሞ የልፋታቸውን ውጤት በሚያቀርቡበት ወቅት ነው::

ልጆች መጀመሪያ ግን ስለልጆቹ ከመንገሬ በፊት ስለ 

ሰርከስ ምንነት ጥቂት ልበላችሁ:: የሰርከስ ሥነ ጥበብ 
ልዩነትን ፣ ብሩህነትን እና አስገራሚነትን የሚያሳይ 
ትርኢት ነው:: በጣም ውስብስብ ብልሃቶች የሚመራ 
ሲሆን፤ ለብዙዎች ደስታ መፍጠሪያ ነው:: አስቂኝ ቀልድ 
ሌሎችን ማዝናናት በሚችልበት ሁኔታ የሚቃኝም ነው:: 
ብዙ ስልጠናንም ይፈልጋል:: ያለ ፍርሃት መሞከርን 
የሚያስቀድም እንዲሁም በችሎታ የሚሰራም ነው:: 

ልጆች በኢትዮጵያ የሰርከስ ስፖርት ከተጀመረ 28 
ዓመታትን ያስቆጠረ ሲሆን፤ በእነዚህ ዓመታት ውስጥም 
ኢትዮጵያውያን የሰርከስ አርቲስቶች በዓለም አቀፍ 
ደረጃ የተለያዩ ሥራዎቻቸውን በማቅረብ የሜዳሊያ 
ሽልማት ከማምጣት ባለፈ በዓለም አቀፍ ደረጃ ታዋቂ 
ሆነዋል:: ለአብነት  በተለያዩ ሀገራት ሥራዎቹን በማቅረብ 
በሚታወቀውና መቀመጫውን ካናዳ ባደረገው በስመ 
ገናናው ሰርከስ ዲሰሌ በርካታ ኢትዮጵያውያን መሳተፋቸው 
አንዱ ነው:: 

የሰርከስ አርቲስቶች ኮንትራት ተሰጥቷቸው ጭምር 
በተለያዩ  የዓለም ሀገራት እየዞሩ  ሥራዎቻቸውን  
ያቀርባሉ። ይህ ደግሞ በዓለም  አደባባይ  የኢትዮጵያን  
ስም  በማስጠራት ፣  የሥራ እድል በመፍጠር እና ከሱስ 
የጸዳ ወጣት በማፍራት ትልቅ ሚና እንደተጫወተ 
ይነገርለታል::  ልጆች ሌላው የሰርከስ እድሉ የተለያየ 
አካል ጉዳት ያለባቸው ልጆች ማሳተፉ ሲሆን፤  ራሳቸውን 
በተለያዩ የጥበብ ዘርፎች እንዲያበቁ ያደርጋቸዋል:: በዚያም 
የሥራ እድል የሚያገኙበትን ሁኔታ ይፈጥርላቸዋል:: 
በተለይም በሙዚቃ፣ በዳንስ ጥሩ አቅማቸውን እንዲያሳዩ 
የሚያደርጋቸው ነው:: 

ልጆች ልጆቹን የት እንዳገኘኋቸው አልነገርኳችሁም 
አይደል? በደሴ ከተማ ሆጤ ሁለተኛ ደረጃና መሰናዶ 
ትምህርት ቤት ውስጥ ነው:: የሰርከስ ትምህርታቸውን 
እንዴት እንደጀመሩና ወደፊት በሙያው ምን መሆን 

እንደሚፈልጉ ነግረውኛል:: በመጀመሪያ ሀሳቧን ያጋራቺኝ 
ተማሪ ዳግማዊት ሰለሞን ትባላለች:: የሰባተኛ ክፍል ተማሪ 
ናት:: በትምህርቷ በጣም ጎበዝ ስትሆን ጎን ለጎን ሰርከስ 
ትርኢት ላይ ትሳተፋለች:: ሰርከስ ደሴ ውስጥ የገባችው 
በአባቷ ገፋፊነት ሲሆን፤ ልዩ ተሰጥዖዋን እንድትረዳው 
አስችሏታል:: ከዚያ በተጨማሪ ደግሞ ትምህርት ቤት 
ላይ በተለያየ ወቅት ግጥም በመጻፍ ታቀርባለች:: ጎበዝም 
በመሆኗ ተሸልማለች:: 

ወደ ሰርከስ እንድትገባ የመራት የተለያዩ ክበባት ውስጥ 
መሳተፏ እንደሆነ ያጫወተችን ዳግማዊት፤ ሰርከስ ዝም ብሎ 
የሚሠራ አይደለም:: ብዙ ልምምድ ይጠይቃል:: ሁልጊዜ 
ተግባራዊ ልምምድን ይፈልጋል:: ከብዙ ልምምድ በኋላም 
ነው የሚመጣው:: እናም ልጆች ሰርከስ ከመሥራታችሁ 
በፊት በቂ ልምምድ ማድረጋችሁን አረጋግጡ:: ለምን ቶሎ 
አልቻልኩትም ማለት የለባቸውም ስትልም ትመክራለች::  

ሰርከስ ፍላጎትንም ይፈልጋል የምትለው ዳግማዊት፤ 
ልጆች ከእኔ አንድ ነገር ልምድ ቢወስዱ ደስ ይለኛል ትላለች:: 
ይህም ሰው በሚላቸው ሳይሆን አዕምሯቸው በሚፈቅደው 
ላይ ተንተርሰው መሥራት አለባቸው የሚለው ነው:: 
የዚህን ጊዜ ፍላጎታቸውን ግብ እንዲመታ ያደርጉታል:: 
ይህ ሲባል ግን ወላጆቻችሁን አትስሙ ማለት እንዳልሆነም 

ታስረዳለች:: ምክንያቱም የተባልነውን የማንሰማ ከሆነ 
ያልሆነ መንገድ እንድንከተልና ፍላጎታችንን እንዳናሳካ 
እንሆናለን:: እናም ፍላጎታችሁን ምን እንደሆነ እናንተው 
ለዩ ለማለት እንጂ ሌሎችን አትስሙ ለማለት ፈልጋም 
እንዳልተናገረችው ትገልጻለች::  

ሌላዋ ያነጋገርኳት ልጅ ቢታኒያ አሸናፊ ስትሆን፤ 
የስድስተኛ ክፍል ተማሪ ናት:: የምትማረው ደግሞ ትግል 
ፍሬ የመጀመሪያ ደረጃ ትምህርት ቤት ነው:: ሰርከስ 
ደሴን የተቀላቀለችው በራሷ ፍላጎት ሲሆን፤ ቤተሰቦቿ 
ግን በፈለገችው መልኩ ያግዟታል:: እርሷ ሙያውን 
ስለምትወደውና ስጦታዬ ነው ብላ ስለምታስብም በየጊዜው 
ልምምድም ሆነ ተሳትፎ ታደርጋለች:: ከዚያ ሻገር ስትልም 
ትርኢቶችን ታቀርባለች:: ግን ይህንን ስታደርግ ትምህርቷን 
በሚነካ መልኩ አይደለም:: 

ቤተሰቦቿን በማስፈቀድ ቡድኑ ውስጥ ስትገባም 
መስፈርቷ ቅድሚያ ለትምህርት የሚል ነው::  ምክንያቱም 
ብዙ ጊዜዋን ለዚያ ከሰጠች በእውቀት የበለጸገ የሰርከስ 
አርቲስት መሆን አትችልም:: እርሷ ደግሞ ፍላጎቷ የተማረ 
የሰርከስ አርቲስት መሆን ነው:: እናም ይህ እንዳይጣረስባት 
በርትታ ታጠናለች:: ጎን ለጎንም ለሰርከስ አርቲስትነቱ 
የሚያበቃትን ተግባር ትከውናለች::  

ልጆች ማንኛውም ነገር ያለ ድፍረት እንደማይመጣ 
መረዳት አለባቸው የምትለው ቢታኒያ፤ እችለዋለሁ ማለትን 
አስቀድመው ለራሳቸው መንገር አለባቸው:: ይህ ደግሞ 
ችሎታቸውን ለማውጣትና እንደሚችሉት ለማረጋገጥ 
ያስችላቸዋል:: እናም መሆን ለሚፈልጉት ነገር ሥራ እንጂ 
ወሬ አያስፈልግምና ሁልጊዜ ተግባርና ልምምድን አጥብቀው 
ሊይዙ እንደሚገባ ትመክራለች:: ልጆች ከአቀረብናቸው 
ልጆች ብዙ ሀሳብ እንደቀሰማችሁ እምነት አለኝ:: በቀጣይ 
ደግሞ ሌላ ጉዳይ ይዤላችሁ የምቀርብ ሲሆን፤ ለዛሬ በዚህ 
ተሰናበትኳችሁ:: መልካም ሳምንት!!!

ብርሃን ፈይሳ

ስፖርታዊ ውድድሮች እንደየደረጃቸው 
የሚያስተናግዱት ፉክክርም ይለያያል:: ከወረዳ አንስቶ 
እስከ ዓለም ዋንጫ እና ኦሊምፒክ ባሉ ውድድሮች 
አሸናፊ ለመሆን የሚደረገው ፍልሚያ በስፖርቱ ክብርን 
ከመቀዳጀት ያለፈ ነው:: ሃገራት በብሔራዊ ቡድን ደረጃ 
በሚወከሉባቸው ውድድሮች ላይ በሚያስቆጥሯቸው 
የሜዳሊያዎች ብዛት አሊያም በሚያነሱት ዋንጫ 
መመዘናቸው አሁን አሁን እርግጥ እየሆነ ነው:: ምክንያቱ 
ደግሞ ባለንበት በዚህ ወቅት ሃገራት ከኢኮኖሚያዊ 
አቅማቸው፣ የፈረጠመ ፖለቲካቸው አሊያም ማኅበራዊ 
ሁኔታቸው እኩል ስፖርትም የክብርና የመልካም ገጽታ 
ምንጭ በመሆኑ ነው:: 

በቅርቡ በተጠናቀቀው የዓለም አትሌቲክስ ሻምፒዮና 
ላይ የታየው ሁኔታ ለዚህ ማስረጃ ሊሆን ይችላል:: 
ኃያሊቷና የውድድሩ አዘጋጅ የሆነችው አሜሪካ በዚህ 
ውድድር እንደቀደመው ጊዜ የሜዳሊያ የበላይነቷን 
ስታስጠብቅ፤ ምስራቅ አፍሪካዊቷ ኢትዮጵያ ደግሞ 
ሁለተኛውን ደረጃ በመያዝ ማጠናቀቋ የሚታወስ ነው:: 
ታዲያ ይህ ሁኔታ ኢትዮጵያውያንን ብቻም ሳይሆን 
መላውን አፍሪካዊ የሚያኮራና በዓለም አቀፍ ደረጃም 
በስኬት የሚጠቀስ ድል ሆኗል:: በሃገር ውስጥ የነበረው 
ሁኔታም ሕዝቡን ከማስደሰት ባለፈ በፖለቲካዊ ምክንያት 
ያደረበትን ቅሬታ ፍቆ በርካቶችን ያቀራረበ ሆኗል:: 
በርካታ ታዳጊና ወጣቶችም ስፖርተኝነትን ሕልማቸው 
አድርገው እንዲይዙትና ሃገርን ማስጠራት ምን ያህል ዋጋ 
እንዳለው የሚማሩበትም ነው::

ከማኅበራዊና ፖለቲካዊ ጠቀሜታው ባለፈም 
አሸናፊነት ኢኮኖሚዊ ጠቀሜታን ማስገኘታቸው እሙን 

ነው:: ለአብነት ያህል በኦሪጎኑ የዓለም ቻምፒዮና አሸናፊ 
የሚሆኑ አትሌቶች 70ሺ ዶላር፣ የብር እና የነሐስ ሜዳሊያ 
ባለቤቶች ደግሞ 35ሺ እና 22ሺ ዶላር ተሸላሚዎች 
ሆነዋል:: ይህ የገንዘብ ሽልማት እስከ ስምንተኛ ለሚወጡ 
አትሌቶች እንደየደረጃቸው የሚሰጥ ነው:: አንድ ሃገር 
በተለያዩ ርቀቶች ከ1-8 የወጡ አንድ አንድ አትሌቶች 
ቢኖሯት 172ሺ የአሜሪካ ዶላር ታገኛለች:: ይህ ቁጥር 
ከተገኘው የሜዳሊያ ብዛት አንጻር ሲሰላ ደግሞ ከፍተኛ 
የውጪ ምንዛሪ ወደ ሃገር ገብቷል ማለት ይቻላል::

የአሸናፊነት ጠቀሜታ ከዚህም ይሻገራል:: አልፎ 
አልፎ በትልልቅ የውድድር መድረኮች ላይ አሸናፊ 
ይሆናሉ አሊያም በሜዳሊያ ብዛት ቁንጮ ይሆናሉ በሚል 
ተጠባቂ የነበሩ ሃገራት ላይሳካላቸው ይችላል:: በአንጻሩ 
ያልተጠበቁ ሃገራት በአስደናቂ ሁኔታ ወደ አሸናፊነቱ 
ሽቅብ ሊምዘገዘጉ ይችላሉ:: ታዲያ ይህ ሁኔታ በስፖርቱ 
አዲስ ተፎካካሪ ተገኘ ከሚለው ባለፈ እንደ ሃገር ከፍተኛ 
ለውጥ የማምጣት አቅም ይኖረዋል:: ይኸውም በዚያ 

ስፖርት ላይ ሃገራቱ አተኩረው ሊሠሩ የሚችሉበትን 
ፖሊሲ እስከማርቀቅ የሚደርስ ነው:: በመሆኑም 
በውድድር አሸናፊ መሆን ያልተጠበቁ አቅጣጫዎችን 
በመቅደድም በኩል ሚና እንዳላቸው መረዳት አስፈላጊ 
ነው::  

ታድያ ዘርፈ ብዙ  ጠቀሜታ  ላለው ሃገራዊ የስፖርት 
የበላይነት ሃገራት ምን ያህል ይጓዛሉ? ጥረታቸውስ ምን 
ይመስላል? ለዚህ ጥያቄ ምላሾችን በዝርዝር ማቅረብ 
ቢቻልም ቀዳሚውና የበርካቶች ተግባር የሆነው 
አቅማቸው በፈቀደ ሁኔታ ብሄራዊ ቡድናቸውን ማዘጋጀት 
ነው:: አትሌቶቻቸውን በልዩ ሁኔታ እንዲዘጋጁና 
ለውድድር ብቁ እንዲሆኑላቸውም በሳይንሳዊ ዘዴ 
የታገዘ ስልጠና እንዲያገኙ ያደርጋሉ:: በዕቅድ ይዘው 
ለሚከውኑት ለዚህ ፕሮጀክትም እጅግ ከፍተኛ ገንዘብ 
ወጪ ያደርጋሉ:: ለስፖርተኞቻቸውም አሸናፊ እንዲሆኑ 
የተለያዩ ማበረታቻዎችንና ማማለያዎችን ያቀርባሉ:: 

በተቃራኒው በአትሌቶቻቸው ብቃት ውጤት 

እንደማያገኙ ያረጋገጡ ሃገራት ረጅም ርቀት ተጉዘው 
ተገቢ ያልሆኑ ድርጊቶችን ይፈጽማሉ:: ይኸውም 
እንደ ሃገር ዕውቅና የተሰጠው የስፖርት ማጭበርበሪያ 
መንገዶችን በመጠቀም ሲሆን፤ የስፖርት አበረታች 
ቅመሞችን ለአትሌቶች መስጠትን ከዚህ ቀደም በስፖርት 
ታሪክ የተመዘገበ ቅሌት ነው:: ከዚህ ጋር በእጅጉ ስሟ 
የሚነሳው ሩሲያ ከውድድሮች እንድትገለል ለመደረጓ 
ዋነኛ ምክንያት ይኸው አሸናፊነትን ከምንም በላይ 
አብልጣ መሻቷ ነው:: በርግጥ ተያያዥ የሆኑ ለአሸናፊነት 
የሚያበቁ ቴክኒኮችን መጠቀም በአውሮፓውያን ሃገራት 
ዘመናትን ተሻግሮ ዛሬም ድረስ እየተስተዋለ ነው::   

ሌላው አሁን አሁን እየጨመረ የሚገኘውና በራሳቸው 
አሸናፊነት የማይተማመኑ ሃገራት ዜግነት ማስቀየርን 
ተያይዘውታል:: ከእነዚህ ሃገራት መካከል እስያውያኑ 
ዓረብ ሃገራት በተለይ እንደ ባህሬን እና ኳታር ያሉት 
ቀዳሚ ሲሆኑ፤ አሜሪካ እና አውሮፓውያን ሃገራትም 
በተመሳሳይ ይህንኑ ይተገብራሉ:: ባለፉት አምስት 
ዓመታት ብቻ መነሻቸውን ከምስራቅ አፍሪካ፣ ናይጄሪያ 
እና ሞሮኮ  ስኬታማ የአትሌቲክስ ሃገራት ያደረጉ ከ300 
በላይ የመምና የጎዳና ላይ አትሌቶች ዜግነታቸውን 
ቀይረው ለሌሎች ሃገራት በመሮጥ ላይ እንደሚገኙ 
ጥናቶች ያመላክታሉ:: አትሌቶች በድህነት እንዲሁም 
በሃገራቸው ተገቢውን ዕድል በማጣታቸው ምክንያት 
ወደ ሌሎች ሃገራት ለማማተር ይገደዳሉ:: በአንጻሩ ሃገራት 
በርካታ ገንዘብ ባወጡባቸው አትሌቶች የኦሊምፒክና 
የተለያዩ ቻሻምፒዮና ሜዳሊያዎችን ለመግዛት ለምን 
ፈለጉ የሚለው ጥያቄ የሚያስነሳ ነው:: ለዚህ ምላሽ 
የሚሆነው ደግሞ ሃገራት በውድድር የሜዳሊያ 
ሰንጠረዦች አናት ላይ መገኘታቸው የሚያስገኝላቸው 
የተለየ ክብርና ጠቀሜታ በመኖሩ የሚል ነው::


	1.pdf
	2.pdf
	03 03.pdf
	4.pdf
	5.pdf
	6.pdf
	7.pdf
	8.pdf
	9.pdf
	10.pdf
	11.pdf
	27.pdf

